
 
ᖃᐅᔨᓴᕐᓂᖅ, ᐃᓱᒪᓕᐅᕐᓂᐅᑉ ᐅᓂᑉᑳᖓ 

ᐊᕙᑎᓕᕆᔨᑯᑦ ᑎᑎᖃᖁᑎᖏᓐᓂ: 15EN052 

 

ᑎᑎᖃᐅᓯᕕᖓ 1360 ᐃᖃᓗᒃᑑᑎᐊᖅ, ᓄᓇᕘᒻᒥ  X0B 0C0          ᐅᖃᓘᑎᖓ:  (867) 983-4600     ᓱᑲᔪᒃᑯᑦ:  (867) 983-2594 

 

 

ᐸᕐᓇᐃᔨᒃᑯᑦ ᑎᑎᖃᖁᑎᖓᑦ: 148160 

 

ᕕᑉᕈᐊᕆ 8, 2016 

 

ᒪᓕᒃᓗᒍ ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᖃᐅᔨᓴᕐᓂᖓᑦ ᑎᑎᖃᓂᒃ ᑕᒪᐃᓐᓂᒃ, ᓄᓇᕘᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏ ᐊᑐᓕᖁᔨᕗᖅ ᖃᐅᔨᓴᖅᑕᐅᓂᖓ ᕗᐊᑦ ᐃᐊᕈ ᐅᔭᕋᖕᓂᐊᖅᑎᑦ “ᓚᒃᔅ 

ᖃᐅᔨᓴᕐᓂᖓ” ᖃᐅᔨᓴᖅᑕᐅᔭᕆᐊᖃᖏᒪᑦ ᐊᑖᓐᓂ 92(1)(a) ᓄᓇᕘᒻᒥ ᐸᕐᓇᖕᓂᕐᒧᑦ ᐱᓕᕆᐊᕐᓂᒃ 

ᖃᐅᔨᓴᕐᓂᐅᑉ ᐱᖁᔭᖓᓐᓂ (NuPPAA).   

 

ᒪᓕᒃᖢᒍ ᐱᓕᕆᓱᐊᖅᑐᑉ ᒪᓕᖕᓂᖓ ᐅᖃᐅᓯᖏᓐᓂᒃ ᒪᓕᒐᒃᓴᖏᓐᓂᒡᓗ ᐊᑖᓂᓯᐅᖅᑐᓂᒃ, 

ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ ᐃᓱᒪᓯᒪᖕᒪᑕ ᑐᒃᓯᕋᐅᑦ ᐃᒃᐱᖕᓇᖅᑐᒥᒃ ᐊᒃᑐᐃᓗᐊᓚᖏᒻᒪᑦ 

ᐊᕙᑎᒻᒥᒃ ᐃᓅᓯᕐᒥᒡᓗ. ᓄᓇᕘᒻᒥ ᐊᕙᑎᓕᕆᔨᑦ ᑲᑎᒪᔨᖏ ᐊᑐᓕᖁᔨᓯᒪᕗᑦ ᐱᓕᕆᐊᖃᖅᑐᒧᑦ 

ᒥᓂᔅᑕᒻᒧᑦ ᓈᒻᒪᒃᓴᖁᑉᓗᒍ ᖃᐅᔨᓴᕐᓂᕐᒧᑦ ᐃᓱᒪᓕᐅᕐᓂᐅᑉ ᐅᓂᑉᑳᖓᓐᓂᒃ. 

 

ᒪᓕᒐᐅᓚᐅᖅᑐᑦ ᐃᓱᒪᓕᐅᓂᕐᒧᑦ ᖃᐅᔨᓴᕐᓂᖓᓄᑦ ᐅᓂᑉᑳᑉ  

1) ᒪᓕᒐᓕᕆᓂᕐᒧᑦ ᐋᕿᒃᓯᒪᔪᑦ  

2) ᐱᓕᕆᐊᖑᓂᐊᖅᑐᑉ ᐃᓗᓕᖏ ᓄᓇᕘᒻᒥ ᐊᕙᑎᓕᕆᔨᑦ ᑲᑎᒪᔨᖏᑕ ᖃᐅᔨᓴᕐᓂᖓ  

3) ᐱᔪᑕᐅᔪᑦ ᐃᓱᒪᓕᐅᕈᑕᐅᓂᐊᖅᑐᓄᑦ ᐊᒃᑐᐃᓂᖏᓐᓄᑦ  

4) ᐊᑐᓕᖁᔭᐅᔪᑦ ᐱᓕᕆᐊᕐᒧᑦ ᑐᕌᖓᔪᑦ ᐅᖃᐅᓰᑦ ᒪᓕᒐᒃᓴᓪᓗ  

5) ᐃᖏᕋᓂᖓᓂᒃ ᖃᐅᔨᓴᕐᓂᖅ ᐅᖃᐅᓯᖃᕐᓂᕐᓗ ᐊᑐᖁᔭᐅᓯᒪᔪᑦ  

6) ᐊᓯᖏ ᓄᓇᕘᒥ ᐊᕙᑎᓕᕆᔨᑦ ᑲᑎᒪᔨᖏᑕ ᐃᓱᒫᓗᒍᑎᖏ ᐊᑐᓕᖁᓯᒪᔭᖏᓗ  

7) ᒪᓕᒐᕐᓄᑦ ᐊᑐᖁᔭᐅᓯᒪᔪᑦ  

8) ᐃᓱᓕᓐᓂᖓ  

 

ᒪᓕᒐᓕᕆᓂᕐᒧᑦ ᐋᕿᒃᓯᒪᔪᑦ  

ᐱᓕᕆᐊᖏ ᑐᕌᒐᕆᔭᖏᓗ ᓄᓇᕘᒥ ᐊᕙᑎᓕᕆᔨᑦ ᑲᑎᒪᔨᖏᑕ ᓇᓗᓇᐃᖅᑕᐅᓯᒪᕗᑦ 

ᐊᕕᒃᓯᒪᓕᖏᓐᓂ 12.2.5 ᓄᓇᕘᒻᒥ ᐊᖏᕈᑎᑉ ᓄᓇᑖᕐᓂᒧᒃ ᑎᑎᕋᒻᒥᒪᑉᓗᑎᒃ: 

“ᐱᓕᕆᐊᖃᕐᓂᐊᕐᓗᑎᒃ, ᑐᕌᒐᕆᔭᐅᔪᓂᒃ ᓄᓇᕘᒻᒥ ᐊᕙᑎᓕᕆᔨᑦ ᑲᑎᒪᔨᖏ 

ᒥᐊᓂᖅᓯᔪᒃᓴᐅᕗᑦ ᐃᑲᔪᖅᑐᐃᓗᑎᒡᓗ ᐅᑉᓗᒥᒧᑦ ᓯᕗᓂᕐᒥᓗ ᖃᓄᐃᖏᑎᐊᕐᓂᖏᓐᓂᒃ 

ᓄᓇᓕᖕᒥᐅᑦ ᓄᓇᓖᓪᓗ ᓄᓇᕘᑉ ᐃᓗᐊᓂᓯᐅᖅᑐᓂᒃ, ᐊᒻᒪ ᒥᐊᓂᖅᓯᓗᑎᒃ 

ᐱᕙᓪᓕᐊᓂᕐᒥᒃ ᐃᓅᑎᐊᕐᓂᕐᒥᒃ ᓄᓇᓕᖕᒥᐅᑦ ᓄᓇᓖᓪᓗ ᓄᓇᑖᕐᓂᐅ ᑉᓗᐃᓐᐊᓂ, 

ᒥᐊᓂᖅᓯᓗᑎᒃ ᐱᕙᓪᓕᐊᓂᕐᒥᒃ ᐃᒡᓄᓯᕐᒥᒡᓗ ᐊᖏᕈᑎᑉ ᐃᓗᐊᓂ ᓄᓇᑖᖅᑎᑕᐅᓯᒪᔪᓂᒃ. 

ᓄᓇᕘᒻᒥ ᐊᕙᑎᓕᕆᔨᑦ ᑲᑎᒪᔨᖏ ᐃᓱᒪᒋᔭᖃᕆᐊᖃᖅᐳᑦ ᖃᓄᐃᖏᑎᐊᕐᓂᖏᓐᓂᒃ 

ᑲᓇᑕᒥᐅᑦ ᓄᓇᑖᕆᔭᐅᓯᒪᔪᑉ ᓯᓚᑖᓂᓯᐅᖅᑐᓂᒃ.”  

 

ᑕᑉᑯᐊ ᑐᕌᒐᕆᔭᐅᔪᑦ ᓇᓗᓇᐃᖅᑕᐅᓯᒪᕗᑦ ᑎᑎᕋᖅᓯᒪᓂᖏᓐᓂ ᐊᕕᒃᓯᒪᓂᖓᓂ 23 ᓄᓇᕘᒻᒥ 

ᐸᕐᓇᐅᑎᓕᐅᕐᓂᕐᒧᑦ ᐱᓕᕆᐊᖑᔪᓂᒡᓗ ᖃᐅᔨᓴᕐᓂᖓᑕ ᐱᖁᔭᖓᓐᓂ   

 

 

ᖃᐅᔨᓴᕐᓂᐅᑉ ᑐᑭᖓ ᑎᑎᕋᖅᓯᒪᕗᖅ ᐊᕕᒃᓯᒪᓂᖓᓐᓂ 88 ᓄᓇᕘᒻᒥ ᐸᕐᓇᐅᑎᓕᐅᕐᓂᕐᒧᑦ 

ᐱᓕᕆᐊᖑᔪᓂᒡᓗ ᖃᐅᔨᓴᕐᓂᖓᑕ ᐱᖁᔭᖓᓐᓂ  (NuPPAA):  

“ᐱᔪᑎᒋᔭᖓ ᖃᐅᔨᓴᕐᓂᐅᑉ ᐱᓕᕆᐊᖑᔪᒧᑦ ᖃᐅᔨᓂᓗᒡᓗᓐᓂ ᐊᒃᑐᐃᓂᖃᕐᓂᐊᕐᒪᖔᑦ 

ᐊᕙᑎᒻᒧᑦ ᐊᒻᒪ ᑲᔪᓯᓂᖓᓗ ᒪᓕᒡᓗᒍ, ᖃᐅᔨᓴᖅᑕᐅᔭᕆᐊᖃᕐᓂᐊᕐᒪᖔᑦ ᓄᓇᕘᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ…” 

 

ᐃᓱᒪᓕᐅᕐᓂᐊᕐᓗᓐᓂ ᖃᐅᔨᓴᒐᐅᔭᕆᐊᖃᕐᒪᖔᑦ ᐱᓕᕆᐊᖑᓂᐊᖅᑐᖅ, ᓄᓇᕘᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏ ᒪᓕᖕᓂᐊᖅᑐᑦ ᐃᓱᒪᓕᐅᑕᐅᓯᒪᔪᓂᒃ ᑎᑎᕋᖅᓯᒪᔪᓂᒃ ᐊᕕᒃᓯᒪᓂᖏᓐᓂ 89(1) ᓄᓇᕘᒻᒥ 

ᐸᕐᓇᐅᑎᓕᐅᕐᓂᕐᒧᑦ ᐱᓕᕆᐊᖑᔪᓂᒡᓗ ᖃᐅᔨᓴᕐᓂᖓᑕ ᐱᖁᔭᖓᓐᓂ ᖃᑉᓗᓈᑐᑦ (NuPPAA):  

“89. (1) ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ ᑕᓯᐅᖅᑕᐅᔭᕆᐊᖃᖅᐳᑦ ᐅᑯᓄᖓ 

ᐃᓱᒪᓕᐅᑕᐅᓯᒪᔪᓄᑦ ᐊᑐᕆᐊᖃᓕᖅᐸᑕ ᐃᓱᒪᓕᐅᕐᓂᐊᕐᓗᓐᓂ, ᖃᐅᔨᓴᕐᓂᐊᕐᓗᓐᓂᓗ 

ᐱᓕᕆᐊᖑᓂᐊᖅᑐᒥᒃ ᐱᔭᕆᐊᖃᕐᓂᖅᐸᑦ: 
 

(a) ᖃᐅᔨᓴᕐᓂᖅ ᐊᑐᕆᐊᖃᕐᓂᖅᐸᑦ, ᐃᓱᒪᒋᔭᖓᓐᓂᒃ ᓄᓇᕘᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑕ, 

i. ᐱᓕᕆᐊᖑᓂᐊᖅᑐᖅ ᐊᒃᑐᐃᓂᖃᕐᓂᐊᕐᓂᖅᐸᑦ ᐊᕙᑎᒋᔭᐅᔪᒥᒃ 

ᐃᓅᓯᕐᒥᒡᓘᕙ ᐅᕙᓘᕙ ᐊᒃᑐᐃᓂᖓ ᓇᓗᓇᖏᓂᖅᐸᑦ ᓂᕐᔪᑎᑦ ᓂᕿᖏᓐᓂᒃ 

ᐅᕙᓘᕙ ᐃᓄᐃᑦ ᐊᖑᓇᓱᒡᕕᖏᓐᓂᒃ, 

ii. ᐱᓕᕆᐊᖑᓂᐊᖅᑐᖅ ᐃᓱᒫᓗᖕᓇᖅᑐᓂᒃ ᓄᐃᑎᑦᓯᓂᐊᖅᐸᑦ ᐃᓄᖕᓄᑦ, 

ᐅᕙᓗᕙ ;  

iii. ᐱᓕᕆᐊᖑᓂᐊᖅᑐᖅ ᓇᓗᓇᖅᑐᓂᒃ ᐱᓕᕆᔪᑎᓂᒃ ᐊᑐᕐᓂᐊᕐᓂᖅᐸᑦ, 

ᖃᐅᔨᒪᓇᖏᑐᑦ ᐊᑐᒐᐅᓂᐊᖅᑐᑦ; ᐊᒻᒪ    

 

(b) ᖃᐅᔨᓴᒐᐅᓂᖏ ᐊᑐᕆᐊᖃᖏᑐᑦ, ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 

ᐃᓱᒪᒋᓯᒪᔭᖓ ᒪᓕᒡᓗᒍ, 

i. ᐱᓕᕆᐊᖅ ᐃᓄᖕᓄᑦ ᓇᒻᒪᖏᑐᒥᒃ ᐱᓂᐊᖏᐸᑦ, ᐊᒻᒪ   

ii. ᐊᕙᑎᒧᑦ ᐃᓅᓯᕐᒧᓪᓗ ᐊᒃᑐᐃᓂᖓᖏᐸᑦ ᐅᔨᕐᓇᓗᐊᖅᑐᒥᒃ, ᐊᒻᒪ 

ᐊᒃᑐᐃᖏᔪᑎᒃᓴᖃᖅᐸᑦ ᖃᐅᔨᒪᔭᐅᔪᓂᒃ ᖃᕆᑕᐅᔭᕋᓗᒃᑎᒍᑦ.” 

 

ᖃᐅᔨᒪᔭᕆᐊᓖᑦ ᐊᕕᒃᓯᒪᓂᖓᓂ 89(2) ᐊᔪᖏᑎᑦᓯᖕᒪᑦ ᒪᓕᒐᕐᓂᒃ ᑎᑎᕋᖅᓯᒪᓂᖓᓂ 89(1)(a) 

ᐃᓱᒪᒋᔭᐅᔪᒃᓴᐅᖕᒪᑦ ᑎᑎᕋᖅᓯᒪᓂᖓᓂ ᐅᕙᓐᓂ 89(1)(b).   

 



 

 

ᑎᑎᖃᐅᓯᕕᖓ 1360 ᐃᖃᓗᒃᑑᑎᐊᖅ, ᓄᓇᕘᒻᒥ X0B 0C0          ᐅᖃᓘᑎᖓ:  (867) 983-4600    ᓱᑲᔪᒃᑯᑦ:  (867) 983-2594 

ᒪᒃᐱᖓ 3 ᑲᑎᓗᒋᑦ 24 

ᐅᑯᐊ ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ ᐃᓱᒪᓐᓂᖅᐸᑕ ᐱᓕᕆᐊᖑᓂᐊᖅᑐᖅ ᑲᔪᓯᔪᖕᓇᕐᒪᑦ 

ᖃᐅᔨᓴᒐᐅᖏᒥᐊᕐᓗᓐᓂ, ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ ᐃᓱᒪᖅᓱᖅᐳᑦ ᐊᑐᓕᕈᑎᒃᓴᓂᒃ 

ᑐᓂᓯᓂᕐᒥᒃ ᒪᓕᒐᕐᓂᒡᓗ ᐊᑐᖁᔨᓗᑎᒃ ᐊᖏᖅᑕᐅᓯᒪᓂᖓᓂ ᐱᓕᕆᐊᖑᓂᐊᖅᑐᑉ. ᐱᓗᐊᖅᑐᒥᒃ, 

ᑎᑎᕋᖅ ᐊᒡᔭᖅᑐᕐᓗᑎᒃᓯᒪᓂᖓ  92(2)(a) 23 ᓄᓇᕘᒻᒥ ᐸᕐᓇᐅᑎᓕᐅᕐᓂᕐᒧᑦ ᐱᓕᕆᐊᖑᔪᓂᒡᓗ 

ᖃᐅᔨᓴᕐᓂᖓᑕ ᐱᖁᔭᖓᓐᓂ ᐊᑐᒐᐅᔭᕆᐊᓕᒃ: 

 “92. (2) ᐅᓂᑉᑳᖏᓐᓂ, ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ ᐊᑐᖁᔨᔪᖕᓇᖅᐳᑦ  

(a) ᐊᑐᓕᖁᔨᓗᑎᒃ ᑎᑎᕋᖅᓯᒪᔪᓂᒃ ᒪᓕᒐᒃᓴᓂᒡᓗ ᐱᓕᕆᐊᖑᔪᒧᑦ ᑲᔪᓯᖁᔨᒃᐸᑕ 

ᖃᐅᔨᓴᒐᐅᖏᒥᐊᕐᓗᓐᓂ.” 

ᐱᓕᕆᖑᓂᐊᖅᑐᑉ ᖃᓄᐃᑑᓂᖓ ᓄᓇᕘᒻᒥ ᐊᕙᑎᓕᕆᔨᑦ ᑲᑎᒪᔨᖏᑕ ᖃᐅᔨᓴᕐᓂᖓ  

1. ᐱᓕᕆᐊᖑᔪᒥᒃ ᐅᖃᐅᓯᓕᒃ 

ᑐᒃᓯᕋᒐᐅᓯᒪᔪᖅ  “ᓚᒃᔅ ᐅᔭᕋᖕᓂᐊᕐᕕᖓ” ᑭᕙᓪᓕᕐᒥᓯᐅᖅᑐᖅ ᐅᖓᓯᖕᓂᖃᕐᖢᓂ 60 ᑭᓛᒥᑐ 

ᑭᕙᑖᓂ ᐃᒡᓗᓕᒑᕐᔫᑉ ᐊᒻᒪ 90 ᑭᓛᒥᑐ ᑲᓇᖕᓇᖓᓐᓂ ᑲᖏᖠᓂᐅᑉ. ᐅᔭᕋᖕᓂᐊᕈᐊᖅᑐᖅ 

ᖃᐅᔨᓴᕈᒪᔪᖅ (ᓄᓇᐅᑉ ᐊᑖᓂ ᖃᐅᔨᓴᕐᓗᓐᓂ ᐃᑰᑕᕐᓗᓐᓂ, ᓄᓇᖑᐊᓕᐅᕐᓗᓐᓂ ᖃᐅᔨᓴᕐᓗᓐᓂ) 

ᓯᑎᔪᓂᒃ ᐅᔭᕋᒃᑕᖃᕐᒪᖔᑦ. ᐱᓕᕆᐊᖑᓂᐊᖅᑐᖅ ᐅᑭᐅᑉ ᐃᓗᐊᓐᓂ ᑲᔪᓯᓇᔭᖅᑐᖅ ᒫᑦᔅ 2016 

ᐱᒋᐊᕐᓗᓐᓂ ᐃᓱᓕᓪᓗᓐᓂ ᓯᑉᑕᒻᐸ 2018.   

 

ᑐᒃᓯᐅᑦ ᒪᓕᒃᓗᒍ, ᐱᓕᕆᐊᖑᓂᐊᖅᑐᑦ ᐅᑯᐊᖑᓂᐊᖅᐳᑦ: 

 ᐱᓕᕆᔨᑦ ᓯᓂᒃᑕᕐᕕᒃᓴᖓᓐᓂᒃ, ᖃᖓᑕᓲᑉ ᐅᖅᓱᒃᓴᖏᓐᓂᒃ, ᐃᓂᖃᕐᕕᒃᓴᖏᓐᓂᒃ ᐅᖅᓱᑦ, 

ᐊᑕᑰᕐᕕᒃᓴᓂᒃ ᓄᓇᓕᐅᑉ ᐊᑐ3ᐸᒐᐃᓐᓂᒃ ᐊᑐᕐᓗᑎᒃ ᐃᒡᓗᓕᒑᕐᔪᖕᒥ; 

 ᐅᑉᓗᑕᒫᑦ ᕼᐊᓕᑳᑉᑕ ᖃᖓᑕᑦᑕᕐᓗᑎᒃ ᐱᖁᑎᓂᒃ, ᐱᓕᕆᔨᓂᒃ ᐅᖅᓱᓂᒡᓗ ᐊᒡᔭᖅᑐᕐᓗᑎᒃ 

ᐃᑰᑕᕐᕕᖕᒧᑦ. ᐃᒪᖃᖏᑐᓂᒃ ᐊᒡᔭᖅᑐᕐᓗᑎᒃ ᐃᒡᓗᓕᒑᕐᔪᖕᒧᑦ ᐊᒻᒪ ᐊᑕᑰᕐᓗᑎᒃ ᒪᓕᒐᐃᑦ 

ᒪᓕᒡᓗᒋᑦ; 

 ᐃᑰᑕᕐᓗᑎᒃ ᐊᑐᕐᓗᑎᒃ ᐅᑯᓂᖓ ᐊᑕᐅᓯᕐᒥᒃ (1) ᐃᑰᑕᕐᒥᒃ ᒪᕈᖕᓂᒃ ᓴᓇᑕᐃᓕᖕᓂᒃ(2) 

ᐱᒋᐊᕐᓗᑎᒃ ᐄᐳᕈ, ᒦ, ᔪᓚᐃᑦ ᐅᕙᓘᕙ ᐊᐅᒍᔅ 2016 ᐃᓚᑲᓂᕐᓗᑎᒃ ᐃᑰᑕᖅᑐᒃᓴᓂᒃ 

ᐲᐳᕈᒻᒥ, ᒦᒻᒥ, ᔪᓚᐃᒻᒥ ᐅᕙᓘᕙ ᐊᐅᒍᔅᒥ 2017 ᖃᐅᔨᓐᓇᖅᑐᑦ ᒪᓕᒡᓗᒋᑦ ᐅᑭᐅᑉ 

ᐃᓯᕗᓪᓕᐅᑉ ᐃᑰᑕᕐᓂᖓᓐᓂ; 

o ᐃᑰᑕᕐᓗᑎᒃ ᐱᖓᓱᓂᒃ (3) 6ᓄᑦ(6) ᑭᓪᓚᕐᓂᒃ ᐊᖏᑎᒋᑉᓗᑎᒃ 500-1000 ᒦᑐᔅ 

ᐊᑎᒃᑎᒋᓗᓐᓂ ᐱᖓᓱᑦ (3)ᓯᑕᒪᓪᒡᓗᕙ (4) ᐃᑰᑕᕐᕕᐅᓂᐊᖅᑐᐳᑦ  

 ᐃᓂᖃᖅᑎᑕᐅᓗᑎᒃ ᐃᒡᓗᓕᒑᕐᔪᖕᒥ ᐅᑯᓂᖓ): 

o ᑎᑭᓪᓗᒍ 50ᓂᒃ ᖃᑦᓴᐅᔭᕐᔪᐊᕐᓂᒃ ᐅᖅᓱᐊᓗᖕᓂᒃ,  

o ᑎᑭᓪᓗᒍ 20ᓂᒃ ᖃᑦᑕᐅᔭᕐᔪᐊᕐᓂᒃ ᖃᖓᑕᓲᑉ ᐅᖅᓱᖏᓐᓂᒃ,  

o 3 ᐅᕙor 4 x 20 ᐅᖅᓲᓯᕕᖕᓂᒃ ᐅᖅᓱᓂᒃ, ᐊᒻᒪ    

o 5 x 100 ᐸᐅᓐᔅ ᐳᑉᓚᖕᓂᒃ   

 ᐃᒥᕐᖃᖅᑕᕐᓂᓗᓐᓂ ᑕᓯᕐᒥᑦ ᐃᑰᑕᕐᒧᑦ; 

 ᐃᒥᖃᖅᑕᕐᓗᓐᓂ ᐅᓗᕆᐊᓇᖅᑐᓄᑦ, ᑐᖁᓐᓇᖅᑐᓄᑦ ᐅᖅᓱᒧᑦ  [ᑎᑭᓪᓗᒍ ᒻᓄᑦ (7) 

ᖃᑦᑕᐅᔭᓄᑦ ᐅᖅᓱᓄᑦ ᐃᑰᑕᕐᕕᖕᒥ; ᐊᒻᒪ     

 ᒪᕋᕐᒥᒃ ᐲᔭᐃᓂᕐᒥᒃ (ᐃᑰᑕᕐᓂᑕᕐᓂᑯᓂᑦ ᐃᒪᕐᒥᑦ) ᐳᑉᓚᖕᓂᑦ ᓈᒻᒪᖕᓂᖓᓄᑦ 

ᐃᑰᑕᕐᓂᑯᓂᑦᓗ ᓯᑯᒻᒥ. 

2. ᑐᑭᓕᐅᕆᓂᖅ 

 

ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ ᐃᓕᑕᖅᓯᓚᐅᖅᐳᑦ ᐱᓕᕆᑲᓂᓚᖏᒪᑕ ᑐᒃᓯᕋᐅᑎᑉ 

ᐃᓗᐊᓐᓂ.   

 

3. ᓇᓗᓇᐃᓗᐊᖅᑐᑦ ᑐᑭᓕᐅᕆᐊᓖᑦ ᖃᐅᔨᓴᕐᓂᕐᒥ  

ᐅᑯᐊ ᐱᐊᓂᒐᐅᓯᒪᓕᖅᑐᑦ ᓇᓗᓇᐃᓗᐊᖅᑐᑦ: 

 

ᐅᑉᓗᖅ ᓇᓂᓯᐅᓕᕐᓂᖓ 

ᑎᓯᒻᐱᕆ 1, 2015 ᑐᒃᓯᕋᐅᑦ ᐸᕐᓇᐃᔨᒃᑯᓐᓂᑦ ᐱᔭᐅᕗᖅ 

ᑎᓯᒻᐱᕆ 1, 2015 ᖃᐅᔨᓴᕐᓂᖅ ᒪᓕᒃᖢᓂ ᐊᕕᒃᓯᒪᓂᖓ 86(1) ᓅᐸᐅᑉ ᐃᓗᐊᓐᓂ  

ᑎᓯᒻᐱᕆ 8, 2015 ᑐᑭᓯᑲᓂᕈᐊᕐᓂᕐᒧᑦ ᑐᒃᓯᕋᐅᑦ  

ᑎᓯᒻᐱᕆ 9, 2015 ᑐᒃᓯᕋᖅᑐᖅ ᑭᐅᕗᖅ ᑐᑭᓯᑲᓂᕈᐊᕈᑎᓂᒃ ᑐᒃᓯᕋᖅᑐᒥᒃ  

ᑎᓯᒻᐱᕆ 16, 2015 ᐃᓄᐃᑦ ᐃᓚᐅᑎᑕᐅᓂᖓ ᐅᖃᐅᓯᒃᓴᓂᒡᓗ ᑐᒃᓯᕋᕐᓂᖅ  

ᑎᓯᒻᐱᕆ 18 2015 ᒥᓂᔅᑕᐅᑉ ᐅᖓᕙᕆᐊᕐᓂᖓ ᑐᒃᓯᕋᒐᐅᔪᖅ  

ᔮᓄᐊᕆ 15, 2016 ᐃᓄᖕᓂᒃ ᐅᖃᐅᓯᒃᓴᑦ ᐱᔭᐅᕗᑦ  

ᔮᓄᐊᕆ 25, 2016 ᒥᓂᔅᑕᐅᑉ ᐅᖓᕙᕆᐊᕐᓂᖓ ᐊᖏᖅᑕᐅᕗᖅ  

ᔮᓄᐊᕆ 21, 2016 ᑐᒃᓯᕋᖅᑐᖅ ᑭᐅᕗᖅ ᐅᖃᐅᓯᒃᓴᓄᑦ ᐃᓱᒫᓗᒋᔭᐅᔪᓄᑦ ᐃᓄᖕᓂᑦ  

 

4. ᐃᓄᐃᑦ ᐅᖃᐅᓯᒃᓴᖏ ᐃᓱᒫᓗᒋᔭᖏᓪᓗ  

ᐱᒋᐊᕐᓗᒍ ᑎᓯᒻᐱᕆ 16, 2015 ᑎᑭᓪᓗᖑ ᔮᓄᐊᕆ 15, 2016 ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᒡᖏ 

ᐱᔪᖕᓇᖅᑎᑦᓯᓚᐅᕐᒪᑦ ᐃᓄᖕᓂᒃ ᐅᖃᐅᓯᒃᓴᖃᖁᑉᓗᒋᑦ ᐃᓱᒫᓗᒋᔭᒥᖕᓂᒡᓗ ᐅᖃᕈᖕᓇᖁᕐᓗᒋᑦ 

ᑐᒃᓯᕋᐅᑎᑉ ᓯᕗᓂᖓᓄᑦ. ᐅᑯᐊ ᓇᐃᓕᒋᐊᖅᓯᒪᔪᑦ ᐃᓱᒫᓗᒍᑕᐅᔪᑦ ᐅᖃᐅᓯᒃᓴᓪᓗ 

ᐅᖃᐅᓯᐅᓚᐅᖅᐳᑦ: 

 

ᓄᓇᕘᒻᒥ ᒐᕙᒪᒃᑯᑦ (GN) 

ᐃᓅᓯᖅ ᐱᕙᓪᓕᐊᓂᕐᓗ 

 ᐅᔨᕆᔭᐅᕗᖅ ᐋᕿᒃᓯᒪᔪᓂᒃ ᐱᑕᖃᖏᒪᑦ ᐃᓄᐃᑦ ᐱᑐᖃᕕᓂᖏᓐᓂᒃ ᖃᐅᔨᓴᖅᓯᒪᔪᓂᒃ 

ᐱᑕᖃᖏᒪᑦ ᓄᓇᒥ. ᐊᑐᖁᔨᑉᓗᓐᓂ ᖃᐅᔨᓴᖁᔨᑉᓗᓐᓂᓗ ᑭᒡᖃᕐᓗᒍ  50 ᒦᑐᔅ 

ᐅᖓᓯᖕᓂᖃᕐᓗᓐᓂ ᐃᑰᑕᕐᕕᖕᒥᑦ ᐃᒥᐅᑉ ᖃᓂᖓᑕᖓᓐᓂ. 

 ᐊᑐᖁᔨᑉᓗᓐᓂ ᐱᓕᕆᐊᖃᖏᓗᑎᒃ ᐅᖓᓯᖕᓂᖃᕐᓗᓐᓂ 50 ᒦᑐᔅ ᐃᓄᐃᑦ 

ᐱᖁᑎᕕᓂᖏᓐᓂᑦ.   

 ᐅᔨᕆᔭᐅᕗᖅ ᐃᓄᐃᑦ ᐱᑯᑎᕕᓂᖏ ᑎᑎᕋᖅᑕᐅᓯᒪᖕᒪᑕ ᐅᖃᐅᓯᐅᑉᓗᑎᒡᓗ 

ᐱᖁᓯᓕᕆᔨᓄᑦ ᐃᓕᖁᓯᓕᕆᔨᓄᓪᓗ. 

 ᑐᒃᓯᕋᕐᓗᓂ ᑐᑭᓯᑲᓂᕈᐊᕐᓂᕐᒥᒃ ᑲᑉᓯᓂᒃ ᐃᑰᑕᕐᓂᑯᓂᒃ ᓄᓇᒻᒥ. 

 

ᒪᓕᒐᕐᓂᒃ ᐃᓕᓐᓂᐊᕐᓂᖅ  

 ᐊᑐᖁᔨᑉᓗᓐᓂ ᐳᖑᔪᑦ ᓄᓇᐅ ᑉᖄᖓᓂᓯᐅᕐᓗᑎᒃ ᐊᒻᒪ ᐱᑕᖃᖏᓗᓐᓂ ᓄᓇᐅᑉ ᐊᑖᓐᓂ 

ᐅᑭᐅᒻᒥ ᐳᐊᕆᔭᕆᐊᖃᓂᐊᖏᒻᒪᑕ . 



 

 

ᑎᑎᖃᐅᓯᕕᖓ 1360 ᐃᖃᓗᒃᑑᑎᐊᖅ, ᓄᓇᕘᒻᒥ X0B 0C0          ᐅᖃᓘᑎᖓ:  (867) 983-4600    ᓱᑲᔪᒃᑯᑦ:  (867) 983-2594 

ᒪᒃᐱᖓ 5 ᑲᑎᓗᒋᑦ 24 

 ᖃᖓᑕᕙᒡᓗᑎᒃ ᖃᖓᑕᓲᑦ ᐊᑎᓗᐊᖏᓗᑎᒃ ᓂᕐᔪᑎᓕᖕᒥ ᐊᒻᒪ ᖁᕙᓯᖕᓂᖅᓴᐅᓗᑎᒃ 

ᓂᕐᔪᑎᓕᖕᒥ ᐊᒥᓲᔪᓂᒃ ᑎᖕᒥᐊᕈᓯᕐᓂᒃ ᐱᑕᖃᕐᓂᖅᐸᑦ.  

 ᐅᒥᖕᒪᐃᑦ ᐱᑕᖃᕐᓂᖅᐸᑕ ᐱᓕᕆᑉᕕᖕᒥ ᐊᓯᐊᓄᑦ ᐱᓱᒃᑕᐃᓕᑎᓪᓗᒋᑦ ᓈᒻᒪᖏᑐᓂᒃ 

ᐱᑕᖃᕐᓂᖅᐸᑦ ᓄᕆᐅᕐᕕᖏᓐᓄᑦ. ᐊᑐᖁᔨᑉᓗᓐᓂ ᐅᑭᐅᑉ ᐃᓗᐊᓐᓂ ᐱᓕᕆᐊᕐᓂᖅ 

ᐋᕿᒃᓯᔪᖃᕐᓗᓐᓂ ᐊᑐᕐᓂᐊᖅᑐᓂᒃ. 

 ᐅᕆᔨᕙᐅᕗᖅ ᐱᓕᕆᓱᐊᖅᑐᖅ ᐅᔨᕈᓱᖕᒪᑦ ᓂᕐᔪᑎᑦ ᓂᕕᐅᕆᔭᐅᔪᑦ ᓇᓗᓇᐃᖅᓯᒪᖕᒪᑕ 

ᓄᓇᒻᒥ, ᐱᓗᐊᖅᑐᒥᒃ ᑳᔫᑦ ᐊᒻᒪ ᑖᖅᓯᐅᑎᑦ ᐊᓯᖏᓪᓗ ᐊᖑᓇᓱᓱᖅᑐᑦ 

ᐸᕕᓵᖅᑕᐅᓂᖏᓐᓂᒃ ᒪᓐᓂᓕᐅᕐᓂᖏᓐᓂᒡᓗ ᐱᓕᕆᐊᖑᔪᓄᑦ. 

 ᐊᑐᖁᔨᑉᓗᓐᓂ ᐱᓕᕆᓂᐊᖅᑐᖅ ᐅᕐᓂᖕᓂᒃᑕᖏᓗᓐᓂ ᒪᓐᓂᓕᐅᕐᕕᖕᓂᒃ 

ᒪᓐᓂᓕᐅᕐᓂᖏᓐᓂ. ᑐᒃᓯᕋᖅᑐᖅ ᐱᓕᕆᔪᖅ ᖃᐅᔨᓴᕐᓗᓐᓂ ᐅᑲᐅᓯᕆᓗᒋᓪᓗ ᑕᑯᑕᖅᑕᖏᑦ 

ᓂᕐᔪᑎᑦ ᓄᓇᒻᒥ ᐱᓕᕆᑉᕕᐅᔪᒻᒥ.  

 

ᐃᒪᕐᒥᐅᑕᓕᕆᔨᑦ ᑲᓇᑕᒻᒥ (DFO) 

 ᐊᑐᖁᔨᑉᓗᓐᓂ ᒪᓕᒐᒃᓴᓂᒃ ᐊᑐᓕᖁᔨᓂᕐᒧᑦ ᐊᒃᑐᐃᑕᐃᓕᓂᕐᒧᑦ ᐊᑐᐃᓐᓇᐅᔪᓂᒃ 

ᐃᒪᕐᒥᐅᑕᓕᕆᔨᑦ ᖃᕆᑕᐅᔭᖓᓐᓂ. 

 ᐃᖃᐃᑎᑦᓯᓂᕐᒥᒃ ᐆᒃᑐᕈᐊᖅᑐᒥᒃ ᐱᓕᕆᐊᒃᓴᖃᕐᒪᑦ ᐊᒃᑐᐃᑕᐃᓕᓂᕐᒥᒃ ᐃᖃᓗᖕᓂᒃ 

ᒪᓕᑦᓯᐊᕐᓗᓐᓂᓗ ᐃᖃᓗᐃᑦ ᐱᖁᔭᖏᓐᓂᒃ.  ᐊᒻᒪ ᓱᓕ, ᐆᒃᑐᕐᓂᐊᖅᑐᖅ 

ᑐᓴᖅᑎᑦᓯᔭᕆᐊᖃᖅᐳᖅ ᐃᒪᕐᒥᐅᑕᓕᕆᔨᓂᒃ ᐱᑎᑦᓯᓂᖅᐸᑦ, ᐊᓐᓂᖅᓯᓗᓐᓂ ᐃᖃᓗᖕᓂᒃ, 

ᐃᑲᔪᖅᑐᐃᓗᓐᓂ, ᓴᓚᐅᓱᖕᓂᕐᒧᑦ ᓄᓇᖃᖅᖄᖅᓯᒪᔪᑦ ᐃᖃᓗᓕᕆᓂᖓᓐᓂᒃ. 

 ᐅᔨᕆᓗᒍ ᐊᖏᖅᑕᐅᔭᕆᐊᖃᖏᒻᒪᑦ ᑐᒃᓯᕋᐅᑦ. 

 

ᐊᕙᑎᓕᕆᔨᒃᑯᑦ ᓯᓚᐅᑉ ᐊᓯᐊᖑᖅᐸᓕᐊᓂᖓ ᖃᓇᑕᒻᒥ (ECCC) 

 ᐅᔨᕆᓗᒍ ᒪᓐᓂᐅᕐᕕᖏ ᓄᓇᒋᔭᐅᔪᒻᒥ ᒦᒻᒥᑦ ᐊᐅᒍᔅᒧᑦ ᐊᒻᒪ ᐊᔨᒌᒋᓂᖏ ᓯᓚᐅᑉ 

ᐊᓯᐊᖑᖅᐸᓕᐊᓂᖓᓄᑦ ᐱᔪᑕᐅᔪᖕᓇᕐᒪᑕ. 

 ᐅᔨᕆᔭᐅᓗᓐᓂ ᑎᖕᒥᐊᕈᓰᑦ ᖃᖓᑕᑉᓗᑎᒃ ᑎᑭᐸᒃᑐᑦ ᓯᓚᕐᔪᐊᕐᒥ ᒪᓕᒐᕐᔪᐊᖓᑦ 

ᐊᔪᖏᑎᑦᓯᖏᒻᒪᑦ ᓚᐃᓴᖃᖅᑎᑦᓯᑉᓗᓐᓂᓗ ᐊᖑᓇᓱᖕᓂᖕᒧᑦ ᑎᖕᒥᐊᕈᓯᕐᓂᒃ, ᒪᓐᓂᖏᓐᓂᒃ, 

ᐱᓕᕆᑉᕕᐅᔪᓄᑦ ᐸᕕᓵᕐᓂᕐᒧᑦ.  ᐊᑐᓕᖁᔭᐅᔪᑦ ᒪᓐᓃᑦ ᐸᕕᓵᖅᑕᐃᓕᓗᒋᑦ 

ᐱᐊᓂᒃᓯᒪᑎᐊᓕᖅᐸᑕ ᑭᓯᐊᓐᓂ.   

 ᖃᕆᑕᐅᔭᒃ ᐊᑐᒐᒃᓴᖃᖅᑎᑦᓯᓂᖅ ᑎᖕᒥᐊᕈᓰᑦ ᖃᓄᐃᓕᐅᖅᑕᐅᓂᖏᓐᓂᒃ. 

 

 

ᓄᓇᖃᖅᖄᖅᓯᒪᔪᑦ ᐅᑭᐅᒻᑕᖅᑐᒻᒥᓗ ᐱᓕᕆᐊᖑᔪᑦ ᑲᓇᑕᒻᒥ (INAC)   

 ᐊᑐᖁᔨᑉᓗᓐᓂ  ᑐᑭᓯᑎᐊᕐᓂᓗᒡᓗᓐᓂ ᐱᓕᕆᐊᖑᓂᐊᖅᑐᓂᒃ ᐅᖃᐅᓯᐅᕆᓗᒋᓪᓗ 

ᑐᑭᓯᔭᐅᑲᓂᖁᑉᓗᒋᑦ. 

 ᐊᑐᓕᖁᔨᑉᓗᓐᓂ ᐱᓕᕆᓱᐊᖅᑐᖅ ᐅᖃᖃᑎᖃᓚᐅᕐᓗᓐᓂ ᓄᓇᕘᒻᒥ ᒐᕙᒪᓂᒃ ᐃᓄᐃᑦ 

ᐱᖁᑎᕕᓂᖏᓐᓂᒃ ᐅᕐᓂᖕᓂᑯᖏᓐᓂᒃ ᓄᓇᐅᑉ ᓴᓂᐊᓂ ᐊᒻᒪ ᐊᒃᑐᐃᑕᐃᓕᓂᕐᒥᒃ 

ᐱᓕᕆᐊᖃᕐᓗᓐᓂ ᑐᒃᓯᕋᐅᒻᒥ. 

 ᐊᑐᓕᖁᔨᓂᕐᒥᒃ ᐱᓕᕆᓂᐊᑐᒧᑦ ᐱᖁᔨᓗᓐᓂ ᓄᓇᒥ ᐱᓕᕆᔨᓗᒃᑖᑦ 

ᐃᓕᑕᖅᓯᔪᖕᓇᖁᑉᓗᒋᑦ ᐃᓄᐃᑦ ᐊᓇᕕᓂᖏᓐᓂᒃ ᐅᖓᓯᒃᑎᒋᑉᓗᒋᑦ 31 ᒦᑐ ᐃᒥᖃᕐᕕᖕᒥᑦ 

ᑕᓯᕐᒥᓪᓗ ᐃᖃᓇᐃᔭᖅᑎᑦ ᐅᑉᓗᓂᒃ ᑕᑭᓗᐊᖅᑐᓂᒃ ᐱᓕᕆᑦᑕᕐᓂᐊᓂᖏᓐᓄᑦ.   

6 ᐊᕿᒋᖅ ᐊᖑᓇᓱᒃᑎᑦ ᑲᑎᒪᔨᖏ (Aqigiq HTO) 

 ᖃᐅᔨᑎᑦᓯᑉᓗᓐᓂ ᑐᒃᓯᕋᐅᑦ ᐊᖏᓗᐊᖏᑐᒧᑦ, ᐅᔭᕋᖕᓂᐊᕐᓂᕐᒧᑦ; ᑭᓯᐊᓂ ᐊᒃᑐᐃᓂᐅᔪᑦ 

ᖃᐅᔨᓇᕋᔭᕐᒪᑕ ᐃᒡᓗᓕᒑᕐᔪᖕᒥᐅᓄᑦ. 

 ᐅᔨᕆᔭᐅᑉᓗᓐᓂ ᑲᓯᔪᖁᑉᓗᒍ ᓯᕗᓂᕐᒥ ᐅᔭᕋᖕᓂᐊᕐᓂᕐᒧᑦ.  

 ᐅᔨᕆᑉᓗᒍ ᐅᖃᖃᑎᖃᕐᓂᖅ ᐱᑕᖃᖏᒪᑦ ᐅᑉᓗᒥᒧᑦ.  ᑐᒃᓯᕋᖅᑐᖅ ᐊᖏᖅᑕᐅᓱᐊᕐᖢᓂ 

ᑭᓯᐊᓂ ᑐᓂᔭᐅᖏᒪᑦ ᐅᑉᓗᒥᒧᑦ, ᐱᓕᕆᓱᐊᖅᑐᖅ ᑲᑎᒪᖃᑎᖃᓚᕐᓗᓐᓂ ᐃᒡᓗᓕᒑᕐᔪᖕᒥ 

ᐅᖃᐅᓯᖃᕐᓗᓐᓂ ᓈᒻᒪᖏᑐᓂᒃ ᐊᒃᑐᐃᑕᐃᓕᓂᕐᒥᒃ ᐃᓄᐃᑦ ᐃᓕᖁᓯᖏᓐᓂ 

ᐱᕈ6ᖅᑐᓂᒡᓗ  ᐊᒃᑐᐃᑕᐃᓕᓂᕐᒥᒃ ᐃᓱᒪᓕᐅᒐᓂᒃᓯᒪᓕᖅᐸᑦ.     

 ᐊᖑᓇᓱᒃᑎᑦ ᑲᑎᒪᔨᖏ ᐊᑐᖁᔨᓚᐅᕐᒪᑕ ᐱᓕᕆᓂᐊᖅᑐᖅ ᑭᐅᔪᑎᒃᓴᓂᒃ ᐊᑐᐃᓇᐅᖁᑉᓗᒍ 

ᐅᑯᓄᖓ ᐊᐱᖁᑎᓄᑦ ᓄᓇᓕᖕᒥ ᑲᑎᒪᓕᖅᐸᑕ: 

o ᐅᓂᑉᑳᕐᓗᓐᓂ ᓱᓇᓂᒃ ᐊᒃᑐᐃᓂᖅᑕᖃᕐᓂᐊᕐᒪᖔᑦ ᐃᒪᕐᒥᐅᑕᓄᑦ, ᑐᒃᑐᓄᑦ, 

ᐱᓱᒃᓴᕐᓂᖏᓐᓄᑦ ᐊᒻᒪ ᐱᓕᕆᐊᖑᓂᐊᖅᑐᑉ ᐋᕿᒃᓯᒪᓂᖓᓂ, 

ᖃᐅᔨᓴᖅᑕᐅᓂᖓᓂ, ᐊᒃᑐᐃᑕᓕᓂᖏᓐᓂ ᖃᓄᖅ ᓄᖃᖓᑎᑦᓯᓂᐊᕐᒪᖔᑦ. 

o ᐅᓂᑉᑳᕐᓗᓐᓂ ᓱᓇᓂᒃ ᐊᒃᑐᐃᓂᖅᑕᖃᕐᓂᐊᕐᒪᖔᑦ ᐃᖃᓗᖕᓄᑦ, ᐃᖏᕋᓂᖏᓐᓄᑦ, 

ᐃᖃᓪᓕᐅᕐᓂᖏᓐᓄᑦ ᐊᒃᑐᐃᑕᐃᓕᔪᑎᒃᓴᓄᓪᓗ ᖃᐅᔨᓴᒐᐅᓂᖏᓐᓄᑦ 

ᐊᒃᑐᐃᑕᐃᓕᓂᕐᒧᑦ. 

o ᐅᓂᑉᑳᕐᓗᓐᓂ ᖃᓄᖅ ᖃᐅᔨᓴᕐᓂᐊᕐᒪᖔᑖ ᑐᒃᑐᓂᒃ ᑕᕆᐅᕐᒥᐅᓂᒡᓗ ᐱᓕᕆᐊᑉ 

ᖃᓂᒋᔭᖓᓐᓂ. 

o ᑐᑭᓯᓐᓇᖅᑐᒥᒃ ᐅᖃᐅᓯᕆᓗᒋᑦ ᖃᐅᔨᒪᔪᑎᒃᓴᑦ.   

 ᐅᔨᕆᔭᐅᓯᒪᔪᑦ ᐱᕙᓪᓕᐊᓂᖓᓄᑦ ᐃᖃᓗᓕᕆᓂᐅᑉ. 

 

5. ᐅᖃᐅᓯᒃᓴᑦ ᐃᓱᒫᓗᖕᓇᖅᑐᓪᓗ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ  

ᐅᑯᐊ ᓇᐃᓕᒋᐊᖅᓯᒪᔪᑦ ᐅᖃᐅᓯᒃᓴᑦ ᐃᓱᒫᓗᖕᓇᖅᑐᓪᓗ ᖃᐃᑕᐅᓚᐅᖅᑐᑦ ᐅᖃᐅᓯᓖᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ: 

 

ᓄᓇᕘᒻᒥ ᒐᕙᒪᒃᑯᑦ (GN) 

 ᐅᔨᕆᔭᒃᓴᖅ ᐅᔭᕋᖕᓂᐊᕐᕕᒃ ᓄᓇᐅᑉ ᓴᓂᐊᓂᓯᐅᕐᒪᑦ ᐊᑯᓐᓂᖓᓂ ᐃᒡᓗᓕᒑᕐ[ᒧᑉ ᐊᒻᒪ 

ᖃᒪ’ᓂᑐᐊᑉ ᐃᓄᐃᑦ ᐱᖁᑎᖏᓐᓂᒃ ᐱᑕᖃᖅᓯᓇᕆᐊᓕᖕᒥ ᓯᒡᔭᖓᓐᓂ ᑲᖏᖅᖢᑉ.   

 

ᐊᕿᖏᖅ ᐊᖑᓇᓱᒃᑎᑦ ᑲᑎᒪᔨᖏ (Aqigiq HTO) 

 ᐱᓕᕆᓱᐊᖅᑐᖅ ᐃᓄᐃᑦ ᐃᓕᖁᓯᖏᓐᓂᒃ ᐱᑕᓕᖕᒥ ᓄᓇᒥᓗ ᐊᑐᒐᐅᓚᐅᖅᓯᒪᔪᒥ 

ᐱᑕᖃᖅᐳᖅᑦ. 

 ᐅᔨᕆᔭ ᓂᕐᔪᑎᖃᕐᒪᑦ ᓄᓇᓕᖕᒥᐅᓪᓗ ᐃᒡᓗᓕᒑᕐᔪᖕᒥ ᑐᒃᓯᕋᖅᓯᒪᖕᒪᑕ 

ᖃᐅᔨᒪᑎᑕᐅᓱᐊᖅᖢᑎᒃ.   

 ᐅᔨᕆᔭᒃᓴᖅ ᐱᓕᕆᐊᖑᓱᐊᖅᑐᑦ ᓄᓇᒥᓯᐅᕐᒪᑕ ᐊᖑᓇᓱᒡᕕᖕᒥ ᐃᖃᓕᐊᕐᕕᖕᒥᓗ 

ᐃᒡᓗᓕᒑᕐᔪᖕᒥᐅᓄᑦ. ᐊᒻᒪ ᓱᓕ, ᐱᓕᕆᑉᕕᐅᓱᐊᖅᑐᖅ ᐃᓄᐃᑦ ᐊᑐᖅᐸᓚᐅᖅᑕᖓᓂ, 

ᓄᖃᖓᕕᐅᓱᓚᐅᖅᑐᒥᓗ, ᐊᒻᒪ ᓄᓇᖃᕐᕕᐅᓱᓚᐅᖅᑐᓂᒃ ᐱᑕᖃᕐᒪᑦ ᐊᒻᒪ 

ᐃᒡᓗᕋᓛᖅᑕᖃᖅᖢᓂ ᐱᓕᕆᑉᕕᐅᑉ ᖃᓂᒋᔭᖓᓂ.    

 ᐅᔨᕆᔭᒃᓴᖅ ᐊᖑᓇᓱᑕᕐᕕᐅᖕᒪᑦ ᑭᕙᓪᓕᕐᒥ ᖃᐅᔨᓴᒪᖕᒪᑕᓗ ᖃᖓᑕᓲᑦ ᐊᑎᓈᓗᐊᕐᖢᑎᒃ 

ᑕᒪᐅᓇ ᖃᖓᑕᓯᒪᖕᒪᑕ.   

 ᐃᓱᒫᓗᖕᓇᕐᒪᑦ ᖃᖓᑕᓲᑦ ᐊᑎᓈᓗᐊᕐᖢᑎᒃ ᖃᖓᑕᖅᑕᖅᑐᑦ ᐊᒻᒪ ᐅᔨᕆᔭᐅᑉᓗᓐᓂ 

ᐊᖏᓗᐊᖏᑐᒥᒃ ᐸᕖᓵᖅᓯᒪᖕᒪᑕ ᑕᕆᐅᕐᒥᐅᑕᓂᒃ ᓂᕐᔪᑎᓂᒡᓗ ᐊᖑᓇᓱᑦᑕᐅᓂᐊᖅᑐᓂᒃ   

ᐃᓄᐃᑦ ᐃᓕᖁᓯᖏᓐᓂᒡᓗ.    

 ᐅᔨᕆᔭᕆᐊᓕᒃ ᓄᓇ ᐃᖃᓗᖕᓄᑦ ᐃᓂᒋᔭᐅᖕᒪᑦ ᐊᒻᒪ ᐃᖃᓗᐃᑦ ᐊᑐᕐᓂᖃᕐᒪᑕ 

ᓄᓇᓕᖕᒥᐅᓄᑦ.   

 ᐃᓱᒪᒫᓗᖕᓇᖅᑐᖅ ᐱᓕᕆᐊᖅ ᐊᒃᑐᐃᓇᔭᕐᓂᖓ ᐃᖃᓗᒃᓯᐅᕐᓂᕐᒥᒃ ᐃᑲᓗᐃᑦᓗ 

ᒪᔪᕋᖅᑕᕐᓂᖓᓐᓂᒃ, ᓂᐱᖃᓗᐊᕐᓂᕐᒥᑦ, ᐊᓯᖏᓐᓄᑦ ᑲᓕᒃᑕᐅᑕᕐᓂᕐᒥᒃ.   

o ᐃᖃᓗᒃᐲᑦ ᐱᕈᖅᓰᕙᒃᑐᑦ ᐳᔫᑦ ᑕᓯᖓᓐᓂ ᐊᒻᒪ ᓯᑐᑉᓗᑎᒃ ᐅᐱᕋᒃᓴᑯᑦ 

ᐃᒡᓗᓕᒑᕐᔪᖕᒧᑦ ᐅᐱᕋᒃᓴᒥᓗ ᑕᓯᕐᓄᑦ ᐅᑎᕐᖢᑎᒃ ᐅᑭᐊᒻᒥ. 

 ᐅᔨᕆᔭᒃᓴᖅ ᐱᓕᕆᐊᖑᓂᐊᖅᑐᖅ ᑐᒃᑐᓄᑦ ᐱᓱᒡᕕᖕᒥᓯᐅᕐᒪᑦ, ᐊᒻᒪ ᖃᓂᑦᑑᑉᓗᓐᓂ ᑐᒃᑐᑦ 

ᐃᑳᖅᑕᕐᕕᖓᓐᓄᑦ, ᑐᒃᑐᑦ ᐊᐅᔭᒻᒥ ᐃᑳᕐᓱᕐᒪᑕ ᐊᐅᔭᒻᒥ ᐊᒻᒪ ᐅᑭᐊᒻᒥ. 

 ᑐᒃᑐᑦ ᐃᒃᐱᒋᓚᔪᓐᓈᒍᖕᒪᑕ ᑕᓰᑦ ᓴᓂᐊᓐᓂ. ᐸᕕᓵᖅᑕᐅᓕᖅᐸᑕ ᐊᒃᑐᐃᓯᓐᓇᕿᐊᖃᖅᐳᑦ 

ᐊᖑᓇᓱᖕᓂᕐᓗ ᓈᒻᒪᒍᖕᓇᐃᕐᓗᓐᓂ.   

ᐊᒃᑐᐃᓂᐅᔪᓄᑦ ᖃᐅᔨᒪᔪᑎ ᑦ   

ᐊᒃᑐᓂᖃᕐᓂᐊᕐᒪᖔᑦ ᐃᓱᒪᓕᐅᕐᓂᐊᕐᓗᓐᓂ ᐱᓕᕆᐊᖅ ᑲᔪᓯᔭᕆᐊᖃᕐᒪᖔᑦ, ᓄᓇᕘᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏ ᖃᐅᔨᔭᕆᐊᖃᖅᐳᑦ ᐱᓕᕆᐊᖑᓂᐊᖅᑐᖅ ᐊᒃᑐᓂᖃᕐᓂᐊᕐᒪᖔᑦ 

ᐱᕙᓪᓕᐊᓂᕐᒥ ᐃᓅᓯᕐᒥᒡᓗ.  

 

ᑕᒪᓇ ᐱᑉᓗᒍ, ᖃᐅᔨᓴᕐᓂᖓ ᐊᒃᑐᐃᓂᖓᓄᑦ ᑐᖓᕕᖃᓚᐅᖅᐳᖅ ᖃᐅᔨᓴᕐᓂᑯᓂᑦ 

ᑎᑎᕋᖅᓯᒪᑉᓗᑎᒃ ᐊᕕᒃᓯᒪᓂᖓᓂ 90 ᓄᓇᐅᑉ ᐊᑐᖅᑕᐅᓂᖓᑕ ᐱᖁᔭᖏᓐᓂ.  ᓄᓇᕘᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏ ᐅᔨᕆᔭᖃᓚᐅᖅᐳᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᖢᑎᒃ 

ᐃᓱᒪᓕᐅᕐᖢᑎᒡᓗ ᐊᒃᑐᐃᓂᐅᓇᔭᖅᑐᓂᒃ. 

 

ᐅᑯᐊ ᓇᓗᓇᐃᖅᓯᒪᔪᑦ ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᖃᐅᔨᓴᕐᓂᑯᖏ 

ᐃᓱᒪᒋᔭᐅᔭᕆᐊᓖᑦ ᐊᒃᑐᐃᓂᖏᓐᓄᑦ ᐱᓕᕆᐊᖑᓂᐊᖅᑐᑉ ᑐᒃᓯᕋᐅᑎᖓᓐᓂ: 

 

1. ᓄᓇᐅᑉ ᐊᖏᓂᖓ, ᓂᕐᔪᑎᓪᓗ ᐃᓂᒋᔭᖓᑕ ᐊᖏᓂᖓ, ᐊᒃᑐᒐᐅᓇᔭᖅᐳᒃ. 

ᓄᓇᐅᑉ ᐊᖏᓂᖓ ᐱᓕᕆᐊᖑᓱᐊᖅᑐᒧᑦ ᖃᖏᓂᖃᖅᐳᖅ 25 ᐃᖅᑐᐊᖅᑑᑉᓗᓐᓂ ᑭᓚᒦᑐ 

(km
2
) ᓄᓇ ᑭᓯᐊᓂ ᐃᓚᖃᖏᓗᒍ ᐱᓕᕆᑉᕕᐅᔪᒥᒃ  ᕼᐊᓕᑳᑉᑕᖃᕐᕕᖕᒥᒡᓗ ᐅᔭᕋᖕᓂᐊᕐᕕᖕᒥᒃ 

ᖃᓂᑕᖓᓐᓂ ᐃᒡᓗᓕᒑᕐᔫᑉ.  ᐱᓕᕆᐊᖑᓂᐊᖅᑐᑉ ᓄᓇᒥᓯᐅᕋᔭᖅᑐᑦ ᓂᕐᔪᑎᖃᖅᑐᒻᒥ; ᑭᓯᐊᓂ 

ᐱᓕᕆᓂᐊᖅᑐᖅ, ᒐᕙᒪᐃᓪᓘᕙ ᓄᓇᓕᖕᒥᓗ ᑎᒥᐅᔪᑦ ᓇᓗᓇᐃᕐᓂᒃᓯᒪᖏᒪᑕ 

ᓂᕐᔪᑎᖃᖅᑐᓂᒃ ᓄᓇᐅᑉ ᓴᓂᐊᓂ ᖃᓂᒋᔭᖓᓂᓗ ᐱᓕᕆᑉᕕᐅᓂᐊᖅᑐᑉ.    

 

2. ᓄᓇᐅᑉ ᐃᑉᓕᕐᓇᕐᓂᖓ.  

 

ᐱᓕᕆᐊᖑᓂᐊᖅᑐᖅ ᓄᓇᒥᓯᐅᕐᓂᐊᖅᑐᖅ ᓂᕐᔪᑎᓕᖕᒥ ᑭᓯᐊᓂ ᒥᐊᓂᕆᔭᐅᓂᐊᖅᑐᑦ; ᑭᓯᐊᓂ 

ᐊᕿᒋᖅ ᐊᖑᓇᓱᒃᑎᑦ ᐅᔨᕆᔭᖃᖅᓯᒪᖕᒪᑕ ᑐᒃᑐᓄᑦ ᐱᓱᒡᕕᐅᖕᒪᑦ, ᐃᑳᖅᑕᕐᕕᐅᑉᓗᓐᓂᓗ 

ᓇᓗᓇᐃᖅᑕᐅᓯᒪᑉᓗᑎᒃ  ᓄᓇᕘᒻᒥ ᒐᕙᒪᒃᑯᓐᓄᑦ. 

ᓄᓇ ᑕᒻᓇ ᓇᓗᓇᖅᐃᑕᐅᓯᒪᕗᖅ ᐊᖑᓇᓱᒃᑎᓂᑦ ᐊᕿᖏᒻᒧᑦ ᐅᑯᓂᖓ ᐅᔨᕐᓇᖅᑐᓂᒃ 

ᓄᓇᓕᖕᒧᑦ ᐱᑕᖃᕋᓱᒋᔭᐅᑉᓗᓐᓂ: 

i. ᑐᒃᑐᓂᒃ (ᐱᓱᒡᕕᐅᑉᓗᓐᓂ), 

ii. ᖃᓄᐃᑐᒥᐊᓂᒃ ᓂᕐᔪᑎᖃᕐᖢᓐᓂ, 

iii. ᐃᖃᓗᖃᕐᖢᓂ ᓄᓇᒋᔭᐅᑉᓗᓐᓂᓗ(ᐃᖃᓗᒃᐱᖕᓂᒃ);, 

iv. ᐊᖑᓇᓱᒡᕕᑐᖃᐅᑉᓗᓂᓗ ᐃᖃᓕᐊᕐᕕᐅᑉᓗᓂᓗ,   

v. ᐊᖑᓇᓱᒡᕕᐅᑉᓗᓂᓗ.   

 

3. ᐊᑐᒐᐅᓱᓚᐅᖅᑐᖅ ᑕᐃᑉᓱᒪᓂ, ᐃᓄᐃᑦ ᐃᓕᖁᓯᖏᓐᓂᒃ ᐱᑕᓕᒃ ᐊᒻᒪ ᐱᖁᑎᕕᓂᖅᑕᓕᒃ 

ᓄᓇᐅ ᖃᓂᒋᔭᖓᓂ.   

 

ᐃᓕᕆᓱᐊᖅᑐᖅ ᓇᓗᓇᐃᓚᐅᕐᒪᑦ ᖃᐅᔨᒪᔭᖃᖏᓂᕋᕐᓗᓐᓂ ᐃᓄᐃᑦ ᐃᓕᖁᓯᖃᕐᕕᖏᓐᓂᒃ, 

ᐱᖁᓯᖃᕐᕕᖏᓐᓂᒃ ᐊᒻᒪ ᐱᖁᑎᕕᓂᖏᓐᓂᒃ ᓇᓗᓇᐃᓗᐊᖅᑐᓂᒃ ᐱᓕᕆᐊᖑᓂᐊᖅᑐᑉ 

ᖃᓂᒋᔭᖓᓂ; ᑭᓯᐊᓂ ᐱᓕᕆᓂᐊᖅᑐᖅ ᓇᓗᓇᐃᓚᐅᕐᒪᑦ ᖃᐅᔨᒪᔭᖃᖏᒪᑕ ᐃᓄᐃᑦ 

ᐃᓕᖁᓯᖃᕐᕕᖏᓐᓂᒃ, ᐱᖁᑎᕕᓂᖏᓐᓂᒡᓗ ᐅᔨᕐᓇᓗᐊᖅᑐᓂᒃ ᐱᓕᕆᑉᕕᐅᑉ ᓴᓂᐊᓂ; 

ᑭᓯᐊᓂ ᓄᓇᕘᒻᒥ ᒐᕙᒪᒃᑯᑦ ᓇᓗᓇᐃᓚᐅᕐᒪᑕ ᐱᓕᕆᐊᖑᓂᐊᖅᑐᖅ ᐃᓄᐃᑦ 

ᐊᑐᖅᐸᓚᐅᖅᑕᖓᓐᓂ ᐃᒡᓗᓕᒑᕐᔪᖕᒥ ᖃᒪᓂ’ᑐᐊᕐᒥᓗ ᓄᓇᖏᓐᓂ ᐃᓂᑕᖃᕐᒪᑦ ᐃᓄᐃᑦ 

ᐱᖁᑎᕕᓂᖏᓐᓂᒃ. ᐱᓕᕆᓱᐊᖅᑐᖅ ᐊᖏᖅᑕᐅᓂᖅᐸᑦ ᑲᔪᓯᖁᔭᐅᓗᓂ, 

ᐅᖃᖃᑎᖃᕐᓂᐊᕐᓂᕋᖅᓯᒪᖕᒪᑦ ᓄᓇᕘᒻᒥ ᒐᕙᒪᒃᑯᓐᓂᒃ ᖃᓄᐃᓕᐅᕆᐊᖃᕐᓂᕐᒥᒃ ᐃᓄᐃᑦ 

ᐱᖁᑎᕕᓂᖏᓐᓂᒃ ᑕᑯᓐᓂᖅᐸᑦ.   

 

ᑐᒃᓯᕋᖅᑕᐅᓯᒪᔪᖅ ᐱᓕᕆᐊᖑᓱᐊᖅᑐᖅ ᐱᒋᐊᕋᔭᖅᑐᖅ ᐃᒡᓗᓕᒑᕐᔫᑉ ᓴᓂᐊᓂ ᓄᓇᖓᓗ 

ᐃᓕᑕᕆᔭᐅᓯᒪᑉᓗᓐᓂ ᐊᕿᒋᐅᑉ ᐊᖑᓇᓱᒃᑎᖏᓐᓂᑦ ᐊᑑᑎᖃᕐᓂᕋᒐᐅᑉᓗᓐᓂ 

ᐃᒡᓗᓕᒑᕐᔪᖕᒥᐅᑦ ᐃᓄᖏᓐᓄᑦ ᐊᑐᒐᐅᑉᓗᓂ ᓱᓕ ᐊᖑᓇᓱᒡᕕᐅᕙᒃᖢᓂ. 

 

4. ᐊᖏᓂᖓ ᐃᓄᖃᕐᖤᐅᑉ ᓂᔪᑎᖃᕐᓂᐅᑉᓗ ᐊᒃᑐᐃᓂᖃᕋᔭᖅᐳᖅ ᖃᓄᖅ ᐊᖏᑎᒋᖕᒪᖔᑦᑖ 

ᐊᒃᑐᐃᓂᐅᓇᔭᖅᑐᑦ. 
 

ᐱᓕᕆᐊᖑᓱᐊᖅᑐᖅ ᐅᖓᓯᖕᓂᖃᖅᑐᖅ 60 ᑭᓚᒦᑐ ᑭᕙᑖᓐᓂ ᐃᒡᓗᓕᒑᕐᔫᑉ ᐊᒻᒪ  90 ᑭᓚᒦᑐ 

ᑲᓇᖕᓇᖓᓐᓂ ᑲᖏᖅᖠᓂᐅᑉ; ᐃᓄᖕᓂᒃ ᐊᒃᑐᒐᐅᔪᖃᓚᖏᑐᖅ ᐱᓕᕆᐊᖑᓂᐊᖅᑐᒧᑦ. 

ᓄᓇᒥᐅᑕᓂᒃ ᑕᑯᔪᖃᖅᓯᒪᔫᒐᓗᐊᖅ ᐱᓕᕆᑉᕕᐅᑉ ᓴᓂᐊᓂ ᐊᒃᑐᒐᐅᓇᔭᖅᑐᑦ 

ᐅᔭᕋᖕᓂᐊᕐᕕᖕᒧᑦ ᑭᓯᐊᓐᓂ.  

 

5. ᓄᓐᓇ, ᐊᖏᓂᖓ ᓇᓗᓇᕐᓂᖓᑕᓗ ᐊᒃᑐᐃᓂᐅᓇᔭᖅᑐᑉ; ᐊᒃᑐᐃᓂᖅᑕᖃᕋᔭᕐᓂᖓᓗ; 

ᖃᓄᑎᒋᓗ ᐊᑯᓂᐅᑎᒋᓂᖓᑕᓗ ᐊᒃᑐᐃᓂᐅᓇᔭᖅᑐᑦ; ᐅᑎᖅᑎᑕᐅᓇᔭᕐᓂᖓᓗ 

ᐅᑎᖅᑎᑕᐅᔪᖕᓇᖏᓐᓂᖓᓗ ᐊᒃᑐᐃᓂᐅᓇᔭᖅᑐᑦ. 
 

ᑕᒻᓇᐃᓛ “ᓚᒃᔅ ᐱᓕᕆᐊᖓ“ ᑐᒃᓯᕋᐅᑕᐅᔪᖅ ᐅᔭᕋᖕᓂᐊᕐᕕᐅᓂᐊᕐᓗᓐᓂ, ᐊᒃᑐᐃᓂᐅᓇᔭᖅᑐᑦ 

ᖃᐅᔨᒪᔭᐅᑎᐊᕐᒪᑕ, ᐱᒐᔪᓗᐊᖏᓇᔭᕐᖢᑎᒡᓗ, ᓄᓇᐅᑉ ᖃᓂᒋᔭᖓᓂ ᑭᓯᐊᓂ 

ᐊᒃᑐᐃᓂᖅᑕᖃᕋᔭᕐᒪᑦ ᐊᕙᑎᑉᑎᖕᓄᑦ ᐊᑯᓂᐅᓗᐊᖏᑐᖅ ᐱᓇᔭᕐᖢᑎᒃ, 

ᐅᑎᖅᑎᑕᐅᔪᖕᓇᕐᓗᑎᒡᓗ ᐊᒻᒪ ᒥᐊᓂᕆᔭᐅᑎᐊᕐᓗᑎᒃ ᐊᒃᑐᐃᓂᐅᓇᔭᕐᒪᑕ.  

 



 

 

ᑎᑎᖃᐅᓯᕕᖓ 1360 ᐃᖃᓗᒃᑑᑎᐊᖅ, ᓄᓇᕘᒻᒥ X0B 0C0          ᐅᖃᓘᑎᖓ:  (867) 983-4600    ᓱᑲᔪᒃᑯᑦ:  (867) 983-2594 

ᒪᒃᐱᖓ 9 ᑲᑎᓗᒋᑦ 24 

6. ᐊᖏᓕᖅᐸᓕᐊᔪᑦ ᐊᒃᑐᐃᔪᑎᖏ ᐱᓕᕆᐊᖑᓂᐊᖅᑐᒥᑦ ᑲᑎᑕᐅᑉᓗᑎᒃ ᐊᓯᖏᓐᓂᑦ 

ᐱᓕᕆᐊᖑᓂᐊᖅᑐᓂᑦ ᖃᐅᔨᓴᒐᐅᓯᒪᖕᒪᑕ, ᖃᐅᔨᓴᒐᐅᓂᐊᕐᒪᑕᓗ, 

ᖃᐅᔨᓴᒐᐅᓯᓐᓇᕆᐊᖃᕐᒪᑕᓗ. 

 

ᐊᖏᓕᖅᐸᓕᐊᓂᖓᑕ ᐱᓕᕆᐊᖑᓂᐊᖅᑐᑉ ᐃᓂᖃᖅᑎᑕᐅᓇᔭᖅᐳᖅ ᐊᓯᖏᓐᓂᑦ 

ᐅᔭᕋᖕᓂᐊᖅᑐᓂᑦ ᖃᓂᑕᖓᓐᓂᑦ (ᐅᔭᕋᖕᓂᐊᕐᕕᖕᓂᑦ ᐊᐅᓚᓕᐊᓂᒃᑐᓂᑦ) ᐊᒻᒪ ᓱᓕ 

ᕿᓂᖅᐸᓕᐊᔪᓂᑦ ᐅᔭᕋᖕᓂᒃ ᖃᐅᔨᓴᖅᑕᐅᓯᒪᔪᓂᓪᓗ.     

 

ᐊᔪᖏᓇᔭᕐᓂᖏ ᐊᓯᖏᓐᓂᒃ ᐊᒃᑐᐃᓂᕐᒥᒃ ᑐᒃᑐᑦ ᐱᓱᒃᑕᕐᓂᖏᓐᓂᒃ, ᐅᒥᖕᒪᐃᑦ, ᐊᒻᒪ 

ᐊᓯᖏᓐᓂᒃ ᓂᕐᔪᑎᓂᒃ ᖄᖅᑕᖅᑐᑦ ᓂᐱᖁᖅᑐᓂᖏᓐᓄᑦ (ᓂᐱᖃᓗᐊᕐᓂᖏ ᐃᓄᐃᓪᓗ 

ᐱᑕᖃᓗᐊᕐᓂᖏ, ᐅᖅᓱᓪᓗ ᐊᒡᔭᖅᑐᒐᐅᓂᖏᓐᓄᑦ) ᐊᒻᒪ ᐱᖁᑎᑦ ᐊᒡᔭᖅᑐᒐᐅᓂᖏᓐᓄᑦ, 

ᐅᖅᓱᐊᓗᐃᑦ, ᐱᓕᕆᔨᓪᓗ ᐅᔭᕋᖕᓂᐊᕐᕕᖕᒧᑦ ᕼᐊᓕᑳᑉᑕᑯᑦ ᑕᒪᑯᐊ ᐃᓕᑕᕆᔭᐅᓚᐅᖅᐳᑦ 

ᐱᕙᓪᓕᐊᓂᖏᓐᓄᓪᓗ ᐊᑐᓕᖁᔭᐅᓯᒪᑉᓗᑎᒃ ᐅᑯᓄᖓ ᐊᕕᒃᑐᖅᓯᒪᔪᓄᑦ.  ᐅᑯᐊ ᓱᓕ 

ᑐᒃᓯᕋᐅᒻᒧᑦ ᐊᓯᖏᓐᓂᒃ ᐅᔭᕋᖕᓂᐊᕐᓂᕐᐅᔪᓂᒃ ᓄᓇᒥ ᐱᒋᐊᕈᑕᐅᓇᔭᖅᑐᑦ.   

 

7. ᐊᓯᖏᓐᓂᒃ ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᔨᖏᑕ ᐃᓱᒪᒋᔭᖏᑦ ᖃᐅᒡᓴᕐᓂᖏᓄᑦ 

ᐊᒃᑐᐃᓂᐅᓇᔭᖅᑐᑦ. 
 

ᐊᓯᖏᓐᓂᒃ ᐱᒋᐊᕈᑕᐅᓇᔭᖅᑐᓂᒃ ᓇᓂᓯᔪᖃᓚᐅᖏᑐᖅ ᖃᐅᔨᓴᕈᑎᖏᓐᓄᑦ ᑐᒃᓯᕋᐅᑎᑉ 

ᑐᕌᖅᑐᓂᒃ. 

 

ᐃᓱᒪᒋᑉᓗᒋᑦ ᖃᓄᐃᓕᐅᕈᑕᐅᔪᑦ ᑎᑎᕋᖅᓯᒪᔪᑦ ᖁᓛᓐᓂ ᖃᐅᔨᓴᕈᑎᖏᓐᓄᑦ ᑐᒃᙳᐅᒻᒧᑦ, 

ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ ᓇᓗᓇᐃᖅᓯᓚᐅᕐᒪᑕ ᐃᓱᒫᓗᖕᓇᖅᑐᓂᒃ ᐅᑯᓂᖓ 

ᐃᓱᒪᒋᔭᕐᒥᖕᓂᒃ ᑐᒃᓯᕋᐅᑦ ᑲᔪᓯᓇᔭᕐᒪᖔᑦ ᐃᓱᒪᓕᐅᓚᐅᕐᒪᑕ ᐊᒃᑐᐃᓂᐅᔪᑦ ᐅᔨᕐᓇᓗᐊᖅᑐᑦ 

ᐅᖃᐅᓯᖏᓐᓂᒃ ᒪᓕᒐᖏᓐᓂᒡᓗ ᐊᒃᑐᐃᔪᑕᐅᓇᔭᖅᑐᑦ ᓄᖃᖓᔪᑎᖏᓐᓂᒃ ᓇᓗᓇᐃᖅᓯᓚᐅᕐᒪᑕ.   

 

ᑎᑎᕋᖅᑕᐅᓂᖏᓐᓄᑦ ᒪᓕᒐᒃᓴᐅᓇᔭᖅᑐᑦ: 

ᒪᓕᑦᓯᐅᖁᔨᑉᓗᑎᒃ ᒪᓕᒐᖑᖅᑎᑕᐅᓯᒪᔪᓂᒃ ᐊᒻᒪ ᐃᑲᔪᕐᓂᐊᖅᑐᓂᒃ ᓄᓇᕘᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓂᒃ ᐊᒻᒪ ᒪᓕᒐᕐᓂᒃ ᐱᓕᕆᐊᖃᖅᐸᒃᑐᓂᒃ ᒪᓕᑦᓯᐊᖁᔨᑉᓗᑎᒃ ᐱᓕᕆᐊᖑᔪᑦ 

ᐱᓕᕆᐊᖏᓐᓂᒃ, ᐅᑯᐊ ᐅᖃᐅᓯᐅᔪᑦ ᐊᒻᒪ ᒪᓕᒐᒃᓴᑦ ᐊᑐᓕᖁᔭᐅᓚᐅᖅᐳᑦ: 1-4.   

 

1. ᓄᓇᐅᑉ ᐊᕙᑎᖓ, ᓂᕐᔪᑎᑦ ᓇᔪᖅᐸᒃᑕᖏ ᐊᒻᒪ ᐃᓄᐃᑦ ᐊᖑᓇᓱᖕᓂᖏᑦ: 

 

Issue 1: ᓈᒻᒪᖏᑐᓂᒃ ᐊᒃᑐᐃᔪᑕᐅᓇᔭᖅᑐᑦ ᑐᒃᑐᓄᑦ ᐊᒻᒪ ᑐᒃᑐᑦ ᓄᕆᐅᕐᕕᖏᓐᓄᑦ, ᐊᒻᒪ 

ᐅᒥᖕᒪᐃᑦ ᓄᓇᖁᑎᖏᓐᓄᓪᓗ ᐅᔭᕋᖕᓂᐊᕐᓂᕐᐅᔪᓂᑦ, ᐃᑰᑕᕐᓂᕐᒥᑦ ᐊᒻᒪ ᐅᑉᓗᑕᒫᑦ 

ᐱᓕᕆᔨᑦ ᐊᒡᔭᖅᑐᒐᐅᓂᖏᓐᓂᑦ, ᐅᖅᓱᓂᒃ ᐱᖁᑎᓂᒡᓗ ᐊᒡᔭᖅᑐᒐᐅᓂᖏᓐᓂᒃ 

ᐃᑰᑕᕐᕕᖕᒧᑦ ᕼᐊᓕᑳᑉᑕᑯᑦ.   

 

ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᓱᒪᒋᔭᖏ: ᐅᖃᐅᓯᐅᓚᐅᕐᒪᑐᑦ ᖁᓛᓐᓂ 

ᖃᐅᔨᓴᒐᐅᓂᖏᓐᓂᒃ ᐱᓕᕆᐊᖑᓂᐊᖅᑐᑉ, ᓱᓇᓂᒃ ᐃᓗᓕᖏᓐᓂᒃ ᐱᑕᖃᕐᓂᐊᕐᒪᖔᑦ, 

ᑐᒃᑐᑦ ᐱᓱᒡᕕᖏᓐᓂ ᐱᓕᕆᐊᖃᕋᔭᕐᒪᑕ. ᐊᒃᑐᐃᔪᑕᐅᓇᔭᖅᑐᑦ ᐱᓕᕆᐊᖑᓂᐊᖅᑐᒥᑦ 

ᓈᒻᒪᖏᑑᓇᔭᕐᒪᑕ ᐊᒻᒪ ᐱᓕᕆᓱᐊᖅᑐᖅ ᒪᓕᖕᓂᐊᕐᓂᕋᖅᓯᒪᖕᒪᑦ ᑭᕙᓪᓕᕐᒥ 

ᐊᕕᒃᑐᖅᓯᒪᔪᑦ ᓄᓇᐅᑉ ᐊᑐᒐᐅᓂᖏᑕ ᐸᕐᓇᐅᑎᖏᓐᓂ ᑐᒃᑐᑦ ᒥᐊᓂᕆᔭᐅᓂᖏᓐᓄᑦ 

ᒪᓕᒐᕐᓂ ᐋᕿᒃᓯᓗᑎᒡᓗ ᓂᕐᔪᑎᓂᒃ ᖃᐅᔨᓴᕐᓂᕐᒥᒃ ᐊᒻᒪ ᐊᒃᑐᐃᑕᐃᓕᓂᕐᒥᒃ ᐸᕐᓇᐅᒻᒥᒃ 

ᐃᒡᓗᓕᒑᕐᔪᖕᒥᐅᓪᓗ. ᓄᐊᑦ ᐃᐊᕈ ᒪᓕᖕᓂᐊᕐᓂᕋᖅᓯᒪᖕᒪ ᖃᖓᑕᓗᐊᖏᓗᑎᒃ ᐊᒻᒪ 

ᐅᑭᐅᑉ ᐃᓗᐊᓐᓂ ᐱᓕᕆᓗᐊᖏᓗᑎᒃ ᐊᒃᑐᐃᑕᐃᓕᓂᕐᒧᑦ ᑐᒃᑐᑦ ᐱᓱᖕᓂᖏᓐᓂᒃ 

ᐅᑯᐊᖅᓯᒪᑦᑕᕐᓗᑎᒡᓗ ᐱᓕᕆᐊᖏ ᑐᒃᑐᓂᒃ ᑕᑯᔭᕌᖓᒥᒃ ᓄᓇᐅᑉ ᖃᓂᒋᔭᖓᓐᓂ.  

ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ ᐊᑐᓕᖁᔨᓯᒪᖕᒪᑕ ᓂᕐᔪᑎᓄᑦ ᐊᒃᑐᐃᑕᐃᓕᔪᑎᒃᓴᑦ 

ᐸᕐᓇᐅᑎᖓᓐᓂᒃ ᐊᒻᒪ ᖃᐅᔨᓴᒐᐅᓂᖏᓐᓄᑦ ᐸᕐᓇᐅᒻᒥᒃ ᐋᕿᒃᓯᒪᔪᖃᕐᓗᓐᓂ (ᑕᑯᓗᒍ 

ᖃᐅᔨᓴᕈᑎᖏᓐᓄᑦ ᐅᖃᐅᓯᕆᑕᕐᓂᖏᓐᓄᓪᓗ ᐊᑐᖁᔭᐅᓯᒪᔪᑦ). ᓂᕆᐅᖕᓇᖅᐳᖅ 

ᐊᒃᑐᐃᔪᑕᐅᓇᔭᖅᑐᑦ ᑲᔪᓰᓐᓇᖏᓐᓇᔭᕐᒪᑕ ᐱᑕᖃᕈᖕᓇᐃᕐᓗᑎᒡᓗ.  

 

ᐅᔨᕆᔭᐅᓯᒪᔪᑦ ᐃᓄᐃᑦ ᖃᐅᔨᒪᓂᖏ ᐅᕙᓘᕙ ᐃᓄᐃᑦ ᖃᐅᔨᒪᔭᑐᖃᖏᑦ: ᓇᓗᓇᐃᖅᑕᐅᓯᒪᖕᒪᑦ 

ᐊᕿᒋᐅᑉ ᐊᖑᓇᓱᒃᑎᖏᓐᓂᑦ, ᐱᓕᕆᐊᖑᓂᐊᖅᑐᖅ ᑐᒃᑐᑦ ᐱᓱᒡᕕᖏᓐᓂ 

ᐃᑳᖅᑕᕐᕕᖏᓐᓂᓗ ᖃᓂᑑᖕᒪᑦ. ᐊᒻᒪ ᓱᓕ, ᐊᖑᓇᓱᒃᑎᑦ ᐅᔨᕆᔭᖃᓚᐅᕐᒥᔪᑦ ᓄᓇ 

ᐊᖑᓇᓱᒡᕕᐅᖕᒪᑦ ᐃᓄᐃᑦ ᓄᓇᖃᓚᐅᕐᖢᑎᒡᓗ ᑖᒃᒪᓐᓂ.   

 

ᐊᑐᓕᖁᔭᐅᓯᒪᔪᑦ ᐊᒃᑐᐃᑕᐃᓕᔪᑎᒃᓴᑦ: ᐊᑐᓕᖁᔭᐅᓯᒪᕗᖅ ᓈᒻᒪᖏᑐᓄᑦ ᐊᒃᑐᒐᐅᓂᐅᔪᑦ 

ᒥᑭᓂᖅᓴᐅᑎᑕᐅᔪᖕᓇᕐᒪᑕ ᑐᒃᑐᓯᕋᖅᑐᖅ ᖃᖓᑕᓲᒃᑯᑦ ᓄᓇᒧᑦ ᖃᓂᓗᐊᖏᓗᓐᓂ 

ᒪᓕᒐᖃᕐᓗᓂᓗ ᖃᖓᑕᑦᑕᖅᐸᑦ. ᐅᑯᐊ ᑎᑎᕋᖅᓯᒪᓂᖏ ᒪᓕᒐᒃᓴᖏᓪᓗ 

ᐊᑐᓕᖁᔭᐅᓯᒪᔪᑦ ᐊᒃᑐᐃᓗᐊᖅᑕᐃᓕᓂᕐᒧᑦ: 21 ᑎᑭᓪᓗᒍ 28.   

 

Issue 2: ᓈᒻᒪᖏᑐᓂᒃ ᐊᒃᑐᐃᓂᖏ ᐊᓯᖏᓐᓂᒃ ᓂᕐᔪᑎᓂᒃ ᓄᓇᒥᐅᑕᓂᒃ ᐊᒻᒪ ᑎᖕᒥᐊᖁᙳᕐᓂᒃ 

ᐱᓕᕆᐊᖑᓂᐊᖅᑐᒧᑦ. ᓇᒪᖏᑐᓇᔭᖅᑐᖅ ᐅᔭᕋᖕᓂᐊᕐᓂᕐᒥᑦ ᐊᒻᒪ ᐃᑰᑕᐅᑉ ᓂᐱᖓᓐᓂᑦ, 

ᐅᑉᓗᑕᒫᑦ ᐱᓕᕆᔪᓂᒃ ᐊᒡᔭᖅᑐᕐᓂᕐᒥᒃ, ᐅᖅᓱᓂᒃ, ᐱᖁᑎᓂᒃ ᕼᐊᓕᑳᑉᑕᑯᑦ. ᐊᒻᒪ ᓱᓕ, 

ᐊᓯᖏᓐᓂᒃ ᐊᒃᑐᐃᔪᑕᐅᓇᔭᖅᑐᑦ ᐃᓕᑕᕆᔭᐅᓚᐅᖅᐳᑦ. 

 

ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᓱᒪᒋᔭᖏ:  ᐅᖃᐅᓯᐅᓚᐅᕐᒪᑐᑦ ᐊᒃᑐᐃᔪᑕᐅᔪᑦ 

ᖃᐅᔨᓴᒐᐅᓂᖏᓐᓂ, ᓄᓇ ᐊᑐᕐᓂᖃᕐᓂᕋᒐᐅᕗᖅ ᓯᕗᓪᓕᐅᑎᑕᐅᑉᓗᓂᓗ 

ᐃᒡᓗᓕᒑᕐᔪᖕᒥᐅᓄᑦ. ᐊᒃᑐᐃᔪᑕᐅᓇᔭᖅᑐᑦ ᓄᓇᐅᑉ ᖄᖓᓂᓯᐅᖅᑐᓂᒃ ᒥᑭᓂᐊᕋᓱᒋᔭᐅᕗᑦ, 

ᐊᓯᖏᓐᓂᒡᓗ ᐊᒃᑐᔪᑕᐅᓂᐊᕋᓱᒋᔭᐅᔪᑦ ᐊᖏᓗᐊᓚᖏᑐᖒᖅ ᓂᕐᔪᑎᓄᑦ ᐊᒻᒪ ᓂᕐᔪᑎᑦ 

ᐃᓂᒋᔭᖏᓐᓄᑦ. ᐱᓕᕆᓱᐊᖅᑐᖅ ᐱᓂᐊᕐᓂᕋᖅᐳᖅ ᐋᕿᒃᓯᓗᓐᓂ ᓂᕐᔪᑎᓂᒃ 

ᖃᐅᔨᓴᕐᓂᕐᒥᒃ ᐊᒃᑐᐃᑕᐃᓕᓂᕐᒥᒡᓗ ᐸᕐᓇᐅᒻᒥᒃ ᐃᒡᓗᓕᒑᕐᔪᖕᒥᐅᑦ ᐱᓕᕆᖃᑎᒋᓗᒋᑦ.  

ᐋᕿᒃᓯᒪᔪᑦ ᓇᓗᓇᐃᔭᐅᑎᓪᓗ ᐊᑐᓕᖁᔭᐅᓯᒪᕗᑦ ᐊᒃᑐᐃᑕᐃᓕᓂᕐᒥᒃ ᐋᕿᓱᐃᓂᕐᒧᑦ   

 

ᐃᓚᒃᑲᓂᕐᓗᒍ, ᐅᖃᐅᓯᐅᓚᐅᖅᑐᖅ ᖃᐅᔨᓴᒐᐅᓂᕐᒧᑦ, ᐱᓕᕆᐊᖑᓂᐊᖅᑐᑦ ᐊᓯᖏᓐᓂᒃ 

ᐊᒃᑐᐃᓯᓐᓇᕆᐊᖃᕐᒪᑕ ᑐᒃᑐᑦ ᐱ)ᖕᓂᖏᓐᓄᑦ, ᐅᒥᖕᒪᐃᑦ, ᐊᒻᒪ ᐊᓯᖏᓐᓄᑦ ᓂᕐᔪᑎᓄᑦ 

ᐱᓕᕆᓱᐊᕈᒻᒧᑦ ᐊᖏᓂᖅᓴᒥᒃ ᐱᓕᕆᔪᖃᓕᕐᓂᖅᐸᑦ ᓄᓇᒻᒥ.   

 

ᐱᓕᕆᓂᐊᖅᑐᖅ ᒪᓕᖁᔭᐅᓂᐊᖅᑐᖅ ᐊᐅᓛᖅᐸᒃᑐᑦ ᑎᖕᒥᐊᕈᓰᑦ ᒪᓕᒐᕐᔪᐊᖏᓐᓂᒃ ᐊᒻᒪ 

ᐊᐅᓛᖅᐸᒃᑐᑦ ᑎᖕᒥᐊᕈᓰᑦ ᐱᖁᔭᖏᓐᓂᒃ.  ᐊᒻᒪ ᓱᓕ, ᐱᓕᕆᓂᐊᖅᑐᖅ 

ᒪᓕᖁᔭᐅᓂᐊᖅᑐᖅ ᑎᑎᕋᕐᓗᓐᓂ ᓂᕐᔪᑎᑦ ᐊᒃᑐᐃᑕᐃᓕᓂᖏᓐᓂᒃ ᐊᒻᒪ 

ᖃᐅᔨᓴᕈᑎᖏᓐᓂᒃ (ᑕᑯᓗᒋᑦ ᖃᐅᔨᓴᕐᓂᕐᒧᑦ ᐊᒻᒪ ᑎᑎᕋᐅᓯᖃᕐᓂᕐᒧᑦ ᐊᑐᖁᔭᐅᓯᒪᔪᑦ) 

ᐅᖃᐅᓯᖃᑲᓂᕐᓂᐊᖅᑐᑦ ᐊᒃᑐᐃᑕᐃᓕᓂᕐᒥᒃ ᑎᑎᕋᖅᓯᒪᔪᓂᒃ ᐊᒻᒪ ᑎᒥᐅᔪᑦ 

ᐃᓱᒫᓗᒋᔭᖏᓐᓂᒃ.   

 

ᐅᔨᕆᔭᐅᓯᒪᔪᑦ ᐃᓄᐃᑦ ᐃᓕᖁᓯᑐᖃᖏ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏ: ᐊᕿᒋᖅ ᐊᖑᓇᓱᒃᑎᖏ 

ᐊᑑᑎᖏᓐᓂᒃ ᐅᖃᐅᓯᖃᓚᐅᖅᐳᑦ ᓄᓇᒻᒥᒃ ᓂᕐᔪᑎᖃᕐᓂᕐᒥᒃ ᐊᒻᒪ ᐃᓄᐃᑦ 

ᐊᖑᓇᓱᒡᕕᖏᓐᓂᒃ. 

 

ᐊᑐᓕᖁᔭᐅᓯᒪᔪᑦ ᐊᒃᑐᐃᑕᐃᓕᔪᑎᒃᓴᑦ:  ᐊᑐᖁᔭᐅᓯᒪᕗᖅ ᓇᒻᒪᖏᑐᓂᒃ ᐊᒃᑐᐃᓂᖅ 

ᒥᑭᓂᖅᓴᐅᔪᖕᓇᕐᒪᑦ ᐊᑐᖁᔭᐅᓯᒪᔪᖅ ᐱᓕᕆᓂᐊᖅᑐᒧᑦ ᖃᖓᑕᓲᑦ ᖃᖓᑕᓂᖏ 

ᒪᓕᒐᖃᕐᓗᑎᒃ ᐊᒻᒪ ᐅᑭᐅᑉ ᐃᓚᖓᓂ ᐱᓕᕆᕙᒡᓗᑎᒃ. ᐅᑯᐊ ᐅᖃᐅᓯᒃᓴᑦ ᒪᓕᒐᐃᓪᓗ 

ᐊᑐᖁᔭᐅᓯᒪᕗᑦ ᐊᒃᑐᐃᑕᐃᓕᓂᕐᒧᑦ ᐱᓕᕆᐊᖑᓂᐊᑐᑯᑦ: 7, 10 ᐊᒻᒪ 14 ᑎᑭᓪᓗᒍ 24. 

 

 ᐊᒻᒪ ᓱᓕ, ᐊᑐᖁᔭᐅᓯᒪᔪᑦ ᐅᑯᓄᖓ ᓄᓇᕘᒻᒥ ᐸᕐᓇᐃᔨᒃᑯᑦ ᑲᒥᓴᓐᖏᓐᓄᑦ, ᓄᓇᕘᒻᒥ, 

ᑲᓇᑕᐅᑉ ᒐᕙᒪᖏᓐᓂ, ᐊᕕᒃᑐᖅᓯᒪᔪᓂ ᑲᑐᔨᖃᑎᒌᓐᓂ, ᒥᐊᓂᖅᓯᔨᓂ ᑎᒥᐅᔪᓐᓂ ᐊᒻᒪ 

ᐱᓕᕆᑉᕕᖕᓂ ᐃᓱᒪᓕᐅᕐᓗᑎᒃ ᐸᕐᓇᐅᑎᓕᐅᕐᓗᑎᒡᓗ ᐊᒃᑐᐃᑕᐃᓕᓂᕐᒧᑦ ᓄᓇᐅᑉ 

ᐊᑐᒐᐅᓂᖓᓐᓄᑦ, ᐅᔭᕋᖕᓂᐊᕐᓂᕐᒧᑦ, ᑐᒃᑐᑦ ᐱᓱᖕᓂᖏᓐᓄᑦ. ᓄᓇᕘᒻᒥ ᐊᕙᑎᓕᕆᔨᑦ 

ᑲᑎᒪᔨᖏ ᐊᑐᓕᖁᔨᓯᒪᕗᑦ ᐸᕐᓇᐅᒻᒥᒃ ᓄᓇᐅᑉ ᐊᑐᒐᐅᓂᖓᓄᑦ ᐃᓕᑕᕆᔭᐅᓯᒪᔪᓂ 

ᓄᓇᐅᔪᓐᓂ ᐅᔭᕋᖕᓂᐊᕐᕕᐅᓇᔭᖅᑐᓐᓂ (ᑕᑯᓗᒋᑦ ᓄᓇᕘᒻᒥ ᐊᕙᑎᓕᕆᔨᑦ ᐃᓱᒫᓘᑎᖏ 

ᐊᒻᒪ ᐊᑐᓕᖁᔭᖏ).   

 

Issue 3: ᓈᒻᒪᖏᑐᓄᑦ ᐊᒃᑐᒐᐅᓂᐅᓇᔭᖅᑐᑦ ᓄᓇᐅᑉ ᖄᖓᓐᓂ ᐊᒻᒪ ᓄᓇᒻᒥ ᐃᒥᐅᑉ ᖃᓄᐃᓂᖓ 

ᐊᖏᓂᖓᓪᓗ, ᐃᖃᓗᐃᑦ ᐃᓂᖏᓪᓗ, ᐅᖅᓱᑦ ᐃᓪᓗᐊᖅᓯᔭᐅᓯᒪᓂᖏᓐᓄᑦ 

ᐊᑐᒐᐅᓂᖏᓄᓪᓗ, ᐃᓚᖁᑎᑦ ᐊᒻᒪ ᐃᑰᑕᐅᑉ ᐃᓚᖁᑎᖏᓐᓄᑦ, ᐃᑰᑕᕐᓂᕐᒧᓪᓗ (ᓄᓇᒻᒥ 

ᐊᒻᒪ ᓯᑯᒻᒥ).   

 

ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᓱᒪᒋᔭᖏ: ᐱᑕᖃᕈᖕᓇᕐᓂᖓ ᓈᒻᒪᖏᑐᓂᒃ 

ᐊᒃᑐᒐᐅᔪᑎᓂᒃ ᐊᖏᓗᐊᖏᑐᑦ, ᐱᒐᔪᓗᐊᖏᑐᓪᓗ ᐊᒻᒪ ᐅᑎᕈᖕᓇᖅᑐᑦ 

ᐃᓕᖁᓯᑐᖃᖏᓐᓄᑦ ᑭᓯᐊᓂ ᐊᖏᓂᖓ ᑯᕕᓂᖓᑕ ᖃᐅᔨᒪᔭᐅᖏᑐᖅ ᓱᓕ. 

ᐱᓕᕆᓱᐊᖅᑐᖅ ᑯᕕᔪᖃᕐᓂᖅᐸᑦ ᐊᑐᕆᐊᓕᖕᓂᒃ ᑐᓂᓯᓯᒪᔫᒐᓗᐊᖅ ᐸᕐᓇᐅᒻᒥᒃ.   

 

ᐊᒻᒪ ᓱᓕ, ᐱᓕᕆᓱᐊᖅᑐᖅ ᓚᐃᓴᖃᕆᐊᓂᒃ ᐃᒥᕐᒥᒃ ᐊᑐᕈᖕᓇᕐᓂᕐᒥᒃ ᓄᓇᕘᒻᒥ 

ᐃᒪᓕᕆᔨᑦ ᑲᑎᒪᔨᖏᓐᓂᑦ ᐊᑐᕈᖕᓇᕐᓂᕐᒧᑦ ᐱᓕᕆᐊᖑᓂᐊᖅᑐᒧᑦ ᐊᒻᒪ ᐅᖅᓱᓂᒃ 

ᐊᑐᐃᓐᓇᐅᑎᑦᓯᓂᕐᒧᑦ (ᑕᑯᓗᒋᑦ ᒪᓕᒐᐃᑦ ᑎᑎᕋᖅᓯᒪᔪᑦ ᐊᕕᒃᓯᒪᓂᖏ).  

 

ᐅᔨᕆᔭᐅᓯᒪᔪᑦ ᐃᓄᐃᑦ ᐃᓕᖁᓯᑐᖃᖏ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏ: ᐊᕿᒋᖅ ᐊᖑᓇᓱᒃᑎᑦ 

ᐅᔨᕆᔭᖃᓚᐅᕐᒪᑕ ᐱᓕᕆᓱᐊᕈᑎᑉ ᑐᒃᓯᕋᐅᑎᖓ ᐃᖃᓗᐃᑦ ᒪᔪᕋᕐᓂᖏᓐᓂ 

ᓯᑐᓂᖏᓐᓂᓗ ᐱᓕᕆᓱᐊᕐᒪᑕ ᐊᒻᒪ ᐅᔨᕈᓱᒃᖢᑎᒃ ᐊᑑᑎᖃᕐᓂᖏᓐᓂᒃ ᐃᖃᓗᒃᓯᐅᕐᓂᐅᑉ 

ᐃᓄᐃᑦ ᐊᖑᓇᓱᖕᓂᖏᑕ ᑕᐃᒪᓴᖅ. 

 

ᐊᑐᓕᖁᔭᐅᓯᒪᔪᑦ ᐊᒃᑐᐃᑕᐃᓕᔪᑎᒃᓴᑦ: ᐊᑐᓕᖁᔭᐅᓯᒪᔫᒐᓗᐊᖅ ᐃᖏᕋᓂᕐᒧᑦ ᒪᓕᒐᐃᑦ 

ᐊᑐᐃᓐᓇᐅᑎᑦᓯᓂᕐᒧᑦ ᐱᖁᑎᓂᒃ, ᐊᑐᑲᓂᕐᓂᒥᒡᓗ ᑯᕕᑕᐃᓕᓂᕐᒧᑦ, ᐊᒻᒪ ᑯᕕᔪᖃᕐᓂᖅᐸᑦ 

ᐅᓗᕆᐊᓇᖅᑐᓂᒃ ᓈᒻᒪᒍᖕᓇᐃᖅᑎᑦᓯᔪᖕᓇᕐᒪᑕ ᐃᒪᕐᒥᒃ ᐃᒥᐅᑉᓗ ᐊᖏᓂᖓᓐᓂᒃ. ᐊᒻᒪ 

ᓱᓕ, ᓇᒻᒪᖏᑐᓂᒃ ᐊᒃᑐᐃᔪᖃᕐᓂᖅᐸᑦ ᐃᓱᒫᓗᒋᔭᐅᖕᒪᑕ ᓄᓇᕘᒻᒥ ᐃᒪᓕᕆᔨᑦ 

ᑲᑎᒪᔨᖏᓐᓄᑦ.   

 

ᐃᓚᑲᓂᕐᓗᒍ, ᐅᑯᐊ ᐅᖃᐅᓰᑦ ᒪᓕᒐᐃᓪᓗ ᐊᑐᖁᔭᐅᓯᒪᕗᑦ ᐊᒃᑐᐃᓗᐊᖅᑕᐃᓕᓂᕐᒥᒃ 

ᑕᓯᕐᓂᒃ ᐊᑕᑯᖃᓗᐊᖏᑐᓂᒃ ᑕᓰᑦ ᓴᓂᖏᓐᓂ ᐃᑰᑕᕐᓂᐊᖅᑎᓪᓗᒋᑦ: 5, 6, 8, 9, 30 

ᑎᑭᓪᓗᒍ 32, 35, ᐊᒻᒪ 37 ᑎᑭᓪᓗᒍ 40.   

 

Issue 4: ᓈᒻᒪᖏᑐᓂᒃ ᐊᒃᑐᐃᓂᐅᓇᔭᖅᑐᑦ ᐱᕈᖅᑐᓄᑦ, ᐃᑉᔪᕐᓄᑦ ᐊᑐᐃᓐᓇᐅᑎᑦᓯᓂᕐᒧᑦ ᐊᒻᒪ 

ᐅᖅᓱᑦ ᐃᓚᖁᑎᓪᓗ ᐊᑐᖅᑕᐅᓂᖏᓐᓄᑦ ᐃᑰᑕᕈᑎᓪᓗ ᐃᓚᒃᓴᖏᓐᓄᑦ, ᐊᒻᒪ ᓄᓇᒥ 

ᐃᑰᑕᕐᓂᕐᒧᑦ.   

 

ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᓱᒪᒋᔭᖏ:  ᓈᒻᒪᖏᑐᓂᒃ ᐊᒃᑐᒐᐅᔪᖃᕐᓂᖅᐸᑦ ᓄᓇᒥᒃ 

ᐊᖏᓗᐊᖏᑐᒥᒃ ᐊᒻᒪ ᐊᒃᑐᒐᐅᔪᖃᕐᓂᖅᐸᑦ ᑭᓯᐊᓐᓂ ᐊᖏᓗᐊᓚᖏᑐᖅ, ᐊᓯᖏᓐᓂᒃ 

ᐊᒃᑐᒐᐅᓂᖓ ᐊᖏᓗᐊᓚᖏᖢᓂ, ᐱᒐᔪᐃᓐᓇᔭᕐᖢᓂᓗ ᐊᒻᒪ ᐅᑎᖅᑎᑕᐅᔪᖕᓇᕐᓗᓐᓂ. 

ᓇᒻᒪᖏᑐᓄᑦ ᐊᒃᑐᒐᐅᔭᕆᐊᒃᓴᖏ ᐊᑐᕐᓂᖃᕋᔭᖅᐳᖅ ᐊᖏᓗᐊᖏᑐᓄᑦ ᓄᓇᐅᔪᓄᑦ ᐊᒻᒪ 

ᐃᒃᐱᖕᓇᓗᐊᖏᑐᖅ, ᐱᒐᔪᐃᑑᓗᓂᓗ ᐊᒻᒪ ᐅᑎᖅᑎᑕᐅᔪᖕᓇᕐᓗᓐᓂ. ᖃᐅᔨᒪᖏᑑᒐᓗᐊᖅ 

ᑲᓄᖅ ᐊᖏᑎᒋᔪᒥᒃ ᑯᕕᔪᖃᕋᔭᕐᒪᖔᑦ ᑭᓯᐊᓐᓂ ᐱᓕᕆᓂᐊᖅᑐᖅ ᐊᑐᐃᓇᐅᑎᑦᓯᔪᖅ 

ᑯᕕᔪᖃᕐᓂᖅᐸᑦ ᐱᓕᕆᔪᑕᐅᓂᐊᖅᑐᓂᒃ, ᕿᒪᒐᐅᓂᖓᓄᓪᓗ ᐸᕐᓇᐅᒻᒥᒃ ᐊᒻᒪ ᓄᓇ 

ᐅᑎᖅᑎᑕᐅᓇᔭᕐᓂᖓᓄᑦ ᐃᓱᒪᓕᐅᖅᓯᒪᑉᓗᓐᓂ.   

 

ᐊᑐᓕᖁᔭᐅᓯᒪᔪᑦ ᐊᒃᑐᐃᑕᐃᓕᔪᑎᒃᓴᑦ: ᐊᑐᓕᖁᔭᐅᕗᖅ ᐃᖏᕋᓂᕐᒧᑦ ᐊᑐᐊᒐᒃᓴᑦ 

ᓅᑕᐅᓂᐊᖅᑐᓄᓪᓗ ᐱᖁᑎᓄᑦ, ᑐᒡᓕᐊᓂᒡᓗ ᑯᕕᕕᐅᓂᐊᖅᑐᒥᒃ, ᑯᕕᔪᖃᕐᓂᖅᐸᓪᓗ 

ᐊᑐᒐᒃᓴᓂᒃ ᓄᓇᐅᑉ ᐱᕈᖅᑐᓪᓗ ᐊᒃᑐᒐᐅᖏᔪᑎᒃᓴᖏᓐᓂᒃ. ᐅᑯᐊ ᐅᖃᐅᓰᑦ ᒪᓕᒐᒃᓴᓪᓗ 

ᐊᑐᖁᔭᐅᓯᒪᔪᑦ ᐊᒃᑐᐃᑕᐃᓕᔪᑎᒃᓴᐅᑉᓗᑎᒃ ᓄᓇᐅᑉ ᐃᓕᖓᓂᖓᓄᑦ ᐊᒻᒪ ᐱᓕᕆᐊᖑᔪᑦ 

ᑭᓯᐊᓐᓂ ᒪᓕᒐᒃᓴᓂᒃ ᒪᓕᒡᓗᑎᒃ ᑲᔪᓯᔪᖕᓇᕐᒪᑕ ᐊᒻᒪ ᓄᓇ ᐅᑎᖅᑎᑕᐅᓗᓐᓂ: 8 

ᑎᑭᓪᓗᒍ 13, 29 ᑎᑭᓪᓗᒍ 36, ᐊᒻᒪ 41 ᑎᑭᓪᓗᒍ 43. 

 

2. ᐃᓅᓯᕐᒧᑦ ᐱᕙᓪᓕᐊᓂᕐᒧᓪᓗ ᐊᒃᑐᐃᔪᑕᐅᔪᑦ ᐅᑭᐅᖅᑕᖅᑐᒥᐅᓄᑦ: 

 

Issue 5: ᓇᒻᒪᖏᑐᓂᒃ ᐊᒃᑐᒐᐅᔪᑕᐅᔪᑦ ᐃᓕᖁᓯᑐᖃᕐᓄᑦ, ᐃᓄᐃᑦ ᐊᑐᖅᐸᓚᐅᒐᐃᓐᓄᑦ ᐊᒻᒪ 

ᐱᖁᑎᕕᓂᕐᓄᑦ.     

 

ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᓱᒪᒋᔭᖏ:  ᐱᓕᕆᓂᐊᖅᑐᖅ ᑐᓂᓯᒪᖕᒪᑦ 

ᑐᓴᖅᑎᑦᓯᓗᓐᓂ ᓄᓇᕘᒻᒥ ᒐᕙᒪᒃᑯᓐᓂᒃ ᐃᓄᐃᑦ ᐱᕕᓂᑐᖃᖏᓐᓂᒃ ᓇᐃᐱᑦᓯᓂᖅᐸᕼ. 

ᐊᒻᒪ ᓱᓕ, ᐱᓕᕆᓂᐊᖅᑐᖅ ᐊᑐᖁᔭᐅᓯᒪᕗᖅ ᑐᓴᖅᑎᑦᓯᓗᓐᓂ ᐃᓕᖁᓯᓕᕆᔨᓂᒃ 

ᖃᐅᔨᓴᖁᑉᓗᒋᑦ ᓄᓇᒥᒃ ᐱᑕᖃᕐᒪᖔᑦ ᐃᓄᐃᑦ ᐱᖁᑎᕕᓂᖏᓐᓂᒃ.   

 

ᐅᔨᕆᔭᐅᓯᒪᔪᑦ ᐃᓄᐃᑦ ᐃᓕᖁᓯᑐᖃᖏ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏ: As noted by the Aqigiq 

ᐊᖑᓇᓱᒃᑎᑦ, ᑐᒃᓯᕋᐅᓪᓗ ᐱᓕᕆᐊᕐᒧᑦ ᐃᓄᐃᑦ ᓄᓇᖁᑎᖏᓐᓄᑦ ᐃᓕᖁᓯᖏᓐᓄᓪᓗ 

ᖃᓂᓗᐊᖅᑐᖅ. 

ᐊᑐᓕᖁᔭᐅᓯᒪᔪᑦ ᐊᒃᑐᐃᑕᐃᓕᔪᑎᒃᓴᑦ: ᐱᓕᕆᓂᐊᖅᑐᖅ ᐊᑐᖁᔭᐅᓯᒪᕗᖅ ᐅᑯᓂᖓ 

ᒪᓕᖁᔭᐅᑉᓗᓐᓂ ᓄᓇᕘᒻᒥ ᐱᖁᔭᕐᔪᐊᕐᓂᒃ.  ᐅᖃᐅᓯᖏ ᒪᓕᒐᖏᓪᓗ  44 ᐊᑐᖁᔭᐅᓯᒪᕗᑦ 

ᐃᓄᐃᑦ ᖃᐅᔨᒪᔭᑐᖃᖏᑦ ᐅᖃᐅᔨᔪᖕᓇᕐᓂᐊᕐᒪᑕ ᐱᓕᕆᐊᖑᓂᐊᖅᑐᓂᒃ.   

 

Issue 6: ᐊᖏᖅᓯᒪᔪᖅ ᑲᔪᓯᔪᖕᓇᕐᓂᖓ ᓇᒻᒪᑎᐊᖅᑐᒥᒃ ᐊᒃᑐᐃᓇᔭᕐᒪᑦ ᐃᓅᓯᕐᒧᑦ 

ᐱᕙᓪᓕᐊᓂᕐᒧᓪᓗ ᐅᑭᐅᖅᑕᖅᑐᒥᐅᓄᑦ ᐱᓕᕆᐊᒃᓴᓂᒃ ᓴᕿᑎᑦᓯᓗᓐᓂ ᐱᓕᕆᓂᐊᖅᑐᖅ 

ᐊᖏᖅᓯᒪᖕᒪᑦ ᐅᑭᐅᖅᑕᖅᑐᒥᐅᓂᒃ ᓄᓇᑖᕐᓂᕐᒧᑦ ᐃᓚᐅᔪᓂᒃ ᐱᓕᕆᑎᑦᓂᐊᕐᓂᕋᕐᖢᓐᓂ.     

 

ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᓱᒪᒋᔭᖏ:  ᐅᔨᕆᔭᐅᖕᒪᑦ ᐱᓕᕆᓂᐊᖅᑐᖅ 

ᐱᓕᕆᑎᑦᓂᐊᕐᒪᑦ ᐃᓕᓐᓂᐊᖅᑎᑦᓯᓗᓐᓂᓗ ᓄᓇᕘᒻᒥ ᐃᓚᐅᔪᓂᒃ ᑕᒻᓇ 

ᑲᔪᓯᑎᐊᕐᓂᐅᖕᒪᑦ ᓇᒻᒪᑎᐊᖅᑐᒥᒃ ᐊᒃᑐᐃᓂᐅᑉᓗᓐᓂ. 

 

ᐊᑐᓕᖁᔭᐅᓯᒪᔪᑦ ᐊᒃᑐᐃᑕᐃᓕᔪᑎᒃᓴᑦ: ᐅᖃᐅᓯᖏ ᒪᓕᒐᖏᓪᓗ 44 ᐊᑐᖁᔭᐅᓯᒪᕗᖅ 

ᐱᓕᕆᓂᐊᖅᑐᒧᑦ ᑲᔪᓯᖁᑉᓗᒍ ᓄᓇᓕᖕᒥᐅᓂᒃ ᐱᓕᕆᑎᑦᓯᓗᓐᓂ.  

 

Issue 7: ᓇᒻᒪᖏᑐᓂᒃ ᐊᒃᑐᐃᓂᖓ ᐊᖑᓇᓱᒡᕕᖕᓂᒃ ᐃᓄᐃᑦ ᓄᓇᖁᑎᖏᓐᓂᒡᓗ ᖄᖏᖅᑐᓂ 

ᓯᕗᓂᕐᒥᓗ ᕼᐊᓕᑳᑉᑕᑉ ᐃᖏᕋᓂᖓᓂᑦ ᐃᑰᑕᕐᓂᕐᒥᓪᓗ ᓄᓇ ᐊᑐᒐᐅᓂᕐᒥᒃ 

ᐊᔪᕐᓇᖅᓯᓚᐅᕈᖕᓇᕐᒪᑦ ᐱᓕᕆᑎᓪᓗᒋᑦ ᐃᓄᐃᑦ ᐊᖑᓇᓱᒡᕕᕕᓂᖏᓐᓄᑦ.   

 

ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᓱᒪᒋᔭᖏ:  ᓄᓇᑦ ᐃᓕᑕᕆᔭᐅᓯᒪᕗᑦ 

ᐅᔭᕋᖕᓂᐊᕐᕕᐅᓂᐊᖅᑐᑦ ᐃᓄᐃᑦ ᓄᓇᑐᖃᖏᓐᓂ ᐱᓂᐊᕐᒪᑕ, ᑭᓯᐊᓂ 

ᐱᓕᕆᐊᖑᓂᐊᖅᑐᑦ ᐱᑕᖃᓗᐊᓚᖏᓂᖏᓐᓄᑦ, ᒪᓕᒐᕐᓂᒃ ᒪᓕᖁᔭᐅᓯᒪᕗᑦ ᐊᓯᖏᓐᓂᒃ 

ᐊᒃᑐᐃᑕᐃᓕᓂᕐᒧᑦ ᓇᒻᒪᖏᑐᓂᒃ. ᐱᓕᕆᓂᐊᖅᑐᖅ ᓇᓗᓇᐃᖅᓯᒪᖕᒪᑦ ᐱᓕᕆᓂᐊᖅᑐᓄᑦ 

ᐃᒡᓗᑕᖃᓚᖏᒻᒪᑦ ᐊᒻᒪ ᐱᓕᕆᓂᐊᖅᑐᑦ ᓴᓇᑕᐃᓕᖕᓂᒃ ᒪᕈᖕᓂᒃ (2) ᑭᓯᐊᓂ 

ᓄᓇᒥᓯᐅᕐᓂᐊᕐᒪᑕ.  ᓄᐊᑦ ᐃᐊᕈ ᐊᖏᖅᓯᒪᖕᒪᑦ ᑐᓴᖅᑎᑦᓯᓗᓐᓂ ᐃᒡᓗᓕᒑᕐᔪᖕᒥᐅᓂᒃ 

ᐊᒻᒪ ᐊᕿᒋᖅ ᐊᖑᓇᓱᒃᑎᖏᓐᓂᒃ ᑐᑭᓯᓐᓇᖅᑐᓂᒃ  ᑐᓂᓯᓯᒪᓗᓐᓂ 

ᐱᓕᕆᐊᖑᓂᐊᖅᑐᓂᒃ ᐅᑉᓗᒥᒧᓪᓗ ᐃᓕᖓᔪᓂᒃ ᑐᓴᖅᑎᑦᓯᑕᕐᓗᓐᓂ 

ᐅᖓᕙᕆᐊᖅᑕᐅᕋᓗᖕᓂᖅᐸᑦ ᐱᔪᑎᖃᕐᓗᓐᓂ.   

 

ᐅᔨᕆᔭᐅᓯᒪᔪᑦ ᐃᓄᐃᑦ ᐃᓕᖁᓯᑐᖃᖏ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏ: ᓇᓗᓇᐃᖅᑕᐅᓯᒪᖕᒪᑦ 

ᐊᕿᒋᖅ ᐊᖑᓇᓱᒃᑎᖏᓐᓄᑦ, ᐱᓕᕆᐊᖅ ᐃᓚᖃᕐᓗᓐᓂ ᐅᑉᓗᒥᒧᑦ ᑭᖑᓂᕐᒥᓗ 

ᐊᖑᓇᓱᖕᓂᕐᒧᑦ ᓄᓇᐃᑦ ᐊᑐᒐᐅᓂᖏᓐᓂᒃ. 

ᐊᑐᓕᖁᔭᐅᓯᒪᔪᑦ ᐊᒃᑐᐃᑕᐃᓕᔪᑎᒃᓴᑦ: ᐊᑐᖁᔭᐅᓯᒪᕗᖅ ᓇᒻᒪᖏᑐᓂᒃ ᐊᒃᑐᐃᓂᐅᔪᑦ 

ᒥᑭᓂᖅᓴᐅᔪᖕᓇᕐᒪᑕ ᐱᓕᕆᓂᐊᖅᑐᖅ ᐅᖃᖃᑎᖃᕐᓗᓐᓂ ᑎᒥᐅᔪᓂᒃ ᓄᓇᓕᖕᒥ 

ᖃᐅᔨᒪᓗᓂᓗ ᐃᓄᐃᑦ ᐊᖑᓇᓱᒃᑕᔪᖕᒪᑕ ᐊᑉᖁᑎᖏ ᐸᕕᓵᖅᑕᐅᑕᖏᓗᑎᒃ 

ᐱᓕᕆᐊᖑᓂᐊᖅᑐᒧᑦ. ᐅᖃᐅᓯᖏ ᒪᓕᒐᖏᓪᓗ 45 ᐊᑐᖁᔭᐅᓯᒪᕗᑦ 

ᐊᒃᑐᐃᓗᐊᖅᑕᐃᓕᓂᕐᒧᑦ ᓇᒻᒪᖏᑐᓄᑦ ᐃᓄᐃᑦ ᐊᖑᓇᓱᒡᕕᖏᓐᓄᑦ ᐊᒻᒪ ᐃᓄᐃᑦ 

ᓂᕐᔪᑎᓂᒃ ᐊᑐᕐᓂᖏᓐᓄᑦ ᐊᒻᒪ ᐅᖃᐅᓰᑦ ᒪᓕᒐᐃᓪᓗ 44 ᐊᑐᖁᔭᐅᓯᒪᕗᑦ ᓄᓇᓖᑦ 

ᑐᓴᐅᒪᑎᓪᓗᒋᑦ ᑐᒃᓯᕋᐅᑎᑉ ᐃᓗᐊᓐᓂᓯᐅᖅᑐᓂᒃ.   

 

3. ᐅᔨᕐᓇᓗᐊᖅᑐᑦ ᐃᓄᖕᓄᒃ ᐃᓱᒫᓗᒋᔭᐅᔪᑦ: 

Issue 8:  ᐃᓄᖕᓂᑦ ᐃᓱᒫᓗᖕᓇᖏᑐᖅ ᓂᕆᐅᒋᔭᐅᕗᑦ ᐅᖃᕈᖕᓇᖅᑎᑕᐅᑎᓪᓗᒋᑦ ᐱᓕᕆᐊᕐᒧᑦ.  

 

ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᓱᒪᒋᔭᖏ:  ᑐᑭᓯᒋᐊᑲᓂᕐᓗᓐᓂ ᓄᓇᓕᖕᓂᒃ 

ᐃᓚᐅᑎᑦᓯᓂᖅ ᓂᕆᐅᒋᔭᐅᕗᖅ ᐊᒃᑐᐃᑕᓕᓂᕐᒧᑦ ᐃᓱᒫᓗᖕᓇᖅᑐᓂᒃ 

ᐱᓕᕆᐊᖑᓂᐊᖅᑐᑯᑦ. 

 

ᐊᑐᓕᖁᔭᐅᓯᒪᔪᑦ ᐊᒃᑐᐃᑕᐃᓕᔪᑎᒃᓴᑦ:: ᐅᖃᐅᓯᖏ ᒪᓕᒐᖏᓪᓗ 44 ᐊᑐᖁᔭᐅᕗᖅ ᐊᒃᑐᒐᐅᓯᒪᔪᒧᑦ 

ᓄᓇᓕᖕᒧᑦ ᑎᒥᐅᔪᓄᓪᓗ ᑐᓴᖅᑎᑕᐅᓗᑎᒃ ᑐᒃᓯᕋᐅᒻᒥᒃ ᐊᒻᒪ ᐊᖏᓗᐊᖏᑐᒥᒃ 

ᐊᒃᑐᐃᓂᖃᕐᓗᓐᓂ ᐃᓱᒫᓗᖕᓇᖅᑐᑦ ᓴᕿᑕᐅᖁᑉᓗᒋᑦ ᐱᓕᕆᐊᖑᓂᐊᖅᑐᓂ. 

 

4. ᖃᕆᑕᐅᔭᕋᓗᒃᑎᒍᑦ ᐊᒃᑐᐃᔪᑕᐅᓇᔭᖅᑐᑦ ᑭᓯᒥᒃ ᖃᐅᔨᒪᔭᐅᓗᐊᖏᑐᑦ: 

 

ᐃᓱᒫᓗᖕᓇᖅᑐᓂᒃ ᐅᖃᖅᓯᒪᔪᖃᖏᑐᖅ ᐱᓕᕆᐊᕐᒧᑦ ᑐᕌᖅᑐᓂᒃ. 

 

ᐃᓱᒪᒋᑉᓗᒋᑦ ᐅᑯᐊ ᖁᓛᓃᑦᑐᑦ ᐊᒻᒪ ᐅᖃᐅᓯᐅᔪᑦ ᐱᓕᕆᓂᐊᖅᑐᑉ ᒪᓕᒐᒃᓴᖏ ᐅᖃᐅᓰᓪᓗ 

ᐊᒃᑐᐃᑕᐃᓕᓂᕐᒧᑦ ᐊᕙᑎᒧᑦ ᐊᒻᒪ ᐃᓅᓯᕐᒧᑦ, ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ ᖃᐅᔨᒪᕗᑦ 

ᑐᒃᓯᕋᐅᑦ ᐊᒃᑐᐃᓗᐊᓚᖏᒪᑦ ᐃᓱᒫᓗᖕᓇᖅᑐᓂᒃ ᐊᒻᒪ ᐃᓅᓯᕐᒥᒃ ᐱᕙᓪᓕᐊᓂᕐᒥᒡᓗ 

ᓇᓗᓇᖅᓯᓗᐊᓚᖏᖢᓐᓂ, ᐱᓂᐊᖅᑐᑦ ᖃᐅᔨᒪᔭᐅᖏᖢᑎᒃ ᐊᒻᒪ ᐅᑎᖅᑎᑕᐅᔪᖕᓇᕐᓂᖏ 

ᐃᓕᖁᓯᖏᓐᓄᑦ ᓂᕕᐅᕐᓇᓗᐊᖏᖢᑎᒃ. 

ᐊᑐᓕᖁᔭᐅᓯᒪᔪᑦ ᐱᓕᕆᐊᕐᓄᑦ ᑐᕌᖅᑐᑦ ᑎᑎᖃᖏ ᒪᓕᒐᖏᓪᓗ  

ᐱᓕᕆᓂᐊᖅᑐᖅ ᖃᐅᔨᒪᖁᔭᐅᕗᖅ ᐅᑯᐊ ᑎᑎᕋᖅᓯᒪᔪᑦ ᐊᑐᕈᖕᓇᕐᒪᑕ ᐱᓕᕆᐊᖑᓂᐊᖅᑐᒧᑦ: 

 

ᖃᓄᐃᑐᑐᐃᓐᓇᐃᑦ 

1. ᓄᐊᑦ ᐃᐊᕈ ᐅᔭᕋᖕᓂᐊᑦᑎᖏ ᐊᔨᖓᓂᒃ ᐱᓯᒪᔭᕆᐊᖃᖅᐳᖅ ᐱᓕᕆᐊᖑᔪᑉ ᑎᑎᖃᖏᓐᓂᒃ 

ᒪᓕᒐᖏᓐᓂᒡᓗ ᐱᓕᕆᑉᕕᖕᒥ ᖃᖓᑐᐃᓐᓇᖅ. 

2. ᐱᓕᕆᓂᐊᖅᑐᖅ ᓯᕗᒻᒧᒃᑎᑦᓯᔭᕆᐊᖃᖅᐳᖅ ᐊᔨᖏᓐᓂᒃ ᓚᐃᓴᓗᒃᑖᑦ ᐱᓕᕆᐊᕐᒧᑦ 

ᐊᑐᕐᓂᐊᖅᑐᓂᒃ ᓄᓇᕘᒻᒥ ᐊᕙᑎᓕᕆᔨᑦ ᑲᑎᒪᔨᖏᓐᓄᑦ ᐱᓕᕆᐊᖑᓂᐊᖅᑐᑉ ᓯᕗᓂᖓᓐᓂ. 

3. ᐱᓕᕆᓂᐊᖅᑐᖅ ᐃᖏᕋᑎᑦᓯᔭᕆᐊᖃᖅᐳᖅ ᒪᓕᒐᕐᓂᒃ ᒪᓕᒡᓗᓐᓂ ᑎᑎᕋᖅᓯᒪᔪᓂ 

ᑐᓂᔭᐅᓚᐅᖅᑐᓂᒃ ᓄᓇᕘᒻᒥ ᐸᕐᓇᐃᔨᒃᑯᑦ ᑲᒥᓴᓐᖏᓐᓄᑦ (ᑐᒃᓯᕋᐅᑦ ᐃᓱᒪᓕᐅᕐᓂᕐᒧᑦ ᓄᓇᒥᒃ 

ᐊᑐᕈᐊᕈᑎᖓᑦ ᓈᒻᒪᒋᔭᐅᖕᒪᖔᑦ, ᐊᐱᖁᑎᓪᓗ, ᓄᓇᒥᒡᓗ ᕿᒪᐃᓂᐊᕐᓗᓐᓂ, 

ᐅᑎᖅᑎᑕᐅᓂᖓᓄᓪᓗ ᐸᕐᓇᐅᑦ, ᑯᕕᔪᖃᕐᓂᖅᐸᑦ ᖃᓄᐃᓕᐅᕈᑎᑦ, ᑎᓯᒻᐱᕆ 1, 2015) ᐊᒻᒪ 

ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ (ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ ᐃᓚᖓ 1 

ᐊᒻᒪ 2 ᑕᑕᑎᒐᒃᓴᑦ, ᖃᓄᐃᓕᐅᕈᑎᑕᖃᖏᑎᓪᓗᒍ ᓇᐃᓕᒋᐊᖅᓯᒪᔪᑦ, ᑎᓯᒻᐱᕆ 9, 2015 ᐊᒻᒪ 

ᓱᓕ ᑭᐅᓂᖅ ᑐᑭᓯᑲᓂᕐᓂᕐᒧᑦ, ᑎᓯᒻᐱᕆ 14, 2015).   

4. ᐱᓕᕆᓂᐊᖅᑐᖅ ᐃᖏᕋᑎᑦᓯᔭᕆᐊᖃᖅᐳᑦ ᐱᓕᕆᑉᕕᖕᒥᒃ ᒪᓕᒐᐃᑦ ᒪᓕᒡᓗᒋᑦ ᐱᖁᔭᓗᒃᑖᑦ, 

ᒪᓕᒐᐃᑦ ᐊᒻᒪ ᐱᖁᔭᑦ. 

ᐃᒥᖅ 

5. ᐱᓕᕆᓂᐊᖅᑐᖅ ᐃᒥᕐᒥᒃ ᐱᔭᕆᐊᖃᖏᑐᖅ ᐃᖃᓗᖃᖅᑐᒥᑦ ᑕᓯᕐᒥᑦ ᑭᓯᐊᓂ ᓱᑉᓗᓕᖃᖅᐸᑦ 

ᐊᒥᒍᐊᒌᒃᑯᒻᒥᒃ ᒪᑎᑕᐅᑎᖑᐊᕐᒥᒃ ᐃᖃᓗᐃᑦ ᐃᑎᕐᓂᐊᖏᒻᒪᑕ.  ᑕᓰᑦ ᒥᑭᔪᑦ ᐊᑐᕆᐊᖃᖏᑐᑦ 

ᐊᒻᒪ ᑰᑦ ᐃᒥᖅᑕᕐᕕᐅᓗᑎᒃ ᑭᓯᐊᓂ ᐊᖏᖅᑕᐅᓯᒪᒃᐸᑕ ᓄᓇᕘᒻᒥ ᐃᒪᓕᕆᔨᑦ ᑲᑎᒪᔨᖏᓐᓄᑦ. 

6. ᐱᓕᕆᓂᐊᖅᑐᖅ ᐊᑐᕆᐊᖃᖏᐳᖅ ᐃᒥᕐᒥᒃ, ᓴᓇᓗᓂᓘᓐᓃᑦ, ᑰᖕᒥᒡᓗ ᐸᕕᓵᖅᑕᐃᓕᓗᓐᓂ, 

ᐃᖏᕋᔪᑉ ᑰᑉ ᓯᒥᒃᑕᐃᓕᓗᓂᐅᒃ ᑭᓯᐊᓐᓂ ᐊᖏᖅᑕᐅᓯᒪᒃᐸᑦ ᓄᓇᕘᒻᒥ ᐃᒪᓕᕆᔨᑦ 

ᑲᑎᒪᔨᖏᓐᓄᑦ. 

ᐊᑕᑯᑦ ᐊᓂᑕᐅᓂᖏᑦ   

7. ᐱᓕᕆᓂᐊᖅᑐᖅ ᐊᑕᑯᓗᒃᑖᓂᒃ ᐱᖁᑎᕕᓂᕐᓂᒡᓗ ᑕᓗᓯᓯᒪᔭᕆᐊᖃᖅᐳᖅ ᓴᕕᖕᒥᒃ 

ᐊᔨᖓᓂᒡᓗ ᑭᓯᐊᓐᓂ ᐊᓂᑕᐅᒐᓂᒃᓯᒪᓕᖅᐸᑕ ᐊᖏᖅᑕᐅᓯᒪᔪᒧᑦ ᐊᑕᑰᕐᕕᖕᒧᑦ. ᑕᒪᕐᒥᒃ ᐊᑕᑯᑦ 

ᒥᐊᓂᕆᔭᐅᔭᕆᐊᖃᖅᐳᑦ ᓂᕐᔪᑎᓂᑦ ᐱᔭᐅᑕᐃᓕᓗᑎᒃ. 

ᐅᖅᓱᑦ ᐃᓚᖁᑎᓪᓗ ᑐᖅᑯᖅᑕᐅᓯᒪᓂᖏᑦ    

8. ᑭᓯᐊᓐᓂ ᐱᔪᖕᓇᕐᓂᕐᒥᒃ ᑐᓂᔭᐅᓯᒪᒃᐸᑦ ᓄᓇᕘᒻᒥ ᐃᒪᓕᕆᔨᑦ ᑲᑎᒪᔨᖏᓐᓂᑦ, 

ᐱᓕᕆᓂᐊᖅᑐᖅ ᐅᖅᓱᓂᒃ ᐅᓗᕆᐊᓇᖅᑐᓂᒡᓗ ᐃᓂᖃᖅᑎᑦᓯᔭᕆᐊᖃᖏᓚᖅ 

ᐅᖓᓯᖕᓂᖃᕐᓗᒋᑦ ᑭᓯᐊᓐᓂ (31) ᒦᑐᔅ ᑕᓯᐅᑉ ᓴᓂᐊᓂᑦ ᐊᒻᒪ ᑰᒃᑕᐃᓕᑎᓪᓗᒋᑦ ᑕᓯᕐᓄᑦ 

ᓄᓇᒧᓪᓗ. 

9. ᐱᓕᕆᓂᐊᖅᑐᖅ ᐅᔨᖅᑐᕆᐊᖃᖅᐳᖅ ᐅᖅᓯᒃᓂᖕᓂᐊᕈᒥ ᐅᖓᓯᖕᓂᖃᕐᓗᓐᓂ (31) ᒦᑐᔅ ᑕᓯᐅᑉ 

ᓴᓂᐊᓂᑦ ᐃᒪᕐᒥᓪᓗ, ᑭᓯᐊᓐᓂ ᐊᖏᖅᑕᐅᓯᒪᒃᐸᑦ ᓄᓇᕘᒻᒥ ᐃᒪᓕᕆᔨᑦ ᑲᑎᒪᔨᖏᓐᓄᑦ.   

10. ᐱᓕᕆᓂᐊᖅᑐᖅ ᐊᑐᐃᓐᓇᐅᑎᑦᓯᔭᕆᐊᖃᖅᐳᖅ ᐅᖅᓱᓂᒃ ᐃᓚᖁᑎᓂᒡᓗ ᐱᔭᐅᑕᐃᓕᓗᑎᒃ 

ᓂᕐᔪᑎᓄᑦ. 

11. ᐱᓕᕆᓂᐊᖅᑐᖅ ᐃᓂᖃᖅᑎᑦᓯᔭᕆᐊᖃᖅᐳᖅ ᑐᒡᓕᐊᓂᒃ ᐅᕙᓗᕙ ᐅᓕᖓᓂᒃ ᐱᖃᕐᓗᓐᓂ 

(ᑐᑭᖃᕐᓗᒍ ᐊᕙᓗᖃᕐᓗᒍ, ᓯᖁᑉᑎᖅᑕᖅᑐᒥᒃ ᐅᖅᓲᓯᕕᖕᒥᒃ ᐊᑐᕐᓗᑎᒃ), ᐅᖅᓱᓂᒃ 

ᐊᑐᐃᓐᓇᐅᑎᑦᓯᓂᐊᖅᐸᑕ ᐅᓗᕆᐊᓇᖅᑐᓂᒡᓗ ᓇᓂᓗᒃᑖᖅ ᐱᓕᕆᑉᕕᖕᓂ. 

12. ᐱᓕᕆᓂᐊᖅᑐᖅ ᐅᔨᖅᑐᕆᐊᖃᖅᐳᖅ ᓈᒻᒪᑎᐊᖅᑐᓂᒃ ᐱᑕᖃᕐᓗᓐᓂ ᑯᕕᔪᖃᕐᓂᖅᐸᑦ ᐅᖅᓱᒥᒃ 

ᐊᒻᒪ ᓴᓗᒻᒪᖅᓴᐅᑎᓂᒃ (ᐳᐊᕆᑎᓂᒃ, ᖃᑦᑕᐅᔭᕐᔪᐊᕐᓂᒃ, ᑯᓯᕐᕕᖕᓂᒃ, ᐊᒻᒪ ᒥᓗᑲᖅᑐᓂᒃ 

ᐊᓪᓚᕈᙱᓂᒃ) ᐊᑐᐃᓐᓇᐅᓗᑎᒃ ᐅᐊᑎᔪᖃᕐᓂᐊᖅᐸᑦ ᐅᖅᓱᒥᒃ ᐅᖅᓱᐊᓗᖕᒥᒡᓗ 

ᐅᓗᕆᐊᓇᖅᑐᓂᒡᓗ, ᐅᖅᓱᖃᕐᕕᓗᒃᑖᓐᓂ. 

13. ᐱᓕᕆᓂᐊᖅᑐᖅ ᐅᔨᖅᑐᕆᐊᖃᖅᐳᖅ ᐱᓕᕆᔨᓗᒃᑖᑦ ᐃᓕᓐᓂᐊᖅᓯᒪᑎᐊᕐᓗᑎᒃ ᐅᖅᓱᓂᒃ 

ᐅᖅᓱᐊᓗᖕᓂᒡᓗ ᐱᓕᕆᐊᖃᕐᓂᐊᖅᑐᑦ ᖃᓄᖅ ᐅᐊᑦᑎᓂᕐᒥᒃ ᑯᕕᔪᖃᕐᓂᖅᐸᑦ. ᑯᕕᓐᓂᑯᓗᒃᑖᑦ 

ᐊᓯᖏᓪᓗ ᑕᒪᐅᖔᕐᓂᑯᑦ ᐅᖃᐅᓯᕆᑲᐅᑎᒋᔭᕆᐊᖃᖅᐳᑦ ᐅᑉᓗᓗᒃᑖᖅ ᐊᑐᐃᓐᓇᐅᔪᒧᑦ ᐅᕗᖓ 

(867) 920-8130. 

ᓂᕐᔪᑎᑦ - ᖃᓄᐃᑐᑐᐃᓇᐃᑦ 

14. ᐱᓕᕆᓂᐊᖅᑐᖅ ᐅᔨᖅᑐᕆᐊᖃᖅᐳᖅ ᓯᖁᒥᑕᐅᑕᐃᓕᓗᑎᒃ ᓂᕐᔪᑎᑦ ᓄᓇᖁᑎᖏᓂ 

ᐅᔭᕋᒃᑕᕆᐊᑦ ᐊᐅᓚᓂᖓᓐᓄᑦ.   

15. ᐱᓕᕆᓂᐊᖅᑐᖅ ᐸᕕᓵᕆᐊᖃᖏᑐᖅ ᓂᕐᔪᑎᓂᒃ. ᐃᓚᐅᖃᑕᐅᑉᓗᒍ ᐃᓱᒫᓗᓕᖅᑎᑦᓯᓂᕐᒥᒃ, 

ᒪᓕᑲᖅᑕᕐᓂᕐᒥᒃ, ᐸᕕᓵᕆᓂᕐᒥᒃ ᐊᒥᓱᓂᒃ ᑲᑎᒪᔪᓂᒃ ᓂᕐᔪᑎᓂᒃ. ᐱᓕᕆᓂᐊᖅᑐᖅ 

ᐊᖑᓇᓱᒋᐊᖃᖏᑐᖅᒪ ᐃᖃᓗᒃᓯᐅᕆᐊᖃᖏᑐᕐᓗ ᑭᓯᐊᓂ ᓚᐃᓴᖃᕐᓗᓂ ᓄᓇᕘᒻᒥ 

ᓚᐃᓴᓕᕆᔨᓂᑦ.  

16. ᐱᓕᕆᓂᐊᖅᑐᖅ ᐅᔨᖅᑐᕆᐊᖃᖅᐳᖅ ᐱᓕᕆᔨᓗᒃᑖᑦ ᖃᐅᔨᒪᔭᕆᐊᖃᕐᒪᑕ ᒥᐊᓂᖅᓯᓂᕐᒥᒃ 

ᓂᕐᔪᑎᓂᒃ ᐊᒻᒪ ᐃᓕᓐᓂᐊᖅᑎᑕᐅᓯᒪᑎᐊᕐᓗᓐᓂ ᐅᖃᐅᓯᑎᔭᐅᓯᒪᑎᐊᕐᓗᓐᓂᓗ ᐅᔨᖅᑐᕐᓂᕐᒥᒃ 

ᐊᑐᓕᖅᑎᑦᓯᓂᕐᒥᒡᓗ ᒪᓕᒐᕐᓂᒃ.   

ᐊᐅᓚᖅᐸᒃᑐᑦ ᑎᖕᒥᐊᕈᓰᑦ ᐊᒻᒪ ᑎᖕᒥᐊᕈᓰᑦ ᐊᖑᓇᓱᒃᐸᒃᑐᑦ ᐸᕕᓵᖅᑕᐅᓂᖏ   

17. ᐱᓕᕆᓂᐊᖅᑐᖅ ᐸᕕᓵᕆᐊᖃᖏᑐᖅ ᓯᖁᑉᑎᕆᓗᓂᓗ ᐅᑉᓗᓂᒃ (ᒪᓐᓂᖕᓂᒃ) ᖃᓄᐃᑐᒥᐊᑦ 

ᒪᓐᓂᖏᓐᓂᑦ. ᑕᑯᔪᖃᕐᓂᖅᐸᑦ, ᐱᓕᕆᓂᐊᖅᑐᖅ ᐅᔨᖅᑐᕆᐊᖃᖅᐳᖅ ᐊᒃᑐᖅᑕᖏᓗᒋᑦ 

ᐸᕕᓵᖏᓗᒋᓪᓗ. (ᐅᖓᓯᒃᑎᒋᓗᒋᑦ 100 ᒦᑐᔅ ᒪᓐᓃᑦ ᐊᕙᓗᖏᓐᓂᑦ), ᒪᓐᓂᖕᓂᒃ 

ᑕᑯᔪᖃᕐᓂᖅᐸᑦ (ᒪᓐᓂᓕᖕᓂᒃ ᐱᐊᓛᓕᖕᓂᒃ), ᐱᓕᕆᓂᐊᖅᑐᖅ ᐅᕐᓂᒃᓂᒃᑕᐃᓕᔭᕆᐊᓕᒃ 

ᑭᓯᐊᓐᓂ ᒪᓐᓂᓕᐅᒐᓂᒃᐸᑕ ᐊᒻᒪ ᐱᐊᓛᑦ ᐱᑕᖃᕈᖕᓇᐃᖅᐸᑕ. 

18. ᐱᓕᕆᓂᐊᖅᑐᖅ ᑕᕆᐅᕐᒥᐅᑕᓂᒃ ᑎᖕᒥᐊᕈᓯᕐᓂᒃ ᐊᒃᑐᖅᓂᒃᑕᕆᐊᖃᖏᑐᖅ ᐊᒻᒪ 

ᐃᓂᖃᕐᕕᖏᓐᓂᒃ ᐅᖓᓯᒡᓗᓐᓂᓗ (3) ᑭᓚᒦᑐᔅ.  

19. ᐱᓕᕆᓂᐊᖅᑐᖅ ᐊᖏᓗᐊᖏᑐᒥᒃ ᐱᓕᕆᔭᕆᐊᖃᖅᐳᖅ ᒪᓐᓂᓕᐅᕐᓂᖏᓐᓂ ᐊᒻᒪ 

ᐸᕕᓵᖅᑕᐃᓕᓗᓂᒋᑦ ᒪᓐᓂᖃᕐᕕᖏ, ᐱᐊᓛᖃᓕᖅᐸᑕᓗ.   

20. ᐱᓕᕆᓂᐊᖅᑐᖅ ᐅᔨᖅᑐᕆᐊᖃᖅᐳᖅ ᖃᖓᑕᓲᓂᒃ ᓄᓇᐅᑉ ᓴᓂᓗᐊᖓᓂ ᖃᖓᑕᑕᐃᓕᓗᑎᒃ 

ᐊᒻᒪ ᑎᖕᒥᐊᕈᓯᕐᓂ ᐸᕕᓵᖅᑕᐃᓕᓗᑎᒃ. 

ᖃᖓᑕᓲᑦ ᒪᓕᒐᖃᖅᑎᑕᐅᓂᖏᑦ   

21. ᐱᓕᕆᓂᐊᖅᑐᖅ ᖃᖓᑕᓲᓂᒃ ᒥᐊᓂᖅᓯᔭᕆᐊᖃᖅᐳᖅ ᐱᓕᕆᑉᕕᐅᑉ ᓴᓂᓗᐊᖓᓂ 

ᖃᖓᑕᑕᐃᓕᓗᑎᒃ ᐊᒻᒪ 610 ᒦᑐᔅ ᓄᓇᐅᑉ ᖁᓛᓐᓂ ᖃᖓᑕᑦᑕᕐᓗᑎᒃ ᑭᓯᐊᓐᓂ, ᓂᕐᔪᑎᓂᒡᓗ 

ᑎᖕᒥᐊᕈᓯᕐᓂᒡᓗ ᐸᕕᓵᖅᑕᐃᓕᓗᑎᒃ.  

22. ᐱᓕᕆᓂᐊᖅᑐᖅ ᐅᔨᖅᑐᕆᐊᖃᖅᐳᖅ ᖃᖓᑕᓲᑦ ᖁᑦᓯᖕᓂᖃᕆᐊᖃᕐᒪᑕ 1000 ᒦᑐᔅ ᐊᒻᒪ 

ᐅᖓᓯᒃᑎᒋᓗᑎᒃ 1500 ᒦᑐᔅ ᑎᖕᒥᐊᕈᓯᕐᓂᑦ ᖃᖓᑕᔪᓂᑦ.  ᖃᖓᑕᓲᑦ ᓂᕐ)ᑎᖃᕐᓂᐅᔪᓂᒃ 

ᐅᔨᖅᑐᕆᐊᖃᖅᐳᑦ ᖃᖓᑕᓂᐊᖅᑎᓪᓗᒋᑦ.   

23. ᐱᓕᕆᓂᐊᖅᑐᖅ ᐅᔨᖅᑐᕆᐊᖃᖅᐳᖅ ᖃᖓᑕᓲᑦ ᖃᖓᑕᑕᐃᓕᓗᑎᒃ ᑭᓯᐊᓐᓂ 

ᑐᐊᕕᕐᓇᖅᑑᒃᐸᑦ, ᐊᒻᒪ ᓂᕐᔪᑎᑦ ᓴᓂᐊᓐᓄᑦ ᑭᓯᐊᓐᓂ ᒥᑦᑕᕆᐊᖃᖅᐸᑕ ᒥᓪᓗᑎᒃ.  

24. ᐱᓕᕆᓂᐊᖅᑐᖅ ᐅᖃᐅᔨᔭᕆᐊᖃᖅᐳᖅ ᖃᖓᑕᓲᓕᕆᔨᓂᒃ ᒪᓕᒐᖏᓐᓂᒃ ᒪᓕᒋᐊᖃᕐᒪᑕ ᐊᒻᒪ 

ᐊᑐᓕᖅᑎᑦᓯᓗᑎᒃ ᐱᖁᔭᓂᒃ ᐱᓕᕆᑉᕕᐅᑉ ᓴᓂᐊᓂ ᑭᓯᐊᓐᓂ ᖃᖓᑕᔭᕆᐊᖃᕐᒪᑕ. 

ᑐᒃᑐᑦ ᐊᒻᒪ ᐅᒥᖕᒪᐃᑦ ᐸᕕᓵᖅᑕᐅᓂᖏᑦ   

25. ᐱᓕᕆᓂᐊᖅᑐᖅ ᓄᖃᕆᐊᓕᒃ ᐱᓕᕆᐊᕐᒥᓂᒃ ᑐᒃᑐᓂᒃ ᐃᖏᕋᓂᖏᓐᓂᒃ ᐱᔪᖃᓕᕐᓂᖅᐸᑦ 

ᐅᒥᖕᒪᖕᓂᒡᓗ, ᑭᓯᐊᓐᓂ ᑐᒃᑐᑦ ᐅᒥᖕᒪᐃᓪᓗ ᐱᓱᖕᓂᖏ ᐱᐊᓂᒃᓯᒪᓕᖅᐸᑕ. 

26. ᐱᓕᕆᓂᐊᖅᑐᖅ ᓯᒥᒃᓯᔭᕆᐊᖃᖏᓚᖅ ᑐᒃᑐᑦ ᐱᓱᖕᓂᖏᓐᓂᒃ, ᐊᒻᒪ ᓄᖃᕆᐊᖃᖅᐳᑦ ᑐᒃᑐᓂᒃ 

ᐱᓱᒃᑐᓂᒃ ᖃᐅᔨᒪᓐᓕᕐᓂᕈᒥᒃ, ᐃᑰᑕᕐᓂᖏ ᓱᓕᕆᓂᖏᓪᓗ ᑕᒪᕐᒥᒃ ᓄᖃᕆᐊᖃᖅᐳᑦ ᑭᓯᐊᓐᓂ 

ᑐᒃᑐᑦ ᐱᓱᖕᓂᖏ ᐅᖓᕙᖅᓯᒪᓕᖅᐸᑕ. 

27. ᐱᓕᕆᓂᐊᖅᑐᖅ ᐊᑐᐃᓐᓇᐅᑎᑦᓯᔭᕆᐊᖃᖏᐳᖅ ᐅᖅᓱᓂᒃ ᐅᖓᓯᖕᓂᖃᕐᓗᒋᑦ (10) ᑭᓚᒦᑐ 

(km), ᐃᑰᑕᕐᓗᓐᓂᓗ ᐅᖓᓯᖕᓂᖃᕐᓗᓐᓂ (5) ᑭᓚᒦᑐ ᑐᒃᑐᑦ ᐱᓱᒡᕕᖏᓐᓂᑦ 

ᐊᑐᕋᔪᒃᑕᖏᓐᓂᓪᓗ (ᑐᒃᑐᑦ ᐃᑳᖅᑕᕐᕕᖏᓐᓂᑦ). 

28. ᐅᓇ ᓇᓪᓕᐅᓯᒪᑎᓪᓗᒍ ᒦ 15 ᑎᑭᓗᒍ ᔪᓚᐃ 15, ᑐᒃᑐᑦ ᑕᐅᑐᒐᐅᓐᓂᖅᐸᑕ ᐱᓕᕆᑉᕕᐅᑉ 

ᓴᓂᐊᓂ ᐅᖓᓯᒃᑎᒋᑎᓪᓗᒋᑦ 1 ᑭᓚᒦᑐ, ᐱᓕᕆᓱᐊᖅᑐᖅ ᐱᓕᕆᐊᕐᒥᖕᓂᒃ ᓄᑲᕆᐊᖃᖅᐳᑦ, 

ᖃᖓᑕᓲᓪᓗ ᖃᖓᑕᖏᓗᑎᒃ. ᑭᖑᓂᖓᓐᓂ ᔪᓚᐃ 15, ᓄᖃᖓᔭᕆᐊᖃᖅᐳᖅ ᐱᓕᕆᐊᕐᓂᒃ 

ᑕᒪᐃᓐᓂᒃ ᑭᓯᐊᓐᓂ ᑐᒃᑐᑦ ᐱᓱᒃᑕᖏᓕᖅᐸᑕ ᐱᓕᕆᑉᕕᐅᑉ ᓴᓐᓂᐊᓂ. 

ᓄᓇᒥᒃ ᐅᐊᑦᑎᓂᖅ   

29. ᐱᓕᕆᓂᐊᖅᑐᖅ ᐱᖁᑎᓂᒃ ᐊᒃᓴᓗᐊᓕᖕᓂᒡᓗ ᓄᖃᖓᑎᑦᓯᔭᕆᐊᖃᖅᐳᖅ ᐊᔪᖏᑎᐊᖅᑐᓂᒃ 

ᓱᕈᖅᑕᐃᓕᑎᓪᓗᒋᓪᓗ. ᓄᓇᒥ ᓄᖃᖓᔭᕆᐊᖃᖅᐳᑦ ᑐᒃᑐᑦ ᓄᓕᐊᕐᓂᖏᓐᓂ.   

ᐃᑰᑕᕐᓂᖅ ᓄᓇᒻᒥ   

30. ᐊᖏᖅᑕᐅᓯᒪᒃᐸᑕ ᑭᓯᐊᓐᓂ, ᐱᓕᕆᓂᐊᖅᑐᖅ ᓄᓇᒥ ᐃᑰᑕᕆᐊᖃᖏᑐᖅ ᐊᒃᓴᓗᐊᓕᖕᓂᒡᓗ 

ᓄᖃᖓᑎᑦᓯᔭᕆᐊᖃᖅᐳᖅ ᐅᖓᓯᒃᑎᒋᓗᓐᓂ ᑭᓯᐊᓐᓂ  (31) ᒦᑐᔅ ᑕᓯᕐᓂᑦ ᐃᒪᕐᓂᓪᓗ. 

31. ᐱᓕᕆᓂᐊᖅᑐᖅ ᐃᑰᑕᕐᓂᑯᓂᒃ ᐃᒪᐅᑉ ᓴᓂᐊᓂ ᓄᓇᐅᑉᓗ ᑕᒫᓂᒥᐊᖅ ᕿᒪᐃᔭᕆᐊᖃᖏᑐᖅ. 

32. ᓄᓇᐅᑉ ᐃᓗᐊᓐᓂᑦ ᑰᒃᑐᖃᓕᕐᓂᖅᐸᑦ, ᐱᓕᕆᔪᖅ ᓄᖃᕆᐊᖃᖅᐳᖅ ᐃᑰᑕᖅᑕᒥᓂᒃ 

ᑕᕙᐃᓇᕐᓗ ᐃᑰᑕᖕᑕᖓ ᓯᒥᒡᓗᓂᐅᒃ ᓄᖃᖅᑎᓪᓗᒍᓗ. 

33. ᐱᓕᕆᓂᐊᖅᑐᖅ ᐅᔨᖅᑐᕆᐊᖃᖅᐳᖅ ᐃᑰᑕᕐᕕᐅᔪᑦ ᓄᓇᒥ ᓱᕈᐃᓗᐊᖅᑕᐃᓕᑎᓪᓗᒋᑦ 

ᐃᓂᖃᓗᐊᖅᑕᐃᓕᑎᓪᓗᒋᓪᓗ ᐃᑰᑕᕐᓂᑯᓂᒃ. ᐃᑰᑕᕐᕕᐅᔪᑦ ᑕᒪᕐᒥᒃ ᐊᑕᑯᖃᓗᐊᕆᐊᖃᖏᑐᑦ, 

ᐊᓂᑕᐅᓗᑎᒡᓗ ᐊᖏᖅᑕᐅᓯᒪᔪᒧᑦ ᐊᑕᑰᕐᕕᖕᒧᑦ. 

34. ᐱᓕᕆᓂᐊᖅᑐᖅ ᐅᔨᖅᑐᕆᐊᖃᖅᐳᖅ ᑰᒃᑕᐅᓂᑯᑦ ᑕᒪᕐᒥᒃ ᐊᑐᓗᐊᖅᑕᐃᓕᑎᓪᓗᒋᑦ ᐃᒥᕐᒥᒃ 

ᑰᒃᑕᐃᓕᑎᓪᓗᒍᓪᓗ ᑕᒪᐅᓇᒥᐊᖅ ᓄᓇᒧᑦ ᐃᑰᑕᕐᓂᑯᑦ. ᑕᑕᑎᖅᑕᐅᔭᕆᐊᖃᖅᐳᑦ ᑭᓯᐊᓐᓂ 

ᐃᑰᑕᕐᒧᑦ ᐊᑐᕐᓂᐊᕐᓗᑎᒃ ᐊᓯᐊᓅᖏᑐᖅ. 

35. ᐱᓕᕆᓂᐊᖅᑐᖅ ᒥᓗᑲᕆᐊᖃᖏᑐᖅ ᑕᓯᐅᑉ ᓴᓂᐊᓐᓂ ᐅᖓᓯᒃᑎᒋᓗᓐᓂ ᑭᓯᐊᓐᓂ (31) ᒦᑐᔅ 

ᑕᓯᕐᓂᑦ. ᒥᓗᑲᕈᑎᑦ ᑭᓯᐊᓐᓂ ᑰᒡᕕᖃᕐᓗᑎᒃ ᐊᑐᒐᐅᔭᕆᐊᖃᖅᐳᑦ ᓄᓇᒧᑦ ᑰᒃᑎᑕᐅᑕᐃᓕᓗᑎᒃ 

ᑭᓯᐊᓐᓂ ᒪᓕᒐᓕᕆᔨᓄᑦ ᐊᖏᖅᑕᐅᓯᒪᒃᐸᑦ.  

36. ᐱᓕᕆᓂᐊᖅᑐᖅ ᑕᑕᑎᖅᓯᒪᔭᕆᐊᖃᖅᐳᖅ ᓯᐅᕋᖅᑕᓂᕆᔭᖓᑦ ᐃᓕᖁᓯᖓᓄᓪᓗ ᐅᑎᖅᑎᓪᓗᒍ 

ᐱᓕᕆᐊᖓ ᐱᐊᓂᒃᓯᒪᓕᖅᐸᑦ.   

ᐃᑰᑕᕐᓂᖅ ᓯᑯᒻᒥ   

37. ᐃᑰᑕᕋᔭᕐᓂᖅᐸᑕ ᓯᑯᒻᒥ, ᐱᓕᕆᓂᐊᖅᑐᖅ ᐅᔨᖅᑐᕆᐊᖃᖅᐳᖅ ᐃᒥᖅ ᐅᓗᕆᐊᓇᖏᓗᓐᓂ 

ᐊᒻᒪ ᐃᑰᑖᓂᑯᒥᒃ ᐃᓕᖁᓯᖓᓄᑦ ᐅᑎᖅᑎᓪᓗᒍ ᐱᓕᕆᐊᓂᒃᐸᑕ. ᐃᑰᑕᕐᓂᑯᖏ 

ᒥᐊᓂᕆᔭᐅᔭᕆᐊᖃᖅᐳᑦ ᑲᓇᑕᒻᒥ ᑲᑎᒪᔨᐅᔪᑦ ᐊᕙᑎᓕᕆᔨᒃᑯᑦ ᒥᓂᔅᑕᖏᓐᓄᑦ ᒪᓕᒐᖏᓐᓂᒃ 

ᒥᐊᓂᕆᔭᐅᓂᖏᓐᓄᑦ ᐃᖃᓗᖃᖅᑐᑦ ᐃᒪᐃᑦ. 

38. ᐱᓕᕆᓂᐊᖅᑐᖅ ᐅᔨᖅᑐᕆᐊᖃᖅᐳᖅ ᐃᑰᑕᕐᓂᑯᑦ ᒪᕐᕋᐃᑦ ᐃᓚᖁᑎᓪᓗ ᐊᑐᒐᐅᔭᕆᐊᖃᖏᑐᑦ 

ᓯᑯᒻᒥ ᐃᑰᑕᕐᓂᐊᖅᑎᓪᓗᒋᑦ ᑭᓯᐊᓐᓂ ᑕᓯᕐᒧᑦ ᐅᑎᖅᑎᑕᐅᖏᓗᑎᒃ ᐃᑰᑕᕐᓂᑯᑦ 

ᐅᓗᕆᐊᓇᖏᓗᑎᒡᓗ.  

39. ᐱᓕᕆᓂᐊᖅᑐᖅ ᐅᔨᖅᑐᕆᐊᖃᖅᐳᖅ ᓯᑯᒻᒥ ᐃᑰᑕᕐᓂᑯᓂᒃ ᕿᒪᐃᑕᕆᐊᖃᖏᒻᒪᑦ ᑭᓯᐊᓐᓂ 

ᐊᓯᕙᕐᓗᒋᑦ ᐅᑉᓗᑕᒫᑦ. 

ᓄᓇᐅᑉ ᐊᑐᒐᐅᓂᖏ   

40. ᐱᓕᕆᓂᐊᖅᑐᖅ, ᑭᓯᐊᓐᓂ ᐊᖏᖅᑕᐅᓯᒪᒃᐸᑦ, ᓯᑯᒻᒥ ᑕᓯᕐᒥ ᑰᖕᒥᓗ ᐱᖁᑎᓂᒃ 

ᕿᒪᐃᔭᕆᐊᖃᖏᐳᖅ. 

41. ᐱᓕᕆᓂᐊᖅᑐᖅ ᓄᓇᒥᒃ ᓴᓗᒪᑎᑦᓯᔭᕆᐊᖃᖅᐳᖅ ᐱᖁᑎᓂᒡᓗ ᕿᒪᐃᑕᐃᓕᓗᓐᓂ. 

ᓄᓇᑦ ᐅᐊᑕᐅᓯᒪᔪᑦ ᐅᑎᖅᑎᑕᐅᓂᖏ   

42. ᐱᓕᕆᓂᐊᖅᑐᖅ ᐲᖅᓯᔭᕆᐊᖃᖅᐳᖅ ᐊᑕᑯᓗᒃᑖᓂᒃ, ᐅᖅᓱᓗᒃᑖᓂᒃ ᐊᒻᒪ ᐱᖁᑎᓂᒃ ᓄᓇᒥᒃ 

ᕿᒪᐃᓂᐊᓕᖅᑎᓪᓗᒋᑦ. 

43. ᐱᓕᕆᓂᐊᖅᑐᖅ ᐱᐊᓂᒃᓯᒪᔭᕆᐊᖃᖅᐳᖅ ᓴᓗᒻᒪᖅᓴᐃᓂᕐᒥᒃ, ᓄᓇᒥᒃ ᐅᑎᖅᑎᑎᕆᓂᕐᒥᒃ 

ᓯᕗᓂᖓᓂ ᐱᐊᓂᖕᓂᐊᖅᑎᓪᓗᒋᑦ ᐊᒻᒪ ᕿᒪᐃᓂᐊᓕᖅᑎᓪᓗᒋᑦ. 

ᐊᓯᖏ 

44. ᐱᓕᕆᓂᐊᖅᑐᖅ ᐊᑐᕆᐊᖃᖅᐳᖅ, ᐊᔪᕐᓇᖏᓐᓂᓗᒃᑖᖓᓐᓂ, ᐱᓕᕆᑎᑦᓯᓂᕐᒥᒃ ᐃᓄᖕᓂᒃ 

ᓄᓇᓕᖕᓂᒡᓗ ᐅᖃᖃᑎᖃᕐᓗᓐᓂ ᐱᓕᕆᐊᕐᒥᖕᓂᒃ ᐅᖃᐅᓯᖃᕐᓗᑎᒃ. 

45. ᐱᓕᕆᓂᐊᖅᑐᖅ ᐅᔨᖅᑐᕆᐊᖃᖅᐳᖅ ᐱᓕᕆᐊᓗᒃᑖᑦ ᐊᕕᓵᖏᓗᑎᒃ ᐃᓄᖕᓂᒃ 

ᐊᖑᓇᓱᖕᓂᖏᒡᓗ ᐊᑐᒐᐅᕙᓚᐅᖅᑐᓂᒡᓗ ᑕᐃᒪᓴᖅ.  

ᖃᐅᔨᓴᕐᓂᖅ ᐊᒻᒪ ᐅᖃᐅᓯᖃᕐᓗᓂᖅ ᐱᓕᕆᐊᖑᔪᓂᒃ  

ᐃᓚᑲᓂᕐᓗᒋᑦ, ᐅᑯᐊ ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ  ᐅᑯᓂᖓ ᐊᑐᓕᖁᔨᓯᒪᕗᖅ: 

ᓂᕐᔪᑎᓂᒃ ᐊᒃᑐᐃᑕᐃᓕᓂᖅ ᐊᒻᒪ ᖃᐅᔨᓴᖅᑕᐅᓂᖏᓄᑦ ᐸᕐᓇᐅᑦ   

1. ᓯᕗᓂᖓᓂ ᐱᓕᕆᐊᖑᓂᐊᖅᑐᑉ, ᐱᓕᕆᓂᐊᖅᑐᖅ ᑐᓂᓯᔭᕆᐊᖃᖅᐳᖅ ᓂᕐᔪᑎᓂᒃ 

ᐊᒃᑐᐃᑕᐃᓕᓂᕐᒧᑦ ᖃᐅᔨᓴᕐᓂᕐᒧᓪᓗ ᐸᕐᓇᐅᒻᒥᒃ ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ, 

ᐊᕙᑎᓕᕆᔨᓄᑦ ᓄᓇᕘᒻᒥ ᒐᕙᒪᒃᑯᓐᓄᑦ ᐊᒻᒪ ᐊᕿᒋᖅ ᐊᖑᓇᓱᒃᑎᑦ ᑲᑎᒪᔨᖏᓐᓄᑦ. 

ᒥᑭᓂᖅᓴᐅᑎᓪᓗᒍ, ᑕᒻᓇ ᐸᕐᓇᐅᑦ ᐃᓚᖃᕆᐊᓕᒃ ᑕᑕᑎᕆᐊᓕᖕᒥᒃ ᓂᕐᔪᑎᓂᒃ ᑕᑯᔭᐅᔪᓂᒃ 

ᑎᑎᕋᕐᕕᒃᓴᒥᒃ ᑐᒃᑐᓂᒡᓗ ᐊᒃᑐᐃᓗᐊᖅᑕᐃᓕᓂᕐᒥᒃ ᐃᓱᒪᓕᐅᕈᑎᒃᓴᓂᒃᒪ ᐊᒃᓚᖕᓂᒡᓗ 

ᐊᓯᖏᓐᓂᒡᓗ ᓂᕐᔪᑎᓂᒃ ᑕᑯᔭᐅᓚᐅᖅᑐᓂᒃ ᐱᓕᕆᑉᕕᐅᑉ ᓴᓂᐊᓐᓂ.  ᐱᓕᕆᓂᐊᖅᑐᖅ 

ᐃᑲᔪᖅᑐᒐᐅᒐᓗᐊᖅᐳᖅ ᐅᖃᖃᑎᖃᕐᓗᓐᓂ ᓄᓇᕘᒻᒥ ᒐᕙᒪᒃᑯᑦ ᐆᒪᔪᓕᕆᔨᖏᓐᓂᒃ 

ᖃᐅᔨᓴᕐᓂᐊᖅᑎᓗᒍ ᓂᕐᔪᑎᓂᒃ ᐊᒃᑐᐃᑕᐃᓕᓂᕐᒧᑦ ᖃᐅᔨᓴᕐᓂᕐᒧᓪᓗ ᐸᕐᓇᐅᒻᒥᒃ, 

ᐅᖃᐅᓯᓕᖕᒥᒃ ᐱᓕᕆᐊᖑᓂᐊᖅᑐᑦ ᖃᓄᐃᓕᕈᑎᖏᓐᓂᒃ ᐅᔨᖅᑐᕐᓗᓐᓂᓗ 

ᐊᒃᑐᐃᓗᐊᖅᑕᐃᓕᓂᕐᒥᒃ ᓂᕐᔪᑎᓂᒃ. 

 

ᓄᓇᓕᖕᓂᒃ ᐅᖃᖃᑎᖃᕐᓂᕐᒥᒃ ᐅᓂᑉᑳᖅ   

2. ᐱᓕᕆᓂᐊᖅᑐᖅ ᑐᓂᓯᔭᕆᐊᖃᖅᐳᖅ ᐃᓄᖕᓂᒃ ᑲᑎᒪᖃᑎᖃᕐᓂᕐᒥᒃ ᐅᓂᑉᑳᕐᒥᒃ ᓯᕗᓂᖓᓐᓂ 

ᐱᓕᕆᐊᖑᓂᐊᖅᑐᑉ. ᑕᒻᓇ ᐅᓂᑉᑳᖅ ᐃᓚᖃᕐᓗᓐᓂ ᑐᓂᔭᕆᐊᓕᒃ ᓄᓇᓕᖕᒥᐅᓄᑦ, 

ᐅᓂᑉᑳᖅᓯᒪᔪᒥᒃ ᓱᓕᕆᐊᖑᓂᐊᖅᑐᓂᒃ ᐊᒻᒪ ᐃᓱᒫᓗᒍᑎᓂᒃ ᐅᖃᐅᓯᐅᓚᐅᖅᑐᓂᒃ, 

ᖃᓄᐃᓕᐅᕈᑎᒃᓴᓂᒡᓗ ᓇᖕᒥᓂᖃᖅᑐᒧᑦ ᐊᒻᒪ ᐱᓕᕆᐊᖑᓂᐊᖅᑐᓂᒃ ᐃᓱᒪᒋᔭᐅᓚᐅᖅᑐᓂᒃ 

ᐱᓕᕆᐊᖑᓂᐊᖅᑐᑉ ᑐᒃᓯᕋᐅᑎᖓᓐᓂ. 

 

ᐅᑭᐅᑕᒫᑦ ᐅᓂᑉᑳᑦ 

3. ᐱᓕᕆᓂᐊᖅᑐᖅ ᑐᓂᓯᔭᕆᐊᖃᖅᐳᖅ ᐅᑭᐅᑕᒫᑦ ᐱᓕᕆᐊᖑᓚᐅᖅᑐᓂᒃ ᐅᓂᑉᑳᒻᒥᒃ 

ᐊᔨᖓᓂᒡᓗ ᑐᓂᓯᓗᓐᓂ ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪ ᓄᓇᕘᒻᒥ 

ᒐᕙᒪᒃᑯᓐᓄᑦ ᐊᕙᑎᓕᕆᔨᖏᓐᓄᑦ ᓯᕗᓂᖓᓐᓂ ᒫᑦᔅ 31
st
 ᐅᑭᐅᑕᒫᑦ ᐱᓕᕆᐊᖑᓂᐊᖅᑐᒧᑦ 

ᐱᒋᐊᕐᓂᐊᕐᓗᓐᓂ ᒫᑦᔅ 31, 2017.  ᑕᒻᓇ ᐅᓂᑉᑳᖅ ᐃᓗᓕᖃᕆᐊᖃᖅᐳᖅ ᐅᑯᓂᖓ 

ᖃᐅᔨᒪᔪᑎᒃᓴᓂᒃ: 

a) ᐱᓕᕆᐊᖑᓂᐊᖅᑐᑦ ᐅᑭᐅᒻᒥ ᓱᓇᐅᓂᐊᕐᒪᖔᑖ, ᐅᑯᓂᖓ ᐃᓚᖃᕐᓗᑎᒃ:  

 ᓄᓇᖑᐊᖃᕐᓗᓐᓂ ᐃᑰᑕᕐᕕᐅᓂᐊᖅᑐᑦ ᐃᓂᒋᔭᖏᓐᓂᒃ;  

 ᓄᓇᖑᐊᖃᕐᓗᓐᓂ ᐅᖅᓱᑦ ᓇᓂᓯᐅᕐᒪᖔᑖ; 

 ᐅᖃᖅᓯᒪᔪᒥᒃ ᐱᓕᕆᓂᐊᖅᑐᓂᒃ ᓄᓇᓕᖕᒥᑦ, ᑳᓐᑐᕌᒃᓯᒪᓂᐊᖅᑐᓂᒃ, 

ᐱᓕᕆᐊᖑᓂᐊᖅᑐᓂᒡᓗ; 

 ᐱᓕᕆᑉᕕᐅᑉ ᐊᔨᖏᓐᓂᒃ; 

b) ᓇᐃᓕᒋᐊᖅᓯᒪᔪᑦ ᐱᓕᕆᐊᖑᔪᑦ ᐅᔭᕋᖕᓂᐊᕐᕕᖕᒥ;  

c) ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖓ ᐅᑭᐅᖑᓂᐊᖅᑐᒧᑦ, ᐅᑎᖅᑎᑕᐅᕙᓪᓕᐊᓂᖓᓂᒃ 

ᐱᓕᕆᐊᕐᒥᒃ ᐊᑐᒐᐅᓂᐊᖅᑐᖅ ᐃᓚᐅᑉᓗᒍ; 

d) ᓇᐃᓕᒋᐊᖅᓯᒪᔪᖅ ᓄᓇᓕᖕᓂ ᐅᖃᖃᑎᖃᕐᓂᐅᔪᑦ ᐅᑭᐅᒻᒥ, ᑎᑎᖃᖏᓐᓂᒃ 

ᑐᓂᓯᔪᖃᕐᓗᓐᓂ ᓄᓇᓕᖕᒥ ᓯᕗᓕᖅᑎᐅᔪᓄᑦ, ᐃᓱᒫᓗᖕᓇᖅᑐᓂᒃ ᑎᑎᕋᖅᓯᒪᓗᓐᓂ ᐊᒻᒪ 

ᖃᓄᐃᓕᐅᖁᔨᔪᓂᒃ ᑲᒻᐸᓂᒧᑦ ᖃᓄᐃᓕᐅᕈᑕᐅᓂᐊᖅᑐᓂᒡᓗ ᑎᑎᕋᖅᓯᒪᓗᑎᒃ 

ᐃᓱᒫᓗᒋᔭᐅᔪᑦ ᐅᖃᐅᓯᐅᓗᑎᒃ ᑐᒃᓯᕋᐅᒻᒧᑦ; 

e) ᑎᑎᕋᖅᓯᒪᔪᖃᕐᓗᓂ ᓄᓇᓕᖕᓂ ᐃᓄᐃᑦ ᐃᓂᖃᖅᐸᒃᑐᓂᒃ ᐱᓕᕆᑉᕕᖕᒥ ᐊᑐᖅᐸᒃᑐᓂᒡᓗ 

ᐃᓄᐃᑦ ᓄᓇᖁᑎᕕᓂᖏᓐᓂᒃ ᐊᖑᓇᓱᒡᕕᖏᓐᓂᒡᓗ. ᑕᒻᓇ ᑎᑎᕋᕐᕕᒃᓴᖅ ᐃᓚᖃᕐᓗᓐᓂ 

ᓄᓇᒥᒃ ᖃᑉᓯᓗ ᐃᓄᐃᑦ ᑕᑯᔭᐅᔪᑦ ᐊᖑᓇᓱᒃᑎᓪᓗᒋᑦ (ᐸᐅᕋᖅᓯᐅᖅᑐᑦ, ᐃᖃᓪᓕᐊᖅᑐᑦ, 

ᓯᓂᒃᑕᕆᐊᖅᑐᑦ, ᐊᓯᖏᓪᓗ), ᐅᑉᓗᖓ ᖃᐅᔨᓴᐅᑎᖓ; ᐊᓯᖏᓐᓂᒃ ᐊᒃᑐᐃᑕᐃᓕᔪᑎᓂᒃ 

ᒥᐊᓂᕆᔭᐅᓂᖏᓐᓂᒃ ᐸᕕᓵᖅᑕᐃᓕᓂᕐᒧᑦ;  

f) ᑎᑎᕋᒃᕕᒃᓴᖅ ᖃᖓᑕᓐᓂᑯᓂᒃ ᒥᑦᑕᕐᓂᑯᓂᒡᓗ ᐅᖃᐅᓯᓕᒃ ᐱᓕᕆᐊᕐᒧᑦ ᑐᕌᖅᑐᖅ. ᑕᒻᓇ 

ᑎᑎᕋᒃᕕᒃᓴᖅ ᐅᑯᓂᖓ ᐃᓚᖃᕆᐊᖃᖅᐳᖅ: 

 ᐅᑉᓗᖅ ᓇᒧᖓᖅᐸᓪᓗ ᖃᖓᑕᓲᑦ ᐃᖏᕋᓂᖏ (ᖃᑉᓰᖅᑕᕐᓂᖏ);   

 ᖃᓄᐃᑐᖅ ᖃᖓᑕᓲᖅ ᐊᑐᒐᐅᓂᐊᖅᑐᖅ;  

 ᖃᖓᑕᓂᖓ ᖃᖓᑕᓲᑉ;  

 ᓇᒧᖓᐅᓂᖓ ᖃᖓᑕᓲᑉ;  

 ᖃᓄᐃᓕᖓᓂᐊᕐᓂᖓ ᓱᓕᐊᕐᓂᐊᕐᓂᖓᓗ ᖃᖓᑕᓲᑉ (ᐆᒃᑑᑎᒋᓗᒍ ᐅᑰᑕᕐᓂᒃ 

ᓅᑎᓂᐊᕐᓂᖓ, ᐃᖃᓇᐃᔭᖅᑎᓂᒃ ᐊᒡᔭᖅᓯᓂᐊᕐᓂᖓ, ᐱᖁᑎᓂᒃ ᐅᓯᓂᐊᕐᓂᖓ);   

 ᑕᑯᔭᐅᓚᐅᖅᑐᑦ ᖃᖓᑕᑉᓗᓐᓂ ᐃᓄᐃᑦ ᐱᖁᑎᕕᓂᖏ, ᓄᓇᐃᑦ 

ᓇᔪᒐᐅᕙᓚᐅᖅᑐᑦ, ᓂᕐᔪᑎᑦ ᑕᑯᕙᐅᓚᐅᖅᑐᑦ; ᐊᒻᒪ    

ᐊᒃᑐᐃᑕᐃᓕᔪᑎᑦ ᐋᕿᒃᑕᐅᓯᒪᔪᑦ ᐊᑐᒐᐅᓂᐊᖅᑐᓪᓗ ᒥᐊᓂᕆᔭᐅᓂᖏᓐᓄᑦ 

ᓂᕐᔪᑎᓂᒃ ᐊᒃᑐᐃᑕᐃᓕᓂᕐᒧᑦ ᐃᓄᐃᑦ ᓄᓇᑯᓂᖏᓐᓂᒃ ᐱᖁᑎᕕᓂᖏᓐᓂᒡᓗ. 

g) ᐅᖃᐅᓯᐅᓗᓐᓂ ᐃᓱᒫᓗᖕᓇᖅᑐᑦ ᓂᕐᔪᑎᓄᑦ ᓄᓇᐅᑉ ᖃᐅᔨᓴᒐᐅᓂᖓᓄᑦ, ᐱᓕᕆᐊᓪᓗ 

ᓄᖃᖅᑎᑕᐅᑕᕐᓂᖏ ᓂᕐᔪᑎᑦ ᖃᓂᓗᐊᓕᕌᖓᑕ ᑐᒃᑐᑦ ᐱᓗᐊᖅᑐᒥᒃ;   

h) ᓇᐃᓕᒋᐊᖅᓯᒪᔪᓂᒃ ᐅᖃᐅᓯᖃᕐᓗᓐᓂ ᓂᕐᔪᑎᓂᒃ ᐊᒃᑐᐃᑕᐃᓕᓂᕐᒧᑦ ᖃᐅᔨᓴᕐᓂᕐᒧᓪᓗ 

ᐸᕐᓇᐅᒻᒥᒃ ᐊᒻᒪ ᓱᓕ ᐱᓕᕆᓂᐊᖅᑐᖅ ᑎᑎᕋᕆᐊᖃᖅᐳᖅ ᓂᕐᔪᑎᓂᒃ ᑕᑯᔭᐅᔪᓂᒃ 

ᐱᓕᕆᑉᕕᖕᒥ ᐊᒻᒪ ᐅᓂᑉᑳᖅᓯᒪᔪᓂᒃ ᐃᓚᖃᕐᓗᒍ. ᐅᑯᐊ ᓇᐃᓕᒋᐊᖅᓯᒪᔪᑦ ᓂᕐᔪᑎᑦ 

ᑕᑯᔭᐅᓂᖏ ᐃᓚᐅᔭᕆᐊᖃᖅᐳᑦ: 

1. ᐃᓂᒋᔭᖏ (ᓂᐊᓐᓇᑐᑦ ᓛᑎᑑᑦ ᐊᒻᒪ ᓛᖕᑎᑑᑦ), ᖃᓄᐃᑑᓂᖏ, ᖃᑉᓯᐅᓂᖏ 

ᓂᕐᔪᑎᑦ, ᓱᓕᕆᖕᒪᖔᑖ, ᐊᖑᑕᐅᓂᖏ ᐊᕐᓇᓘᓂᖏᓪᓗ ᐊᒻᒪ ᐅᑭᐅᖏ 

ᖃᐅᔨᒪᓐᓇᖅᓂᖅᐸᑕ.   

2. ᐱᓕᕆᐊᖑᓂᐊᖅᑐᑉ ᓯᕗᓂᖓᓂ, ᐱᓕᕆᓂᐊᖅᑐᖅ ᓄᓇᖑᐊᑯᑦ 

ᓇᓗᓇᐃᕆᐊᖃᖅᐳᖅ ᓂᕐᔪᑎᑦ ᓇᔪᖅᑕᖏᓐᓂᒃ ᐃᒡᓗᖃᕐᓂᖏᓐᓂᒡᓗ, 

ᓄᕆᐅᕐᕕᖏᓐᓂᒡᓗ, ᑐᒃᑐᑦ ᐃᑳᖅᑕᕐᕕᖏᓐᓂᒡᓗ, ᑳᔫᑦ ᒪᓐᓂᓕᐅᕐᕕᖏᓐᓂᒡᓗ, 

ᓂᕐᔪᑎᑦ ᐱᓗᕆᑉᕕᖏᓐᓂᒃ (ᓄᕆᐅᕐᕕᖏᓐᓂᒃ, ᓄᓕᐊᕐᓂᖏᓐᓂᒃ, 

ᓯᑎᖕᒥᓂᓯᐅᕐᓂᖏᓐᓂᒃ, ᒪᓐᓂᓕᐅᕐᓂᖏᓂᒡᓗ).  

3. ᐊᒃᑐᐃᓂᐅᔪᓂᒃ ᐱᓕᕆᐊᕐᒧᑦ, ᐅᔨᖅᑐᕐᓗᓐᓂᓗ ᐃᓚᑲᓂᕐᓗᒍ, ᐱᓕᕆᓂᐊᖅᑐᖅ 

ᓇᓗᓇᐃᕆᐊᖃᖅᐳᖅ ᐱᓕᕆᐊᖑᔪᑦ ᐋᕿᒋᐊᒐᐅᑦᑕᕐᓗᑎᒃ ᐊᒃᑐᐃᑕᐃᓕᓂᕐᒧᑦ 

ᐱᓕᕆᑉᕕᐅᔪᓂᒃ. 

i) ᖃᐅᔨᓴᕈᑎᖏ ᐊᑐᕐᓂᖃᕐᒪᖔᑖ ᐊᒃᑐᐃᑕᐃᓕᔪᑎᑦ ᓂᕐᔪᑎᓄᑦ ᑐᒃᓯᕋᐅᑕᐅᔪᑦ ᐅᑯᓇᖓᑦ  

ᓂᕐᔪᑎᓂᒃ ᐊᒃᑐᐃᑕᐃᓕᓂᕐᒧᑦ ᖃᐅᔨᓴᕐᓂᕐᒧᓪᓗ ᐸᕐᓇᐅᒻᒥᒃ ᓂᕐᔪᑎᑦ ᖃᐅᔨᓴᒐᐅᓂᖏᓐᓄᑦ 

ᒥᐊᓂᕆᔭᐅᓂᖏᓐᓄᓪᓗ ᐸᕐᓇᐅᒻᒥ (WMMP);  

j) ᓇᐃᓕᒋᐊᖅᓯᒪᔪᑦ ᐃᓄᐃᑦ ᐊᑐᖅᐸᓚᐅᖅᑕᖏᓐᓂᒃ ᓄᓇᓐᓂᒃ ᐅᔭᕋᖕᓂᐊᖅᑎᓪᓗᒋᑦ, 

ᖃᐅᔨᒋᐊᒐᐅᓯᒪᔪᑦ ᐱᓕᕆᐊᕆᔭᐅᔪᓪᓗ ᐅᖃᐅᓯᐅᑉᓗᑎᒃ ᐊᒻᒪ ᖃᓄᖅ ᐱᓕᕆᐊᑦ 

ᐋᕿᒐᐅᓯᒪᖕᒪᖔᑖ ᐊᒃᑐᐃᑕᐃᓕᓂᕐᒧᑦ ᐃᓄᐃᑦ ᓄᓇᖁᑎᕕᓂᖏᓐᓂᒃ; 

k) ᓇᐃᓕᒋᐊᖅᓯᒪᔪᑦ ᖃᐅᔨᒪᓂᐅᔪᑦ ᐃᓄᐃᑦ ᓄᓇᖓᓂᒃ ᐊᑐᒐᐅᓱᕐᓂᖏᓐᓂᒃ ᐱᓕᕆᑉᕕᐅᑉ 

ᖃᓂᒋᔭᖓᓐᓂ ᐊᒻᒪ ᐅᖃᐅᓯᕆᓗᒍ ᖃᓄᖅ ᐱᓕᕆᑉᕕᐅᔪᖅ ᐋᕿᒃᓯᒪᖕᒪᖔᑖ 

ᐊᒃᑐᐃᓗᐊᖅᑕᐃᓕᓂᕐᒥᒃ ᐃᓄᐃᑦ ᓄᓇᖓᑕ ᐊᑐᒐᐅᓂᖓᓂᒃ; ᐊᒻᒪ   

l) ᓇᐃᓕᒋᐊᖅᓯᒪᔪᑦ ᖃᓄᖅ ᐱᓕᕆᓂᐊᖅᑐᖅ ᒪᓕᖕᓂᐊᕐᒪᖔᑦ ᖃᐅᔨᓴᖅᑕᐅᓂᖏᓐᓂ 

ᐃᓱᒪᓕᐅᑕᐅᓯᒪᔪᒻᒥ, ᐊᒻᒪ ᒪᓕᒐᕐᓂᒃ ᐊᑐᖁᔭᐅᓯᒪᔪᓂᒃ ᑎᒥᐅᔪᓄᑦ ᑐᒃᓯᕋᐅᑎᑉ ᐃᓗᐊᓐᓂ. 

ᐊᓯᖏ ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᓱᒫᓗᒋᔭᖏ ᐊᑐᓕᖁᓯᒪᔭᖏᓪᓗ  

ᐃᓚᐅᑉᓗᑎᒃ ᐱᓕᕆᐊᕐᒧᑦ ᑐᕌᖓᔪᑦ ᐅᖃᐅᓰᑦ ᒪᓕᒐᐃᓪᓗ, ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 

ᐊᑐᓕᖁᔭᖏᑦ: 

ᓇᓄᕐᓂᑦ ᐊᒻᒪ ᓂᕿᑐᖅᑎᓂᑦ ᖃᓄᐃᑕᐃᓕᑎᑦᓯᓂᖅ  

1. ᐱᓕᕆᓂᐊᖅᑐᖅ ᖃᐅᔨᓴᕆᐊᖃᖅᐳᖅ ᓇᓄᐃᑦ ᓂᕿᑐᖅᑎᑦ ᑎᑭᓐᓇᔭᕐᓂᖏᓐᓂᒃ 

ᐊᑐᕆᖃᖅᑐᓂᒃ ᓇᓗᓇᐃᖅᓯᒪᔪᓂᒃ “ᖃᓄᐃᑕᐃᓕᓂᖅ ᐊᒃᓚᐃᑦ ᐊᒻᒪ ᕿᓂᖅᑐᑦ ᐊᒃᓚᐃᑦ 

ᓄᓇᖓᓐᓂ” ᖃᕆᑕᐅᔭᒃᑯᑦ ᑕᑯᔭᐅᔪᖕᓇᖅᑐᖅ ᐅᕙᓐᓂ: 

http://www.enr.gov.nt.ca/sites/default/files/web_pdf_wd_bear_safety_brochure_1_may_2015

.pdf.  ᑕᑉᑯᐊ ᓇᓐᓄᓄᑦ ᐊᒻᒪ ᐊᒃᓚᖕᓄᑦ ᖃᓄᐃᑕᐅᓕᔪᑎᑦ ᐱᔭᐅᔪᖕᓇᖅᑐᑦ ᓄᓇᕘᒻᒥ ᒐᕙᒪᒃᑯᑦ 

ᖃᕆᑕᐅᔭᖓᓐᓂᑦ: http://env.gov.nu.ca/wildlife/resources/polarbearsafety ᐊᒻᒪᓗ “ᓇᓄᐃᑦ 

ᓄᓇᖓᓐᓂᓯᐅᖅᐳᑎᑦ” ᐅᖃᓕᒫᒐᒃᓴᑦ ᑲᓇᑕᐅᑉ ᒥᕈᐃᖅᓯᕐᕕᓕᕆᖏᓐᓂᑦ ᖃᕆᑕᐅᔭᒃᑯᑦ 

ᑕᑯᔭᐅᔪᖕᓇᕐᖢᓐᓂ  http://www.pc.gc.ca/eng/lhn-nhs/mb/prince/securite-safety/ours-bear.asp 

ᐅᕗᖓᕐᓗᓐᓂ  http://www.pc.gc.ca/eng/pn-np/nu/auyuittuq/visit/visit6/d/i.aspx.  

2. ᓂᕐᔪᑎᓂᒃ ᑎᑭᑐᖃᕐᓂᖅᐸᑦ ᐱᓕᕆᑉᕕᐅᔪᒧᑦ, ᐅᖃᐅᓯᐅᔭᕆᐊᖃᖅᐳᑦ ᓄᓇᓕᖕᒥ 

ᐊᕙᑎᓕᕆᔨᓄᑦ (ᐆᒪᔪᓕᕆᔨ ᐃᒡᓗᓕᒑᕐᔪᖕᒥ ᐅᖃᓘᑎᖓ (867) 898-9130).  

ᓂᕐᔪᑎᑦ ᐅᓗᕆᐊᓇᖅᓯᓯᒪᔪᑦ  

3. ᐱᓕᕆᓂᐊᖅᑐᖅ ᖃᐅᔨᓴᕐᓗᓐᓂ ᑲᓇᑕᐅᑉ ᐊᕙᑎᓕᕆᔨᖏᓴ “ᐊᕙᑎᐅᑉ ᖃᐅᔨᓴᖅᑕᐅᓂᖓᓄᑦ 

ᐊᑐᒐᒃᓴᑦ ᓂᒃᔪᑎᓄᑦ ᐅᓗᕆᐊᓇᖅᓯᓯᒪᔪᓄᑦ ᑲᓇᑕᒻᒥ”, ᐱᔭᐅᔪᖕᓇᖅᑐᑦ ᖃᕆᑕᐅᔭᑯᑦ ᐅᕙᓐᓂ: 

http://epe.lac-bac.gc.ca/100/200/301/environment_can/cws-scf/environmental_assessment-

ef/ea_best_practices_2004_e.pdf.  ᑕᒻᓇ ᐃᓕᓐᓂᐊᕈᑦ ᐊᑐᕐᓂᐊᖅᑐᖅ ᐱᓕᕆᓂᐊᖅᑐᒧᑦ 

ᐊᑐᖁᔭᐅᓯᒪᑉᓗᑎᒃ ᓂᕐᔪᑎᑦ ᐅᓗᕆᐊᓇᖅᓯᓯᒪᔪᓄᑦ, ᐃᓚᐅᑉᓗᑎᒃ ᓂᕐᔪᑎᑦ ᐅᓗᕆᐊᓇᖅᓯᓯᒪᔪᑦ 

ᒪᓕᒐᖏᑦ, ᑕᑯᔪᖃᕐᓂᖅᐸᑦ ᐱᓕᕆᑉᕕᐅᔪᒻᒥ. 

 

ᐊᐅᓛᖅᐸᒃᑐᑦ ᑎᖕᒥᐊᕈᓰᑦ   

4.  ᓇᔪᖅᐸᒐᐃᓐᓂᒃ ᓄᓇᑦᓯᐊᕐᒥ ᓄᓇᕘᒻᒥᓗ”, ᑕᑯᔭᐅᔪᖕᓇᖅᑐᑦ ᐅᕙᓐᓂ ᖃᕆᑕᐅᔭᒃᑯᑦ: 

http://publications.gc.ca/site/eng/317630/publication.html ᐊᒻᒪ “ᐅᔨᕐᓇᖅᑐᑦ ᑕᕆᐅᕐᒥᐅᑦ 

ᓇᔪᖅᐸᒐᐃ ᑎᖕᒥᐊᕈᓯᕐᓄᑦ ᓄᓇᕘᒻᒥ ᓄᓇᑦᓯᐊᕐᒥᓗ”, ᐅᕙᓐᓂ ᑕᑯᔭᐅᔪᖕᓇᖅᑐᖅ: 

http://publications.gc.ca/site/eng/392824/publication.html.  ᖃᐅᔨᒪᔪᑦ ᑐᑭᓯᓐᓇᖅᑐᖅ 

ᐱᓕᕆᐊᕐᒧᑦ ᓄᓇᒥᐅᑕᓂᒃ ᐃᒪᕐᒥᐅᑕᓂᒡᓗ ᓈᒻᒪᑎᐊᕈᑕᐃᓐᓂᒃ ᑎᖕᒥᐊᕈᓰᑦ ᐊᔨᒌᖏᑐᑦ 

ᑲᓇᑕᒻᒥ.   

5. ᑐᑭᓯᑲᓂᕈᑎᒃᓴᑦ ᒥᐊᓂᖅᓯᓂᕐᒥᒃ ᑎᖕᒥᐊᕈᓯᕐᓂᒃ, ᒪᓐᓂᖏᓐᓂᒡᓗ ᐸᕐᓇᐅᑎᓕᐅᕐᓂᕐᒥᒃ 

ᐱᓕᕆᐊᓪᓗ ᑲᔪᓯᑎᑕᐅᓂᖏᓐᓂᒃ, ᐅᖃᖃᑎᖃᕐᓗᓐᓂ ᐊᕙᑎᓕᕆᓂᕐᒥᒃ ᓯᓚᐅᑉ 

ᐊᓯᐊᖑᖅᐸᓕᐊᓂᖓᓐᓂ ᑲᓇᑕᐅᑉ ᐱᕙᓪᓕᐊᓂᖏᓐᓂᒃ ᖃᕆᑕᐅᔭᒃᑯᑦ ᐊᒻᒪ ᐅᓂᑉᑳᖅᑐᓂᒃ 

“ᐸᕐᓇᐅᑎᓕᐅᕐᓂᕐᒥᒃ ᓯᕗᓂᕐᒧᑦ ᒥᑭᓂᖅᓴᐅᖁᑉᓗᒋᑦ ᐅᓗᕆᐊᓇᖅᑐᑦ ᐊᒃᑐᐃᓃᑦ 

ᑎᖕᒥᐊᕈᓯᕐᓄᑦ, ᒪᓐᓂᖏᓐᓄᑦ ᐅᑉᓗᖏᓐᓄᓪᓗ” ᖃᕆᑕᐅᔭᒃᑯᑦ ᑕᑯᔭᐅᔪᖕᓇᖅᐳᖅ ᐅᕙᓐᓂ 

http://www.ec.gc.ca/paom-itmb/. 

ᐊᓯᐊᖑᖅᑎᑕᐅᓂᖓ ᐱᓕᕆᐊᖑᓂᐊᖅᑐᑉ ᑐᕌᒐᖓᑕ 

6. ᐱᓕᕆᐊᖃᖅᑐᑦ ᐱᔪᖕᓇᕐᓂᖃᖅᑎᑕᐅᔪᑦ ᐱᓕᕆᓂᐊᖅᑐᕐᓗ ᑐᓴᖅᑎᑦᓯᔭᕆᐊᖃᖅᐳᖅ ᓄᓇᕘᒻᒥ 

ᐸᕐᓇᐃᔨᒃᑯᓐᓂᒃ ᐊᒻᒪ ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᓯᐊᖑᖅᑎᑕᐅᔪᓂᒃ 

ᐸᕐᓇᐅᑎᑉ ᐃᓗᐊᓐᓂ ᒪᓕᒐᕐᓂᒡᓗ, ᐱᕙᓪᓕᐊᓂᕐᓂᒃ, ᐃᓚᖃᕐᓗᒋᑦ ᐱᓕᕆᐊᑉ ᐃᓗᐊᓐᓂ 

ᐊᓯᐊᖑᖅᑐᖃᕐᓂᖅᐸᑦ. 

http://www.enr.gov.nt.ca/sites/default/files/web_pdf_wd_bear_safety_brochure_1_may_2015.pdf
http://www.enr.gov.nt.ca/sites/default/files/web_pdf_wd_bear_safety_brochure_1_may_2015.pdf
http://env.gov.nu.ca/wildlife/resources/polarbearsafety
http://www.pc.gc.ca/eng/lhn-nhs/mb/prince/securite-safety/ours-bear.asp
http://www.pc.gc.ca/eng/pn-np/nu/auyuittuq/visit/visit6/d/i.aspx
http://epe.lac-bac.gc.ca/100/200/301/environment_can/cws-scf/environmental_assessment-ef/ea_best_practices_2004_e.pdf
http://epe.lac-bac.gc.ca/100/200/301/environment_can/cws-scf/environmental_assessment-ef/ea_best_practices_2004_e.pdf
http://publications.gc.ca/site/eng/317630/publication.html
http://publications.gc.ca/site/eng/392824/publication.html
http://www.ec.gc.ca/paom-itmb/

ᑐᒃᑐᑦ ᒥᐊᓂᕆᔭᐅᓂᖏ 

7. ᓄᓇᕘᒻᒥ ᑲᓇᑕᐅᑉᓗ ᒐᕙᒪᖏᑦ ᑎᒥᐅᔪᑦ ᓄᓇᕘᒻᒥ ᐱᓕᕆᖃᑎᖃᕐᓗᑎᒃ ᐊᕕᒃᑐᖅᓯᒪᔪᓂᒃ 

ᑎᒥᐅᔪᓂᒃ, ᒥᐊᓂᖅᓯᔨᓂᒃ ᑎᒥᐅᔪᓂᒃ ᐱᓕᕆᑉᕕᖕᓂᒡᓗ ᐸᕐᓇᐅᑎᓕᐅᕐᓗᑎᒃ ᐃᓕᑕᖅᓯᓂᕐᒥᒃ 

ᐊᒃᑐᐃᑕᐃᓕᓂᕐᒥᒡᓗ ᓄᓇᐅᑉ ᐊᑐᖅᑕᐅᓂᖓᓂᒃ, ᐅᔭᕋᖕᓂᐊᕐᓂᕐᒥᒃ ᑐᒃᑐᓂᒡᓗ. 

ᖃᐅᔨᓴᖅᑕᐅᓂᖏ ᐊᒃᑐᐃᑕᐃᓕᓂᐅᑉ ᑭᕙᓪᓕᕐᒥ ᐱᓕᕆᐊᕆᔭᐅᓗᓐᓂ (ᑐᑭᖓ ᐊᖏᓂᖅᓴᓂᒃ 

ᐱᓕᕆᐊᕐᓂᒃ ᓄᓇᒥ). 

8. ᓄᓇᕘᒻᒥ ᑲᓇᑕᐅᑉᓗ ᒐᕙᒪᖏᑦ ᑎᒥᐅᔪᑦ ᐊᖑᑎᒋᐊᕐᓗᑎᒃ ᑐᒃᑐᑦ ᒥᐊᓂᕆᔭᐅᓂᖏᓐᓄᑦ 

ᓄᓇᖑᐊᒐᓂᒃ ᐊᒻᒪ ᑐᑭᓯᔪᑎᓂᒃ ᐱᕙᓕ ᖃᒪᓂᕐᔪᐊᖅ ᑐᒃᑐᓄᑦ ᑲᑎᒪᔨᖏᓐᓂᑦ (BQCMB). 

9. ᐃᓱᒫᓗᖕᓇᖅᑐᑦ ᐃᓱᒪᒋᑉᓗᒋᑦ ᐅᔭᕋᖕᓂᐊᕐᓂᕐᒧᑦ ᐊᒻᒪ ᐊᓯᖏᓐᓂᒃ ᐊᒃᑐᐃᑕᕐᓂᖏᓐᓄᑦ 

ᑐᒃᑐᓄᑦ ᓄᓇᖁᑎᖏᓄᓪᓗ ᑭᕙᓪᓕᕐᒥ, ᓄᓇᕘᒻᒥ ᐸᕐᓇᐃᔨᒃᑯᑦ ᐊᒻᒪ ᑲᓇᑕᐅᑉ ᒐᕙᒪᖏ 

ᐱᓕᕆᖃᑎᒌᒡᓗᑎᒃ ᐊᕕᒃᓯᒪᔪᑦ ᑲᑐᔨᖃᑎᒌᖏᓐᓂᒃ, ᒥᐊᓂᖅᓯᔨᓂᒃ ᑎᒥᐅᔪᓂᒡᓗ, 

ᐃᓄᒥᐊᓂᒡᓗ, ᐊᒻᒪ ᐱᓕᕆᔪᓂᒃ ᐋᕿᒃᓯᓗᑎᒃ ᐸᕐᓇᐅᒻᒥᒃ ᐃᓕᑕᖅᓯᓂᐊᖅᑐᒥᒃ ᓄᓇᐅᑉ 

ᐊᑐᒐᐅᓂᖓᓐᓂᒃ ᐅᔭᕋᖕᓂᐊᖅᑐᓄᑦ. ᑕᒻᓇ ᐸᕐᓇᐅᑦ ᐃᓕᑕᖅᓯᓯᒪᓗᓐᓂ 

ᐊᒃᑐᐃᔪᑕᐅᔪᖕᓇᖅᑐᓂᒃ ᐃᓄᖕᓂᒃ ᐊᒻᒪ ᑐᒃᑐᓂᒃ ᓄᓇᓕᐅᑉ ᐃᓗᐊᓐᓂ ᓯᓚᑖᓐᓂᓗ ᐊᒻᒪ 

ᑭᕙᓪᓕᕐᒥ. 

10. ᓄᓇᕘᒻᒥ ᐸᕐᓇᐃᔨᒃᑯᑦ ᐅᔨᖅᑐᕆᐊᖃᖅᐳᑦ ᐃᓄᐃᑦ ᐃᓱᒫᓘᑎᖏᓐᓂᒃ ᑐᒃᑐᑦ 

ᒥᐊᓂᕆᔭᐅᖏᓗᐊᕐᓂᖏᓐᓂᒃ ᐊᒻᒪ ᓄᓇᖁᑎᖏᑕ ᑭᕙᓪᓕᕐᒥ ᓄᓇᕘᒻᒥ. ᓄᓇᕘᓗᒃᑖᒧᑦ 

ᓴᓇᑎᓪᓗᒋᑦ ᐸᕐᓇᐅᒻᒥᒃ, ᐃᓱᒪᖁᔭᐅᕗᑦ ᑐᒃᑐᑦ ᒥᐊᓂᕆᔭᐅᓂᖏᓐᓂᒃ ᓄᓇᖁᑎᖏᓐᓂᒡᓗ, 

ᐅᑭᐅᑉ ᐃᓗᐊᓐᓂ ᒥᐊᓂᕆᔭᐅᖁᑉᓗᒋᑦ ᐸᕕᓵᖅᑕᐅᓂᖏᓐᓄᑦ ᓄᓇᒋᔭᐅᔪᓐᓂ ᑐᒃᑐᑦ 

ᓄᕆᐅᕐᓂᖏᓐᓄᑦ ᐊᒻᒪ ᐃᓄᐃᑦ ᐊᖑᓇᓱᒐᐅᑕᕐᓂᖏᓐᓄᑦ. 

ᓄᓇᖃᖅᖄᖅᓯᒪᔪᑦ ᐊᒻᒪ ᐅᑭᐅᖅᑕᖅᑐᕐᒥᐅᑦ ᐱᓕᕆᐊᖏ ᑲᓇᑕᒻᒥ   

11. ᐃᓄᓕᕆᔨᑐᖃᒃᑯᑦ (INAC) ᐊᑐᓕᖅᑎᑦᓯᔭᕆᐊᖃᖅᐳᖅ ᒪᓕᒐᕐᓂᒃ ᐊᒃᑐᐃᑕᐃᓕᓂᕐᒧᑦ, 

ᖃᐅᔨᓴᕐᓂᕐᒧᓪᓗ ᑲᓇᑕᐅᑉ ᒐᕙᒪᖏᑕ ᓄᓇᐅᑉ ᐊᑐᒐᐅᓂᖓᓄᑦ ᓚᐃᓴᒧᑦ, ᐊᑐᖁᔭᐅᓯᒪᓗᓐᓂ 

ᓄᓇᐅᑉ ᐃᑉᓕᕐᓇᕐᓂᖓ ᐅᐱᒋᓗᓂᐅᒃ ᐊᑑᑎᖃᕐᓂᖓᓗ. ᐊᒃᑐᐃᑕᐃᓕᔪᑎᑦ ᒪᓕᒐᐃᓪᓗ 

ᖃᐅᔨᓴᕈᑎᓪᓗ ᓇᓂᓯᐅᕐᓂᖓᓂᒃ ᓄᓇᐅᑉ ᓇᓗᓇᐃᖅᓯᒪᓗᓐᓂ; ᖃᓄᐃᑑᓂᖓᓂᒃᒪ ᓄᓇᐅᑉ 

ᐃᓂᖓᓐᓂᒃ, ᐊᖏᓂᖓᓐᓂᒃ, ᐃᖏᕋᓂᖓᓂᒡᓗ ᐱᖁᑎᑦ; ᐊᑐᒐᐅᓂᖓᓂᒃ, 

ᐃᓪᓗᐊᖅᓯᔭᐅᓯᒪᓂᖏᓐᓂᒃ, ᐱᓕᕆᐊᕆᔭᐅᓂᖏᓐᓂᒃ ᐊᓂᑕᐅᓂᖏᓐᓂᒡᓗ ᐅᓗᕆᐊᓇᖅᑐᑦ; 

ᓂᕐᔪᑎᓄᑦ ᓄᓇᖃᕐᕕᖏᓐᓄᓪᓗ ᐊᒻᒪ ᐃᖃᓗᐃᑦ ᓇᔪᖅᑕᖏᓐᓂᒡᓗ; ᐊᒻᒪ ᐅᖅᓱᐊᓘᑉ 

ᐃᓕᔭᐅᓯᒪᓂᖏᓐᓂᒃ. 

12. ᐃᓄᓕᕆᔨᑐᖃᒃᑯᑦ ᐃᓱᒪᖁᔭᐅᓯᒪᕗᖅ ᐊᑑᑎᖏᓐᓂᒃ ᓄᓇᐅᑉ ᐊᑐᒐᐅᓂᖓᓂᒃ ᖃᐅᔨᓴᕐᓂᕐᒥᒃ, 

ᒪᓕᒡᓗᓐᓂ ᑲᓇᑕᐅᑉ ᒐᕙᒪᖏᑕ ᓄᓇᐅᑉ ᓚᐃᓴᖓᓂᒃ ᐱᓕᕆᐊᖑᔪᖅ ᐃᖏᕋᑎᓪᓗᒍ.  ᓄᓇᐅᑉ 

ᐊᑐᖅᑕᐅᓂᖓᓄᑦ ᒥᐊᓂᖅᓯᔨ ᐃᓱᒪᓗᐊᕆᐊᖃᖅᐳᖅ ᐱᓕᕆᓂᐊᖅᑐᖅ ᒪᓕᖕᒪᖔᑦ 

ᒪᓕᖁᔭᐅᓯᒪᔪᓂᒃ ᑲᓇᑕᐅᑉ ᒐᕙᒪᖏᑕ ᓄᓇᐅᑉ ᐊᑐᒐᐅᓂᖓᓄᑦ ᓚᐃᓴᒻᒥ. 

13. ᐃᓄᓕᕆᔨᑐᖃᒃᑯᑦ ᑐᓂᓯᔭᕆᐊᖃᖅᐳᑦ ᐅᑯᓄᖓ ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ 

ᐊᔨᖏᓐᓂᒃ ᐃᓱᒪᓕᐅᒐᐅᓐᓂᑯᑦ ᖃᐅᔨᓴᖅᑎᑦ ᐱᓕᕆᐊᖑᔪᓄᑦ ᑐᕌᖅᑐᑦ ᓄᓇᒥ ᑐᒃᑐᑦ 

ᐱᑕᖃᕐᓂᖏᓐᓂ ᓄᖃᕆᐊᖃᖅᑎᓪᓗᒋᑦ ᑐᒃᑐᑦ ᐱᓱᖕᓂᖏᓐᓄᑦ (ᐊᑐᒐᐅᓚᖏᑐᑦ ᑭᓯᐊᓐᓂ 

ᑐᒃᑐᑦ ᒥᐊᓂᕆᔭᐅᓂᖓᑕ ᒪᓕᒐᖏᓐᓂᒃ).    

14. ᐊᑐᓕᖁᔭᐅᓯᒪᕗᖅ ᐅᑯᓄᖓ ᐃᓄᓕᕆᔨᑐᖃᒃᑯᓄᑦ ᐅᖓᕙᕆᐊᓕᓗᒍ ᓄᓇᐅᑉ ᐊᑐᒐᐅᓂᖓ 

ᑭᓯᐊᓐᓂ ᓂᕐᔪᑎᓄᑦ ᐊᒃᑐᐃᑕᐃᓕᓂᕐᒧᑦ ᐸᕐᓇᐅᑦ, ᓄᓇᓕᖕᓂᓗ ᐅᖃᖃᑎᖃᕐᓂᖅ ᐊᒻᒪ 

ᐅᑭᐅᑕᒫᑦ ᐅᓂᑉᑳᓂᒃ ᑎᑎᕋᕐᓂᖅ ᑐᓂᔭᐅᓯᒪᓕᖅᐸᑕ ᐊᒻᒪ ᐊᖑᑎᒋᐊᖅᓯᒪᓕᖅᐸᑕ. 

ᓄᓇᕘᒻᒥ ᐃᒪᓕᕆᔨᒃᑯᑦ ᑲᑎᒪᔨᖏ  

15. ᓄᓇᕘᒻᒥ ᐃᒪᓕᕆᔨᑦ ᑲᑎᒪᔨᖏ ᐃᓕᓯᔭᕆᐊᖃᖅᐳᑦ ᐊᒃᑐᐃᑕᐃᓕᓂᕐᒥᒃ ᒪᓕᒐᕐᓂᒃ, 

ᖃᐅᔨᓴᕈᑎᖏᓐᓂᒡᓗ ᐃᒪᐅᑉ ᓚᐃᓴᖓᑕ ᐃᓗᐊᓐᓂ, ᐱᓕᕆᓂᐊᖅᑐᖅ ᒪᓕᒋᐊᖃᖅᑕᖏᓐᓂᒃ 

ᐊᑑᑎᖃᓂᖏ ᒪᓕᒡᓗᒋᑦ ᐃᒪᐅᑉ ᓄᓇᖓᑕᓗ. ᐊᒃᑐᐃᑕᐃᓕᔪᑎᑦ, ᒪᓕᒐᐃᓪᓗ ᖃᐅᔨᓴᕈᑎᓪᓗ 

ᐅᖃᐅᓯᓗᑎᒃ ᐃᒪᐅᑉ, ᐊᐳᑎᑉ ᓯᑯᑉᓗ ᐊᑐᒐᐅᓂᖏᓐᓄᑦ; ᐊᑕᑯᓄᑦ, ᐱᖁᑎᓄᑦ ᐊᖏᔪᓄᑦ 

ᐃᖏᕋᓂᖓᓄᓪᓗ ᐱᓕᕆᑉᕕᐅᑉ; ᐃᑰᑕᕐᓂᕐᒧᓪᓗ; ᑯᕕᑕᐅᓕᓂᕐᒧᓪᓗ; ᕿᒪᒃᑕᐅᓂᖓᓄᓪᓗ 

ᓄᓇᐅᑉ ᐃᓕᖁᓯᖓᓄᑦ ᐅᑎᖅᑎᑕᐅᕙᓪᓕᐊᓂᖓᓄᑦ; ᖃᐅᔨᓴᕈᑎᓄᓪᓗ.   

ᓄᓇᖃᖅᖄᖅᓯᒪᔪᑦ ᐊᒻᒪ ᐅᑭᐅᖅᑕᖅᑐᕐᒥᐅᑦ ᐱᓕᕆᐊᖏ ᑲᓇᑕᒻᒥ  – ᐃᒪᓕᕆᔨᒃᑯᑦ 

16. ᐃᓄᓕᕆᔨᑐᖃᒃᑯᑦ – ᐃᒪᓕᕆᔨᖏ ᐃᓱᒪᔭᕆᐊᖃᖅᐳᑦ ᐊᑑᑎᖃᕐᓂᖏᓐᓂᒃ 

ᖃᐅᔨᓴᖅᑕᐅᑕᕐᓂᕐᒥᒃ ᒪᓕᒐᐃᑦ ᒪᓕᒐᐅᓗᑎᒃ ᓄᓇᕘᒻᒥ ᐃᒪᓕᕆᔨᒃᑯᑦ ᓄᓇᐅᑉ ᖄᖓᓐᓂ 

ᒪᓕᒐᓕᐅᖅᑎᑦ,  ᐱᓕᕆᐊᖑᔪᖅ ᐃᖏᕋᑎᓪᓗᒍ. ᖃᐅᔨᓴᖅᑎᑦ ᐃᓱᒫᓗᒍᑎᖃᕆᐊᖃᖅᐳᑦ 

ᐱᓕᕆᓂᐊᖅᑐᖅ ᒪᓕᑲᓗᐊᕐᒪᖔᑦ ᒪᓕᖁᔭᐅᓯᒪᔪᓂᒃ ᐃᒪᐅᑉ ᓚᐃᓴᖓᑕ ᐃᓗᐊᓐᓂ. 

ᒪᓕᒐᕐᓂᒃ ᐱᓕᕆᐊᖃᖅᑐᑦ ᐊᑐᖁᔭᐅᓯᒪᔪᑦ  

ᐱᓕᕆᓂᐊᖅᑐᖅ ᖃᐅᔨᒪᖁᔭᐅᕗᖅ ᐅᑯᐊ ᑎᑎᕋᖅᓯᒪᔪᑦ ᐊᑐᕈᖕᓇᕐᒪᑕ ᐱᓕᕆᐊᖑᓂᐊᖅᑐᒧᑦ: 

 

1. ᐅᔭᕋᖕᓂᐊᕈᒪᔪᖅ ᖃᐅᔨᒪᖁᔭᐅᕗᖅ ᑲᓇᑕᒻᒥ ᐊᕙᑎᐅᑉ ᐱᖁᔭᖏᓐᓂᒃ 

(http://laws.justice.gc.ca/en/C-15.31/) ᑎᑎᕋᖅᓯᒪᖕᒪᑕ ᑭᐅᓯᐊᒻ ᒃᓗᐊᕈᐃᑦ (CaCl) 

ᑐᖁᓐᓇᖅᑑᖕᒪᑦ. ᐱᓕᕆᓂᐊᖅᑐᖅ ᐊᓯᖏᓐᓂᒃ ᕿᓂᖁᔭᐅᓯᒪᕗᖅ ᐊᑐᕋᔭᖅᑕᒥᓂᒃ ᐅᒥᖓ 

CaCl ᐃᑰᑕᕐᒧᑦ ᐃᓚᐅᑎᓐᓂᐊᕐᓗᒍ, ᐊᓯᖏᓐᓂᒃ ᐊᑐᑲᓂᕈᖕᓇᖅᑐᓂᒃ ᐊᑐᑲᓂᕈᖕᓇᖏᑐᓂᒡᓗ. 

2. ᐃᖃᓗᓕᕆᓂᕐᒧᑦ ᐱᖁᔭᐃᑦ  (http://laws-lois.justice.gc.ca/eng/acts/F-14/index.html).   

3. ᓄᓇᕘᒻᒥ ᐃᒪᐃᑦ ᐊᒻᒪ ᓄᓇᕘᒻᒥ ᓄᓇᐅᑉ ᖄᖓᓂ ᐱᔪᖕᓇᕐᓂᖃᕐᓂᕐᒧᑦ ᐱᖁᔭᐃᑦ  

(http://www.canlii.org/ca/sta/n-28.8/whole.html). 

4. ᑎᖕᒥᐊᕈᓰᑦ ᑎᑭᐸᒃᑐᑦ ᐱᖁᔭᖓᑦ ᐊᒻᒪ ᑎᖕᒥᐊᕈᓰᑦ ᒪᓕᒐᖏᑦ (http://laws-

lois.justice.gc.ca/eng/acts/M-7.01/).  

5. ᐃᓱᒫᓗᒋᔭᐅᔪᑦ ᓂᕐᔪᑎᑦ ᐱᖁᔭᖏ (http://laws-lois.justice.gc.ca/eng/acts/S-15.3/index.html).  

ᐃᓗᐊᓐᓂ ᓇᓂᓯᔪᑎᑦ A ᓱᓇᐅᖕᒪᖔᑖ ᓂᕐᔪᑎᑦ ᐃᓱᒫᓗᒋᔭᐅᔪᑦ ᓄᓇᕘᒻᒥ. 

6. ᓂᕐᔪᑎᑦ ᐱᖁᔭᖏ (http://www.canlii.org/en/nu/laws/stat/snu-2003-c-26/latest/snu-2003-c-

26.html) ᑎᑎᕋᖅᓯᒪᔪᑦ ᒥᐊᓂᕆᔭᐅᓂᖏᓐᓄᑦ ᐱᑕᖃᐃᓐᓇᖅᑎᑕᐅᓂᖏᓐᓄᓪᓗ ᓂᕐᔪᑎᑦ 

ᓇᔪᖅᑕᖏᑕ, ᐃᓚᐅᑉᓗᑎᒃ ᒥᐊᓂᕆᔭᐅᓂᖏᓐᓂᒃ ᓂᕐᔪᑎᑦ ᓇᔪᖅᑕᖏᑕ ᐊᒻᒪ 

ᐅᓗᕆᐊᓇᖅᓯᓯᒪᔪᑦ ᓂᕐᔪᑎᑦ.  

7. ᓄᓇᕘᒻᒥ ᐱᖁᔭᖅ (http://laws-lois.justice.gc.ca/eng/acts/N-28.6/).  ᐱᓕᕆᓂᐊᖅᑐᖅ 

ᒪᓕᒋᐊᖃᖅᐳᖅ ᐅᖃᐅᓯᖏᓐᓂᒃ ᒪᓕᒐᖏᓐᓂᒡᓗ ᑎᑎᕋᖅᓯᒪᔪᓂᒃ ᓇᓂᓯᔪᑎᑦ B. 

http://laws.justice.gc.ca/en/C-15.31/
http://laws-lois.justice.gc.ca/eng/acts/F-14/index.html
http://www.canlii.org/ca/sta/n-28.8/whole.html
http://laws-lois.justice.gc.ca/eng/acts/M-7.01/
http://laws-lois.justice.gc.ca/eng/acts/M-7.01/
http://laws-lois.justice.gc.ca/eng/acts/S-15.3/index.html
http://www.canlii.org/en/nu/laws/stat/snu-2003-c-26/latest/snu-2003-c-26.html
http://www.canlii.org/en/nu/laws/stat/snu-2003-c-26/latest/snu-2003-c-26.html
http://laws-lois.justice.gc.ca/eng/acts/N-28.6/

8. ᐅᓗᕆᐊᓇᖅᑐᑦ ᐅᓯᔭᐅᓂᖏᓐᓄᑦ ᒪᓕᒐᐃᑦ ᐊᒻᒪ ᑲᓇᑕᒥ ᐊᕙᑎᐅᑉ ᒥᐊᓂᕆᔭᐅᓂᖓᓄᑦ 

ᐱᖁᔭᖅ (http://laws-lois.justice.gc.ca/eng/acts/C-15.31/).  ᐱᓕᕆᓂᐊᖅᑐᖅ 

ᐅᔨᖅᑐᕆᐊᖃᖅᐳᖅ ᐊᐅᓚᖅᑎᑦᓯᓂᐊᕐᓗᓐᓂ ᐊᓕᓚᔪᑦ ᐃᓚᐅᓗᑎᒃ ᐊᐅᓚᖅᑎᑕᐅᓂᐊᖅᑐᒥ. 

ᐱᓕᕆᓂᐊᖅᑐᖅ ᐊᑎᓕᐅᕆᐊᖃᖅᐳᖅ ᓄᓇᕘᒻᒥ ᒐᕙᒪᒃᑯᑦ, ᐊᕙᑎᓕᕆᔨᖏᓐᓄᑦ 

ᐃᓱᒪᑕᖓᓄᑦ ᓴᓗᒪᐃᓕᑎᑦᓯᑕᐃᓕᓂᕐᒧᑦ ᒥᐊᓂᖅᓯᔨᓄᑦ ᐊᒻᒪ ᓯᓚᐅᑉ ᒥᐊᓂᕆᔭᐅᓂᖓᓄᑦ 

ᐅᖃᓘᑖ 867-975-7748.  

9. ᖃᖓᑕᓲᓄᑦ ᐱᖁᔭᖅ (http://laws-lois.justice.gc.ca/eng/acts/A-2/).     

ᐱᐊᓂᒍᑎᖓ 

ᐅᓇ ᑐᖓᕕᖃᖅᑐᖅ ᐊᕙᑎᓕᕆᔨᒃᑯᑦ ᖃᐅᔨᓴᕐᓂᖓᑕ ᐃᓱᒪᓕᐅᕈᑎᖓᓂᒃ ᐅᖃᐅᓯᓕᒃ ᓄᐊᑦ 

ᐃᐊᕈ ᐅᔭᕋᖕᓂᐊᖅᑎᑦ “ᓚᒃᔅ ᐅᔭᕋᖕᓂᐊᕐᓂᖓ”.    

 

 

ᐅᑉᓗᖅ ______ᕕᑉᕈᐊᕆ 8, 2016_____ ᐊᕐᕕᐊᓐᓂ, ᓄᓇᕘᒻᒥ. 

 

 

_____ ____ 

ᐃᓕᓴᐱ ᑰᑉᓚᓐ, ᐃᒃᓯᕙᐅᑕᖅ  
 

 

ᐃᓕᓯᒪᔪᑦ: ᓇᓗᓇᐃᑯᑕᖓ A: ᓂᕕᐅᕐᓇᖅᓯᓯᒪᔪᑦ ᓂᕐᔪᑎᑦ ᓄᓇᕘᒥ   

 ᓇᓗᓇᐃᑯᑕᖓ B: ᐃᓄᐃᑦ ᐱᕕᓂᑐᖃᖏ ᐊᒻᒪ ᓇᔪᖅᐸᓚᐅᖅᑕᖏ ᑎᑎᖃᖏ ᒪᓕᒐᖏᓪᓗ ᓄᓇᐅᑉ 

ᐊᑐᖅᑕᐅᓂᖓᓄᑦ    

ᓚᐃᓴᓂᒃ ᑎᒍᒥᐊᖅᑎᑦ  

http://laws-lois.justice.gc.ca/eng/acts/C-15.31/
http://laws-lois.justice.gc.ca/eng/acts/A-2/

